
………ko pari iyẹn. Mo wipe, “Mo pẹ lẹyin nibi igbeyawo mi. O pẹ ki wọn to bi mi, mo si pẹ diẹ lati de sibi 
igbeyawo mi. Bi mo ba si le pẹ de fun isinku mi, eyiti mo fẹ pẹ lẹyin fun gan niyẹn.

Rara, awọn ipe ti mo n gba lori ẹrọ itẹni-laago ninu ile ni. Mo fẹrẹ ma lee kuro nibẹ, lẹyin igbati iyawo mi 
ati awọn ti o ku ti tete kuro nile. Mo ṣaa ni ọpọlọpọ nkan lati yanju. Oniruuru awọn eniyan, lati oniruuru ibi, ni 
wọn n gbadura, mo ṣẹṣẹ wọle nisisiyi ni, ifihan Oluwa si wa fun arakunrin kan, ani arabinrin ti o naro si ẹyin 
nibẹyẹn, ti aisan n ṣe - ohun ti mo sọ ye yin. Mo ṣaa ni ọpọ ibiti mo ni lati lọ ni. Emi ko si ti i ri aaye bọwọ pẹlu 
awọn ọrẹ mi to wa lati Georgia ati lati ibi gbogbo ni Canada. O dun mi pupọ pe emi ko ri aye bọ yin lọwọ.

Ẹ jọwọ, Frẹd da lalẹ yii? Frẹd Sothmann? Frẹd, ṣe o ranti igbayẹn, ti o pe mi lati Canada, ti iwọ nbọ, ti 
mo si sọ fun ọ pe ki iwọ ma wa nipa ọkọ ayọkẹlẹ? Iwọ ṣaa wa lọnakọna, o si ni ijamba ọkọ, o fẹrẹ... Ọkọ rẹ 
bajẹ, o fẹrẹ pa iyawo rẹ ati ẹbi rẹ, o si ni ipalara ni imu, gbogbo wọn si dubulẹ silẹ itọju alaisan.

Laipẹ yii, nigbati mo njade lọ, ni ọsan gangan, Arakunrin Ben wa ni ita nibẹyẹn, o si wa sọdọ mi. Roṣella 
wa sibẹ, o si wipe, “Emi nlọ sile.”

Mo wipe, “Roṣella.”

O wipe, “Kini o ṣẹlẹ, Arakunrin Branham?”

Mo wipe, “Mo ni imọlara kan to ṣajeji nipa iyẹn”

O ni, “Ṣe ohunkohun fẹ ṣẹlẹ ni?”

Mo wipe, “Emi ko mọ. O dabi ẹni pe ohùn kan n kilọ fun mi”

O pe mi ni iṣẹju diẹ sẹyin. O ti ni ijamba ọkọ, nitorinaa… Ko si ẹniti o fi ara pa, ṣugbọn ọwọ Oluwa ni. Ilẹ 
yọ ọ - ilẹ kun fun yinyin ni ariwa ilẹ yii - ilẹ yọ ọ ni Inidianapolis, o si bẹrẹ si yọ lọ loju titi kikan-kikan, si ọna ibi 
yii. O si kigbe wipe, “Oluwa, ran mi lọwọ!”, ọkọ ayọkẹlẹ naa si tun yi oju pada si ibomiran, o pada wa si ọna 
tirẹ, o si n lọ deedee. Arabinrin naa si lọ soju titi, o wipe, “Ah, ah! Mo dupẹ pe mo jade ninu iyẹn ni alaafia, 
nitoripe awọn ọkọ miiran n bọ loju ọna yẹn, ti wọn si n sare pupọ.”

Nitorinaa, o rẹ titi kọja, o si duro lati mu kọfi. Bi o si ti fẹ jade ninu ọkọ naa, ọkọ miran kọlu ọkọ yẹn lati 
ẹyin. Gbogbo wọn si kọlu ara wọn sibẹ.

Arabinrin naa wipe, o mu ki ara rẹ gbọn diẹ, ṣugbọn ko pọ ju. Ṣugbọn o fẹ dupẹ lọwọ Oluwa, o pè wipe 
ki a sọ fun ijọ lati dupẹ lọwọ Oluwa wipe oun ko ni ipalara tabi ohunkohun; o ni ki ijọ maa gbadura wipe ki oun 
lee de ile.

O ṣẹsẹ bẹrẹ ọkọ wiwa ni. O ṣẹṣẹ gba iwe aṣẹ lati wa ọkọ ni. Nitorinaa, mo dupẹ pupọ,

Ṣugbọn o maa ndara lati kiyesi ikilọ Oluwa.4

O wipe, “Emi yoo pa ibi iṣẹ jẹ fun ọjọ kan”

Kini isẹ ọjọ kan? O na a lowo ju iyẹn lọ lati tun ọkọ to bajẹ yẹn ṣe. Nitorinaa, o san julọ lati duro ti Oluwa. 
Abi bẹẹ kọ? Bi Ó ba sọ ohunkohun fun wa, ẹ jẹ ki a duro ti i, nitoripe, Oluwa ni o tọ́ ni gbogbo igba. Abi bẹẹ 
kọ? O tọ́ ni gbogbo igba.

Eyi jẹ ọsẹ to dara pupọ. Emi ko tilẹ mọ bi mo ṣe le e dupẹ lọwọ Ọlọrun to, ati lọwọ ẹyin eniyan fun ọsẹ 
iyanu yii. Eyi ni o jẹ ọjọ mẹjọ to fẹrẹ dara julọ ti mo tii waasu ri laye mi. Otitọ niyẹn. Mo ti kọ ẹkọ pupọ nipa 
Oluwa ati aanu Rẹ, ati ohun gbogbo ti O ti ṣe fun wa, ati lati ri bi Ẹmi Rẹ ti n ṣiṣẹ ninu ijọ.

Inu mi dun pupọ lati ri awọn ẹbun Ẹmi to n ṣiṣẹ ninu ijọ lẹẹkan si i. Ẹ kiyesi ibẹyẹn. Nigbati iwọ ba kuro ni 
ile, yoo dabi ẹni pe ẹnikan yoo ṣaa wọle wa, yoo si dibajẹ rẹ, ṣe ẹ mọ. Wọn yoo kan bẹrẹ si ṣe ohunkohun. 
Nigbati o ba si ṣe aibọla fun awọn ẹbun wọnyẹn, Ọlọrun ko ni bu ọla fun iwọ naa. Otitọ niyẹn. O nilati mu u 
tọ.

Ọna ti a si fi fẹ awọn ẹbun naa ni ki wọn ba ilana ijọ mu, ọna ti wọn n gba fi ede miiran sọrọ. Ki iṣe ki 
wọn ṣaa maa tun Iwe Mimọ sọ; ṣugbọn ki wọn sọ nkankan ti o fẹ ṣẹlẹ. Bi ẹ ba si tẹsiwaju lati maa ṣe e 
tọwọtọwọ, yoo bẹrẹ si… Bi ẹnikẹni ba ṣe ohun to lodi si ilana ijọ, Ẹmi Mimọ yoo sọ ọ jade taara, ati ẹniti o ṣe 
e, wọn yoo gba ibawi, wọn yoo si lọ sibi pẹpẹ fun ironupiwada. Ohun ti awọn ẹbun naa wa fun niyẹn.

Bi a ba si wo oluṣọ-aguntan wa, Arakunrin Neville… O jẹ ẹnikan to n tiju tẹlẹ. O si kọkọ dabi ẹni pe oun6

ko lee duro gẹgẹ akọni ninu Pẹntikọsti. Ṣugbọn ẹ ri i ti o n tumọ ede, ti o si n sọtẹlẹ, o fihan pe, oun ti rin jinna 
pupọ. Ẹ jẹ ki a gbadura fun oluṣọ-aguntan wa, ki a si ri awọn ẹbun Ẹmi bi wọn ṣe bẹrẹ si i bọ ninu ijọ.

Arakunrin miiran ti o jẹ ẹni irẹlẹ nibi… O wa nibi, o yẹ ki o wa nibikan nihin yii. Mo lero bẹẹ. O maa n wa 
nibi nigbagbogbo. Ẹnikan ti o ni irẹlẹ ni. O ti maa n jẹ ọkan ninu awọn alabojuto ninu Ijọ yii tẹlẹ - Arakunrin 
Higginbotham, ẹnikan to ṣọwọn to si jẹ ẹni-iwa-bi-Ọlọrun. A si rii pe o ti gba ẹbun ifi-ede-sọrọ - tani o le roo 
wipe Arakunrin Higginbothan yoo le e ṣe iyẹn? Ẹnikan ti o n tiju, ti ki le sọrọ laarin ero, ti ko fẹ ki a mọ oun 
nibikibi, ẹyin ni o maa n joko si.

Ṣugbọn ẹ rii wipe, Ọlọrun le e mu iru eniyan bẹẹ ki O si lo o, nitori oun ko fẹ ṣe e lati ilẹ wa. Bi o ba fẹ ṣe 
e funra rẹ, o lee di agberaga. Ṣugbọn niwọn igba ti oun ko fẹ ṣe e funra rẹ, Ọlọrun lee lo o bẹyẹn.

Junie wa nibi yii…. O wa nibi opo lẹyin rẹ.

Emi yoo sọ eyi: Mo ti gbọ ti ọpọlọpọ fi ede miiran sọrọ, mo si ro pe lati ọdọ Ọlọrun ni gbogbo rẹ ti wa; 
nitoripe, o ko lee sọ ohunkohun lai jẹ wipe o ni itumọ si ẹnikan, nibikan. Ẹ mọ wipe Bibeli sọ pe ko si ohun ti 
ko ni itumọ. O fihan wipe ko si ohun kan ti o dún lai jẹ wipe o tumọ si nkankan. Iwọ ko le e sọ ohun kan ti ko 
ni itumọ.

Mo ti ma a n ro o bi iyẹn ṣe le ri beẹ, afi igbati mo lọ si Afirika ti mo si n gbọ awọn ariwo yẹn. Mo si ri i 
wipe, ohun ẹnikan ni. Nigbamiran, ohun angẹli ni, ati bẹẹ bẹẹ lọ.

Ṣugbọn Junie Jackson - oniwaasu ileto kekere kan, ti o ni itiju pupọ, ti ki i fẹ fi ara rẹ han laarin ero, ara 
Ijọ Mẹtọdisti, ni agbegbe Elizabeth Indiana ni ileto inu igbo kan - o jẹ ẹniti ki i fẹ sọrọ. Nigbamiran, emi yoo fẹ 
sọ fun un wipe, “Sọ nkankan Junie, ma kan ṣaa joko sibẹ yẹn maa wo mi bẹyẹn.”

A o jọ joko sori kukute igi ninu igbo, yoo joko sibẹ, yoo wipe, “O dara … Mo ro pe … o dara.”

Emi a si wipe, “Ah, Junie, o dabi ẹni wipe ki… Jẹ ki n sọ ọ fun ọ,” ṣe ẹ ri i. “Iwọ ti lọra ju fun mi. Ọlọrun si 
fun-un ni ẹbun ifede-titun-sọrọ. Emi ko tii gbọ ifedefọ to ja gara bii ti Junie, ni gbogbo aye mi.

Ẹ kiyesi i ninu ijọ.9

Ṣe ẹ ri obinrin kekere yẹn to sọrọ lowurọ yii, ti ko mọ obinrin keji? Ti ọkan ko si mọ ekeji, kiyesi bi ohùn ti 
a fi sọ ọ ṣe dún; a si tumọ rẹ ni ohùn kannaa, pẹlu fawẹli, ati ami ohùn kannaa; iṣẹ ti a jẹ naa si jẹ pipe si ijọ. 
Ṣe ẹ ri bi iyẹn ṣe ri? O yẹ ki a dupẹ lọwọ Ọlọrun.

Bayi, ma di agberaga. Bi o ba ṣe bẹẹ, iwọ yoo ke ara rẹ kuru, eṣu yoo si gba aye rẹ. Iwọ ṣaa wa ni irẹlẹ 
ki o si wipe, “Oluwa, pa mi mọ ni irẹlẹ. Ma jẹ ki n gberaga, tabi dide ṣaaju akoko” Oun ko ni jẹ ki o kuro ninu 
ilana. Bi o ba ṣe bẹẹ nigbamiran, iyẹn ki yoo jẹ nkankan. Bi iwọ ba si yẹ kuro ni ilana, oluṣọ-aguntan nibi yoo 
sọ fun ọ. Awọn ẹbun naa ko wa fun akoko ti a ba n waasu lọwọ.

Bi o ti yẹ ki o ri, bi awọn ẹbun naa ba n ṣiṣẹ daradara ninu ijọ, a o jẹ ki ẹ pade ki isin to bẹrẹ, ki Oluwa si 
ba yin pade nibẹ. Nigbanaa, ko ni di eleyi lọwọ rara.

Nigbati a ba wa ninu apejọpọ, nigbamiran o nilati pa ẹnu mọ fun igba diẹ. Ṣugbọn bi Ọlọrun ba ni iṣẹ kan 
lati jẹ, lọna kan tabi omiran, yoo mu u jade. Iwọ ṣaa a fi silẹ. Ṣugbọn ṣe e ni ibamu pẹlu ẹkọ Bibeli. O ṣee ṣe 
ki Arakunrin Neville ṣe idanilẹkọ lori awọn nkan yẹn. Ti a o si gbiyanju lati ṣee. Emi yoo ran-an lọwọ bi mo ṣe 
lee ṣe, awa mejeji yoo fihan bi a ti nilati maa lo o.

Arakunrin mi ara Poland, ṣe ara rẹ ti da? Iyẹn dara. Ah, bi Oluwa ṣe bukun-un. Ni ọdun mẹjọ sẹyin, mo 
sọ fun un pe ohun kan yoo ṣẹlẹ. Ko si ye e - ẹniti o gba Mẹtalọkan gbọ gidi ni.
10

Oluwa si sọ ni ijelo wipe, “Ọkunrin kan n bọ. Oni irun dudu, ati ọmọloju alawọ pipọn rẹsurẹsu, o si 
sanra. Maṣe kọ ọ silẹ. Ẹmi Oluwa lo ran-an si ọ. ”Mo mu Iwe Mimọ nibiti ohun kan ti ru u loju. Mo mu iwe 
kekere kan, mo kọ ọ silẹ, mo si fi silẹ lẹgbẹ kan. Nigbati o ṣe diẹ si, o de.

Iyawo mi sọ pe, “Ọkunrin kan wa nita ti o fẹ ri ọ.”

Mo sọ pe, “Oun niyẹn. Pe e wọle.”

O sọ fun mi, ohun ti a sọ fun-un labẹ imisi Ẹmi Mimọ, bi oun ti ṣe gbagbọ, ti oun si di iṣẹ-iranṣẹ naa mu 
sibẹ ati bẹẹ bẹẹ lọ, laarin awọn eniyan rẹ. Awọn eniyan n ṣe atako rẹ, ṣugbọn oun di i mu sibẹ.

O wipe, nigbakan, mo ba oun sọrọ ninu isin, mo si pe orukọ oun. Bi mo ṣe pe orukọ yẹn, ko ye emi 
paapaa. O wipe, mo nilati pe lẹta rẹ ni ọkọọkan, lọna kan tabi omiran, ninu ipade naa. O wipe, oun gbe ọmọ-
ọwọ kan dani ti o ni aisan kan ni oju rẹ, o ni a si mu ọmọ naa lara da patapata - patapata; ati bi Oluwa ṣe…

Mo sọ fun un pe, “Ohun ti o nilo bayi ni pe ki o lọ si ile-ijọsin ki a si baptisi rẹ ni orukọ Jesu Kristi.” Mo 
pade rẹ laipẹ yii ni ori oke - nitoripe o wa, a si baptiisi rẹ ni orukọ Jesu Kristi. Nisisiyi, o ti ni itẹlọrun, inu rẹ 
dun, o si n pada lọ si ile. Mo ni ireti wipe oun yoo ṣe ogbufọ fun mi ni Poland lọjọ kan, ati Germany, ati ni 
awọn ibomiran ni agbegbe yẹn. Ki Oluwa bukun fun ọ, arakunrin mi.

Ọpọlọpọ iṣẹ nla ni Oluwa wa n ṣe. Bi a ba wo aanu Rẹ, bi o ṣe n wa lati ila-oorun, iwọ-oorun, ariwa ati 
guusu, O n dari awọn ọmọ Rẹ ọwọn - bi wọn ṣe n pejọpọ, o n fọ wọn mọ, o si n ṣe wọn pe. A ni ohun pupọ 
lati sọ.

Ẹ maṣe gbagbe alẹ ọjọ Aiku to n bọ. Bi Oluwa wa ba fẹ, ni alẹ ọjọ Aiku to n bọ, a o ni … ni owurọ ọjọ 
Aiku to n bọ ni o, a o ni isin iwosan. Idi ti mo fi sọ bẹẹ ni wipe… Boya ni igba naa, bi awọn eniyan ba pọ ju ni 
owurọ ọjọ Aiku, emi yoo lee ṣe eyiti o ku ni alẹ ọjọ Aiku, ṣe o ye yin. Ṣugbọn bi mo ba lee pari gbogbo rẹ ni 
owurọ, o dara.

Alẹ Ọjọọru ni adura aarin ọsẹ. Ẹyin eniyan ti o n gbe nitosi, ẹ kora jọ pọ sibi. Ẹ ṣe ipade adura. Ẹ maṣe 
pa iyẹn jẹ. Ẹ tẹsiwaju pẹlu rẹ ki ẹ si gbadura. Ẹ sunmọ Ọlọrun si i. Ẹ maṣe jẹ ki igba-were-mẹsin wọ aarin 
yin. Ojulowo ti wa lọpọlọpọ ju ki a lọ gba eke. Maṣe lọ si ọna ti ko tọ. Duro ti otitọ.

Mo gbọ “Amin” kan to da yatọ lẹẹkan, eyiti mo ti ma a n gbọ fun ọpọlọpọ ọdun - Arakunrin Russell 
Creech. Wọn sọ fun mi pe Patty ni o fedefọ ni alẹ ijelo. Patty, iwọ da? Ṣe o wa nibi, Olufẹ? Ah, emi ko tilẹ lee 
da a mọ bi mo ba ri i. Ṣugbọn mo gbagbọ wipe mo gbe ọmọ yẹn lọwọ, mo si ya a si mimọ fun Oluwa nibi yii. 
O si ti di ọdọbinrin bayi, Meda wipe, o ti di ọdọbinrin … to lẹwa pẹlu agbara Ẹmi Mimọ ninu rẹ, ti o n fedefọ… 
Russell, ọlọrọ ni ọ. Bẹẹni, ọlọrọ ni ọ.

Nibo ni Arabinrin Creech wa? Emi ko tii ri i. Ṣe o wa nibi? O wa nibẹyẹn. Ah, Arabinrin Creech, mo dupẹ 
lọwọ Ọlọrun pe O fun ọ ni ọmọ bi iyẹn. Iwọ ko le mọ bi o ṣe tọpẹ to. Ni ọjọ oni, ti awọn ọdọbinrin ti ko pe ogun 
ọdun ti n fi ihinrere ṣe ọrọ ẹrin, ti wọn si n lọ pẹlu awọn ọkunrin to ge irun buburu, awọn ti ko mọ Ọlọrun; ti 
ọmọde yii si ni agbara Ẹmi Mimọ, ti o n fedefọ ti o si n jisẹ fun Ọlọrun. Ah ah!

Awọn ọkunrin melo lalẹ yii ti wọn jẹ oniwaasu to ni Ẹmi Ọlọrun ti wọn lee fi gbogbo aye wọn silẹ, bi wọn 
ba lee ri ki awọn ọmọ wọn to n ṣe irede-oru, to n jo ijo taka-nsufe, ki o lee ṣe iyẹn.

Ka iyẹn si ohun iṣura, arakunrin. Mo mọ isẹ ti o n ṣe nibi isẹ yẹn. Mo ti ṣe ohun kannaa ri. Mo ti ṣiṣẹ 
karakara ni ọpọ ọjọ. Ṣugbọn arakunrin … lati tọ awọn ọmọ yẹn dagba. Ṣugbọn ranti pe, olododo ni Ọlọrun. O 
nfunni ni ere. Bẹẹni. Dajudaju. “Emi yoo san ẹsan.”

Ki Ọlọrun bukun ọ Patty, Olufẹ. Bi mo ba pade rẹ nibikan, mo le ma mọ ọ. Ṣugbọn iwọ maṣe fi ọna 
tooro yẹn silẹ laelae, olufẹ. Maṣe jẹ ki eṣu fi ohun adidun kan tan ọ jẹ, yoo jẹ ohun to kan. Iwọ ju u silẹ, ki o fi 
silẹ bẹẹ. Tẹjumọ Kristi, tẹjumọ agbelebu ki o si tẹsiwaju, nitoriti akoko naa ti de.

Ọpọlọpọ ọrọ iyanju ni mo lee sọ nipa ibukun Ọlọrun. Emi ko tii lọ ki ọpọ eniyan. Ni gbogbo ọsẹ yii, emi ko 
tii gbadura fun aadọta eniyan, bi mo ṣe ro. Pẹlu awọn wiwọle, jijade, awọn nkan pajawiri, awọn ohun ti o n 
wọle, ati bẹẹ bẹẹ lọ… Ṣugbọn mo ti fi akoko ka iwe. Ṣugbọn ni ọjọ Aiku to nbọ, a o gbadura fun awọn eniyan, 
a o beere ki Oluwa sọkalẹ, ki o fun wa ni agbara Rẹ nla, ki o fi ara Rẹ han fun wa ni owurọ ọjọ Aiku, bi Oluwa 
ba fẹ.

Ah, mo ṣaa korira lati bẹrẹ Igba Ijọ yii, nitori mo mọ pe oun ni o gbẹyin ninu wọn. Ni bayi, eyi ni yoo si 
kasẹ Awọn Igba Ijọ Meje nilẹ. Ṣe ẹ gbadun rẹ? Ẹ ranti bayi, mo n sọ eleyi ni ipari gẹgẹbi mo ti sọ ọ ni ibẹrẹ: 
ọpọlọpọ nkan le wa, ti iwọ ko ro pe o tọ, ṣugbọn maṣe binu si mi nitori rẹ. Iwọ ṣaa ni ifẹ mi lọnakọna. Nitoripe 
ohun ti iwọ ṣe ko ni yi mi lọkan pada, tabi ohun ti o sọ; emi yoo ni ifẹ rẹ bakanna - bi ohunkohun ba wa ti n o 
ṣe, emi yoo ni ifẹ rẹ si i ni. Emi yoo fẹran rẹ si i.

Ṣugbọn mo ni ifẹ yin, Ọlọrun mọ bẹẹ. Ko si eniyan ti yoo pe orukọ Jesu ti emi ko ni fẹran rẹ.

Emi ko si fẹ ikoro tabi aibikita kankan, bi o tilẹ jẹ wipe, a le tako ara wa. Bi a ba joko nibi tabili onjẹ, ti 
ẹnikan si n jẹ oriṣi onjẹ kan, ti ẹnikẹji si n jẹ oriṣi onjẹ miran, bi o ṣe ri nibi yii niyẹn, nigbati a ba n ṣe idapọ 
pẹlu ara wa. A fẹran ara wa. Ti a ko ba si fẹran ara wa, a gbọdọ ṣe bẹẹ. A ko si lee tẹsiwaju ninu Ọlọrun ayafi 
igba ti a ba ṣe bẹẹ.

Ẹ ma gbagbe, ẹ ma gbagbe pe ẹbun ti o tobi julọ ninu gbogbo ẹbun ni ifẹ. “Bi mo tilẹ n fi oniruuru ede ati 
ti angẹli sọrọ, ti mo si fi ara mi funni bii ẹbọ sisun, ti mo ni gbogbo imọ [ati bẹẹ bẹẹ lọ] emi ko jẹ nkankan…” 
Nitorinaa … “Ṣugbọn nigbati eyiti o pe [ti iṣe ifẹ] …” Bi a ko ba fi ifẹ so gbogbo ẹbun ẹmi papọ, ko nii ṣiṣẹ. 
Gbogbo ohun ti o ku ni yoo kọja lọ, ṣugbọn ifẹ wa titi lae. Kọrinti Kinni 13 niyẹn.

Ni alẹ yii, a n wọnu Igba Ijọ nla yii. Ah ah! A lee fi iṣẹju mẹẹdogun kọja agogo mẹsan ni alẹ yii. Mo si tọrọ18

aforiji wipe a ko ni aye to fun gbogbo eniyan lati joko - a ko tilẹ ni i; boya a o ni i lọjọ kan.

Bayi, mo fẹ ki ẹ ṣe ohun kan fun mi. Ẹ ri iduro mi, ati ohun ti yoo na mi lọjọ kan. Akoko naa si ti sunmọle. 
Mo fẹ ki ẹ ṣe eyi. Ẹ maa gbadura fun mi nigbagbogbo. Ẹ si ranti pe, mo ti jẹ olootọ pẹlu yin bi mo ṣe lee jẹ 
olotitọ to. Mo si mọ wipe emi ki iṣe ọmọde mọ. Mo ti di ẹni ọdun mọkanlelaadọta. Mo si … nigbati mo … Emi 
ko lee lọ kuro laye titi ti Ọlọrun yoo fi pe mi. Emi yoo si lọ gẹgẹbi Ọlọrun ba ṣe fẹ ki n lọ, bi yoo ṣe ri niyẹn, ṣe 
o ye yin. Ṣugbọn mo nilati jẹ olootọ, ki n si sọ otitọ, ohun ti o wu ki iba ṣẹlẹ. Nitorinaa, mo mọ wipe irin-ajo 
ẹnikanṣoṣo ni lọpọ igba, ṣugbọn niwọn igbati Oun ba wa pẹlu rẹ, kini o tun ṣe pataki mọ?

Ki a to bẹrẹ Igba Ijọ nla yii, mo fẹ ki a dide duro fun adura laarin iṣẹju kan. Iyẹn yoo jẹ ki ẹ na ara yin diẹ, 
ki ara yin si ya gaga. Ni isin aṣekagba yii, ẹnikẹni ha wa … ẹni melo ni o fẹ ki a ranti oun niwaju Ọlọrun? Ẹ na 
ọwọ yin soke si Ọlọrun. Ranti mi, Oluwa, ni opin iran naa. Nigbati aye yii ba dopin, ranti mi.

19

Baba wa ọrun, ahọn wa ko to lati fi imoore wa han fun iwalaaye Ọlọrun alaaye ti o ti wa laarin wa fun 
ọsẹ ti a lo tan yii; fun awọn ohun ti a ti kọ nipa Rẹ, bi Iwọ ti fi ara Rẹ han fun wa ni gbogbo akoko; ati bi Iwọ ti 
jẹ ki Ọrọ Rẹ ye wa yekeyeke; bi a ṣe duro niwaju Rẹ, ati bi a ti gbiyanju lati fi ifẹ wa han, ti a si kuna, Oluwa, 
nitoripe ahọn eniyan ko to lati ṣe e; wipe O tilẹ gba wa la, wipe O tilẹ fi ongbẹ Rẹ si ọkan wa, nitoriti a kọ ọ 
ninu Ọrọ naa, wipe, “Ibukun ni fun awọn ẹniti ebi n pa…” Lati ni oungbẹ ati ebi fun ododo, ibukun ni. 
Lẹyinnaa, O sọ ọrọ nla nni, “Nitori wọn yoo yo.” A gba iyẹn gbọ, Oluwa.

20

Dariji wa fun awọn ikuna wa. Bi a si ti n wọ Igba Ijọ to gbẹyin yii, ti iṣe Laodikea, lẹyin ti a ti ri Iwe Mimọ 
ati itan ti wọn ba ara mu rẹgi… Nitorinaa, Baba, a mọ ayọka lati inu asọtẹlẹ nla Rẹ nibi yii, fun Igba Ijọ ti o 
gbẹyin yii, yoo ri bi awọn iran mẹfa yooku ṣe ri.

Baba, mo gbadura ki O jẹ ki Ẹmi Mimọ tọ wa wa ni alẹ yii, ki o si bukun fun wa bi awa ṣe n duro de Ọ. Ni 
orukọ Jesu. Amin. Ẹ joko.

Bi Oluwa ba fẹ, Iwe naa yoo ṣetan … bi a ba ṣe lee yara to. Arakunrin Leo n mu u lati ori fọnran lati kọ ọ 
silẹ, lati ibẹ, a o tẹ ẹ si iwe, lẹyinnaa, a o fi ṣe iwe kan. Pẹlupẹlu, iwe Rosella yoo jade laipẹ, “Ọmutipara, Ti A 
Gbala.” Gbogbo yin ni ẹ ranti itan rẹ, bi Ẹmi Mimọ ṣe pe e jade ninu ipade.

21

Awọn ile-iṣẹ to n tọju awọn ọmutipara nla-nla mẹrin ọtọtọ ni wọn ti jọwọ rẹ lọwọ, ti wọn ti pa a ti, wọn si 
kọ ọ ni awọn ile itọju alaisan ti o wa ni Chicago. Jesu Oluwa, ni iṣẹju kan, si mu ifẹ ọti kuro ninu rẹ. Arabinrin 
naa si n lọ nisisiyi lati ẹwọn kan lọ si omiran, ti o n jẹri bi Ọlọrun ṣe n gba ni la, ti o n ba awọn to wa ninu ide 
imutipara ati nkan bẹẹ sọrọ. O jẹ … nipasẹ ẹri rẹ, o ti jere ọpọ eniyan fun Kristi.

Bayi, ṣe ẹ lee sọ Igba Ijọ akọkọ fun mi? Efesu. Ekeji? Simaina, Ẹkẹta? Pergamu. Ẹkẹrin? Tiatira. 
Ẹkarun? Saadi. Ẹkẹfa? Filadefia. Ekeje? Laodikea. Ekini wa laarin A.D. 55 si A.D. 170 ti iṣe Efesu. Simaina 
wa lati A.D 170 si A.D 312. Pergamu bẹrẹ ni A.D 312 si AD 606. Tiatira bẹrẹ ni 606 si 520 [1520]. Saadi bẹrẹ 
ni 520 [1520] si 1750, Filadefia bẹrẹ ni 1750 si 606 [1906] AD.

22

Ni bayi, o bẹrẹ … Igba Ijọ Laodikea wọ inu Filadelfia, ni alẹ ana, a de ibiti wọn ti wọ inu ara wọn. Nisisiyi, 
a o … ni alẹ yii, a o pari iyoku Igba Ijọ Laodikea.

A gbagbọ pe igba ijọ Laodikea bẹrẹ ni A.D 1906.23

Mo daba… Ẹ ranti, “daba” ni o, (paapa ẹyin ti yoo gbọ ọ lori fọnran). Emi ko sọ pe yoo ri bẹẹ, ṣugbọn mo 
daba ni, wipe yoo pari ni 1977; wipe ijọ yoo lọ sinu itanu patapata, a o si tu u jade kuro ni ẹnu Ọlọrun. 
Ipadabọ lẹẹkeji tabi igbaṣọke Kristi si lee ṣẹlẹ nigba-kuugba.

Bayi, mo lee taṣe iyẹn pẹlu ọdun kan, mo si lee taṣe rẹ pẹlu ogun ọdun, mo lee taṣe rẹ pẹlu ọgọrun 
ọdun. Emi ko mọ ibiti yoo ti… Ṣugbọn mo kan daba iyẹn ni, ni ibamu pẹlu iran kan ti Oluwa fihan mi. Bi a ba 
si wo bi akoko ṣe n lọ, emi yoo sọ wipe yoo ṣẹlẹ laarin 1933 si 1977.

O daju pe, orilẹ-ede nla yii yoo ni ikọlu ogun kan ti yoo fọ ọ tuutuu. Iyẹn si ti sunmọle. O ti sunmọle 
gidigidi. Mo lee kuna. Mo n da aba ni. Gbogbo awọn ti o ye ki wọn sọ pe “Amin.” Ṣe ẹ ri i?

Ṣugbọn Oluwa fi Iran kan han fun mi nipa obinrin kan to jẹ alagbara ni ọdun 1933. O wa ni akọsilẹ, bi 
Rooṣevelt yoo ṣe jẹ ki … yoo mu ki ogun agbaye ṣẹlẹ; bi Mussolini yoo ti ṣe igbogunti rẹ akọkọ si Ethiopia, ti 
yoo si ṣẹgun wọn, ṣugbọn itiju ni yoo gbẹyin oun pẹlu; o sọ bi wọn yoo ṣe ni ilana ijọba afipa-jọba mẹta - 
Nazism ti Germany, Fascism ti Italy ati Communism ti Russia - gbogbo wọn yoo si pari sinu Communism.

24

Awọn melo ni o ranti bi mo ṣe n mu ki ẹ dide duro ki ẹ si wi pẹlu mi pe, “Kiyesi Russia. Kiyesi Russia, 
ọba Ariwa. Kiyesi Russia, ọba Ariwa.” Kiyesi Russia, ọba Ariwa.“ Awọn melo ni o ti gbọ ti mo tẹnumọ eleyi ni 
ọpọ igba? (Awọn to ti wa nibi pẹ pupọ, nigbati ijọ ṣẹṣẹ bẹrẹ.) Mo duro sibẹ, mo si sọ lọpọ igba, wipe, ”Kiyesi 
Russia, ọba Ariwa“ ohun ti yoo ṣe - nitori gbogbo ilana afipa-ṣe-jọba naa yoo pari si ilana ti Russia.

Nigbanaa, mo sọ wipe orilẹ-ede yii yoo lọ si ogun pẹlu Germany, ti Germany yoo si kọ ogiri kankere kan. 
Iyẹn si ni ogiri Maginot Line, ti mo sọ ni ọdun mọkanla ki wọn to bẹrẹ si kọ ọ, ọdun mọkanla ṣaaju. Mo si 
wipe, “Awa Amẹrika yoo jẹ iya nibi ogiri naa.”

25

Diẹ ninu awọn arakunrin wọnyi wa nibi nibi ogiri naa - Arakunrin Roy Roberson ati awọn yooku. Ẹ beere 
ohun ti o ṣẹlẹ lọwọ wọn. Wọn jiya nibẹ, dajudaju. O dara. Mo ni, “Ṣugbọn nigbẹyin, a o bori, a o si jẹ ọkan 
ninu awọn … ti yoo ṣẹ ogun naa laarin awa ati Germany.

Mo sọ ni igba naa wipe, imọ-ijinlẹ yoo peleke si i. Wọn ṣe bẹẹ. Wọn ṣe ado oloro to lagbara pupọ ati ọpọ 
nkan bẹẹ. Mo sọ pe, ninu itẹsiwaju wọn, wọn yoo ṣe … awọn ọkọ ayọkẹlẹ yoo ma dabi ẹyin. Ṣe ẹ ranti ọkọ 
ayọkẹlẹ ti ọdun 1933? Ẹyin ọkọ iyẹn ti o tobi, wa si ilẹ bayi, nibiti wọn n gbe taya arọpo si lẹyin rẹ? Ẹ wo bi o 
ṣe ri nisisiyi. O na gbọọrọ ni, bii ẹyin.

26

Mo sọ pe, “Nigbẹyin, wọn yoo ṣe ọkọ ayọkẹlẹ kan ti ko ni ohun ti a fi n tukọ ninu rẹ.” Mo ri ẹbi kan ti wọn 
n lọ ninu ọkọ ayọkẹlẹ kan ti ori rẹ jẹ dingi. Awọn oju popo ti o fẹ, to si dara pẹlu awọn ọkọ to dara, wọn si joko, 
wọn kọju si ara wọn, ọkọ naa si n wa ara rẹ lọ, o si n yi kọrọ ti o yẹ funra rẹ. Wọn ti ṣe ọkọ naa bayi. Wọn ti 
ṣe e. Mo sọ nigbanaa pe, “Imọ ijinlẹ yoo peleke si i ni ọjọ naa.”

Mo sọ wipe, “Lẹyinnaa, mo ri … Wọn yoo gba awọn obinrin laaye, wọn si n gba awọn obinrin laaye lati 
dibo. Ati nipa didibo, wọn yoo yan ẹniti ko yẹ lati yan lọjọ kan. Ẹ si ti ṣe bẹẹ ni idibo to kọja lọ yii. Ibo awọn 
obinrin lo gbe Kennedy wọle. A mọ iyẹn.

27

Pẹlu gbogbo ẹrọ mọna-fiki ti wọn lo, ti ajọ ọtẹlẹ-muyẹ si tu aṣiri rẹ, ti… Bawo ni ẹnikẹni…? Ki lo de ti 
wọn ko ṣe ohunkohun nipa rẹ? Ki lo de ti wọn ko sọrọ nipa rẹ? Wọn n bẹru pe isẹ wọn le bọ. Ṣe ẹ ri i wipe 
oṣelu lasan ni, to ti dibajẹ patapata. O tan. Dajudaju.

Ko si … ko si (ẹ jọwọ o)… Ko si igbala ninu orilẹ-ede yii. Ko si igbala ninu orilẹ-ede kankan. Inu Jesu 
Kristi ni igbala wa, ani inu Rẹ nikan. Otitọ niyẹn.
28

Bayi, mo dupẹ fun Amẹrika. O tẹ mi lọrun lati gbe ibi yii ju ibikibi lọ ni agbaye, nitori … ayafi Canada. 
Canada ati Amẹrika, ibeji ni wọn. A mọ iyẹn. Awọn orilẹ-ede alamuleti wa to dara ni - ibiti o dara ni. Ṣugbọn 
mo gba lati gbe ibi yii ju ibikibi ti mo mọ lọ, nitoripe ile mi ni. Inu mi dun wipe mo jẹ ọmọ Amẹrika, mo si dupẹ 
fun un.

Ṣugbọn mo sọ fun yin, o nilo isọji miiran. Dajudaju. Ko si lee ni isọji naa. Rara, sà. Ko lee dide mọ 
laelae. Rara, o ti tan fun-un. Ṣe ẹ ranti ni Chicago ni nkan bi ọdun marun sẹyin? O wa ni ori fọnran iwaasu - 
iwọ ni i, Gene. Mo wipe, “Wọn yoo gba a ni ọdun yii tabi ki wọn ma a ṣubu si i.” Wọn si ti ṣe e. Wọn yoo si ṣe 
bẹẹ titi ti yoo fi ri opin rẹ.

Ṣugbọn obinrin alagbara kan yoo wa. Ẹ ranti bayi, (eyi naa wa lori fọnran pẹlu) obinrin alagbara kan, 
obinrin kan ti o jẹ ẹni nla (Yala ki o jẹ aarẹ, tabi ki o jẹ obinrin kan ti o sapẹẹrẹ ijọ Katoliiki - ti mo ro pe bẹẹ ni.) 
yoo gba isakoso orilẹ-ede yii lọjọ kan, yoo si ṣakoso orilẹ-ede yii. Orilẹ-ede obinrin ni orilẹ-ede yii.

29

Obinrin ni o ṣe aṣia orilẹ-ede yii. O jẹ nọmba kẹtala. O bẹrẹ pẹlu irawọ mẹtala, ila funfun mẹtala, ipinlẹ 
mẹtala. Ohun gbogbo nipa orilẹ-ede yii jẹ mẹtala, mẹtala, mẹtala, delẹ. Irawọ mẹtala lori owo dọla onidẹ rẹ 
bayi. Ohun gbogbo jẹ mẹtala. Nọmba kẹtala ni, o si fi ara han ni ori kẹtala iwe Ifihan. Oun gbogbo nipa rẹ jẹ 
mẹtala.

Ohun gbogbo nipa rẹ si jẹ obinrin, obinrin, obinrin, obinrin, delẹ. Obinrin ti gba gbogbo ile iṣẹ. O gba ilu-
ibajẹ Hollywood. O ti gba iṣakoso orilẹ-ede yii. O ti gba awọn ile iṣẹ. O ti gba ohun gbogbo ti o wa: ẹtọ 
kannaa pẹlu awọn ọkunrin, o n dibo pẹlu awọn ọkunrin, o n ṣepe bi ọkunrin, o n muti bi ọkunrin, ati 
ohunkohun miiran - o si jẹ ohun elo fun ijọ Katolikii lati mu awọn eniyan sin obinrin kan. Wọn ti n sin obinrin 
gan lọwọlọwọ.

Oun ni o dara julọ… Obinrin oniwa ibajẹ ni ohun elo to ga julọ ti eṣu le ni. O buru ju gbogbo ile ọti to wa 
lorilẹ-ede lo. Oun si lee ko ọpọlọpọ ọkan lọ si ọrun apadi ju gbogbo ile ọti ti o wa ni orilẹ-ede lọ. Bẹẹ ni.

Obinrin rere jẹ iyun ninu ade ọkọ rẹ, gẹgẹbi olọgbọn to ga julọ laye ti wi. O yẹ ki ọkunrin maa bu ọla fun 
obinrin rere. Ṣugbọn eyiti ko dara, o jẹ omi ninu ẹjẹ rẹ, ẹjẹ rẹ si ni iye rẹ. Ẹyin ọkunrin ti ẹ ni iyawo rere, ẹ ko 
mọ bi o ṣe yẹ ki ẹ dupẹ lọwọ Ọlọrun to fun iyawo rere. Nitoripe bi Ọlọrun ba lee fun ọkunrin ni ohun kan to 
dara ju oluranlọwọ rere lọ, Oun iba ti ṣe bẹẹ. Ṣugbọn obinrin rere ni oluranlọwọ to dara julọ ti Ọlọrun lee fun 
ọkunrin. Ṣugbọn nigbati o ba pada di ….

30

Obinrin ni Satani yan ninu ọgba Eedẹni lati fi ṣe ohun elo rẹ. Ko yan ọkunrin, obinrin ni o yan. Kini idi ti ko 
fi lọ ba Adamu ki o fun-un ni ifẹ ara? O tọ obinrin lọ, o si fun un ni ifẹ ara, nitoripe obinrin ni o yan. Ọlọrun yan
31

ọkunrin, Satani si yan obinrin.

E wo o lati ibẹrẹ de ipari, ati ni opin… Nigbati a gbe Babiloni kalẹ ni ibẹrẹ (Iwe “Babiloni Meji” ti Hislop kọ) 
- obinrin ni. Nigbati o wa si opin akoko, oun naa ni o n pari iran Keferi yii. Bi Babiloni ṣe bẹrẹ niyẹn, o si pari 
pẹlu sisin obinrin (Maria) ninu ijọ. Iru ọjọ wo niyi!

Orukọ Igba Ijọ yii, ti iṣe Laodikea tumọ si ko-gbona-ko-tutu“ O ni dukia pupọ, o si lero wipe oun ko nilo 
ohunkohun. Ṣugbọn Bibeli wipe, otoṣi ni iwọ, afọju, ẹni are ati ihooho. Ipo buburu wo niyi! Ere awọn ti o 
ṣẹgun ni iran yii ni pe, wọn yoo joko pẹlu Oluwa lori itẹ Rẹ.

32

Bayi, irawọ tabi angẹli ti iṣe ojiṣẹ si igba ijọ yii ni a ko mọ. Tani ojiṣẹ si igba ijọ kinni? Paulu ni, si Ijọ 
Efesu. Ti Simaina nkọ? Irẹnaeus ni. Ti Pergamu nkọ? Martin Mimọ ni. Tiatira nkọ? Columba ni. Saadi nkọ? 
Martin Luther. Filadefia nkọ? John Wesley. Ni igba Ijọ Laodikea yii, a koi ti i mọ ọ sibẹ, boya a ki yoo mọ ọ 
bikoṣe igba ti ohun gbogbo ba ti pari.

Ṣugbọn mo fẹ ṣe apejuwe ohun ti angẹli yii yoo jẹ - ohun ti a n foju sọna fun. Ṣe iyẹn dara? Bi a ṣe ni 
akoko diẹ, mo kọ akọsilẹ diẹ nihin nipa ohun ti mo ro pe angẹli ijọ Laodikea yii yoo jẹ, lati pari gbogbo Igba Ijọ.
33

Oun yoo wa ni opin igba Ijọ naa, gẹgẹ bi awọn ti o ku ti ṣe. Ohun yoo wá ni opin igba ijọ naa. Ki iṣe ni 
ibẹrẹ rẹ, ṣugbọn ni opin rẹ, nitoripe angẹli naa maa n wa lati ba wọn wi fun ohun ti wọn ti ṣe. “Si angẹli ijọ ni 
Laodikea, kọwe nkan wọnyi,” ṣe ẹ ri i. “Si angẹli ijọ ni Simaina, kọwe nkan wọnyi,” ṣe ẹ ri i. Iṣẹ kọọkan ni a 
ran si angẹli igba Ijọ kọọkan ni opin igba ijọ naa.

Paulu wa ni opin Igba ijọ, titi de ijọ to gbẹyin. Akoko ti o gbele ara wọn - opin iran naa, opin iran naa. 
Ohun ti o jẹ ki o wọ inu ara wọn niyẹn, ṣe o ye yin. “Si angẹli naa,” o n sọ ohun ti o jẹ. Eyi wọ inu eyi - “Si 
angẹli” - ni opin igba ijọ naa, ṣe o ye yin; o bẹrẹ nibi yii, o wọ inu omiran, bii akasọ ti o gun awọn igba ijọ meje 
naa

Ni bayi, angẹli ti yoo wa ni igba Ijọ yii, mo fẹ… mo ni ohun kan ti mo kọ silẹ nipa rẹ. Mo fẹ ka a. “Ṣugbọn 
a o mọ ọ ni ipa ti o gbẹyin ninu igba Ijọ yii. Ati nitori pe a ti sunmọ opin igba ijọ naa, boya o ti wa laye bayi. A 
ko mọ ọ. Oun yoo jẹ wolii nla kan ti awọn ijọ aye yoo kọ silẹ nitoripe, wọn yoo tẹsiwaju ninu ẹṣẹ wọn, ni 
igbẹyin, a o tu wọn danu kuro ni ẹnu Ọlọrun, ati kuro niwaju Ọlọrun. Mo gbagbọ pe, oun yoo jẹ ẹnikan bi 
Elijah” Emi yoo sọ idi rẹ.

34

Ẹ jẹ ki a ṣi iwe Malaki. Emi fẹ sọ fun yin, idi ti mo fi ro wipe ojiṣẹ yii yoo jẹ ẹnikan ti Ẹmi Elijah wa ninu rẹ. 
Mo fẹ ki ẹ de fila oore-ọfẹ yin bayi. Malaki ori kẹrin. Ẹ feti silẹ bayi bi mo ṣe n ka a, ki ẹyin naa ka a ninu Bibeli 
yin. Ẹ ronu jinlẹ bayi fun iṣẹju diẹ, ki a to lọ sinu igba ijọ naa.

Ṣaa kiyesi i, ọjọ naa n bọ, ti yoo maa jo bi ina ileru; ati gbogbo awọn agberaga, ati gbogbo awọn oluṣe 
buburu yoo dabi akeku koriko; ọjọ naa ti n bọ yoo si jo wọn run, ni Oluwa awọn ọmọ-ogun wi, ti ki yoo fi ku 
gbongbo tabi ẹka fun wọn [Kini o n sọ? O n sọrọ nipa ọjọ kan ti o n bọ. Ṣe ẹ gba iyẹn gbọ? O n sọrọ nipa ọjọ 
bibọ Oluwa.]

Ṣugbọn si ẹyin…

[Ẹ kiyesi i, o n ba Israẹli sọrọ bayi. Kini O sọ bayi?] Ṣaa kiyesi i, ọjọ naa n bọ [Lọjọ iwaju] ti yoo maa jo… 
Ṣugbọn si ẹyin ti o bẹru orukọ mi … Oorun ododo yoo la ti oun ti imularada ni iyẹ apa rẹ; ẹyin yoo si jade lọ, 
ẹyin yoo si ma a dagba bi awọn ẹgbọrọ maluu inu agbo.

Ẹyin yoo si tẹ awọn eniyan buburu mọlẹ, nitori wọn yoo ja si eeru labẹ atẹlẹsẹ yin, ni ọjọ naa ti Emi yoo 
ṣe eyi, ni Oluwa awọn ọmọ-ogun wi. [Ki iṣe… Ni ọjọ ti Oun yoo sun aye ni ina, awa yoo tẹ eeru wọn mọlẹ. 
Ijọba ẹgbẹrun ọdun niyẹn, ṣe o ye yin.]

Ẹ ranti … ofin Mose iranṣẹ mi, eyiti mo pa ni aṣẹ … fun-un ni Horebu; fun gbogbo Israẹli, pẹlu aṣẹ ati 
idajọ wọnni.

Wo o, Emi yoo ran wolii Elijah si yin, ki ọjọ nlanla Oluwa, ati ọjọ ti o ni ẹru to de.

Yoo si pa ọkan awọn baba da si ti awọn ọmọ, ati ọkan awọn ọmọ si ti awọn baba wọn, ki Emi ki o ma ba 
a wa fi aye gẹgun. [Eyi ni opin Majẹmu Laelae.]

Jesu sọ ni Matiu 17:10, O n sọrọ nipa eleyi… Gbogbo awọn Juu ni o n foju sọna si bibọ Elijah yẹn. Ẹ 
kiyesi ohun ti Jesu sọ nipa rẹ. Matiu 17:10. A o bẹrẹ si ka lati ẹsẹ kẹsan. Matiu 17:9:
36

Bi wọn si ti n ti ori oke sọkalẹ, Jesu kilọ fun wọn pe, Ẹ maṣe sọrọ iran naa fun ẹnikan… [“Ẹ ma sọ iran 
yii fun ẹnikẹni. Ẹ ma sọ eleyi. Ẹ ti mọ ọ, ṣugbọn, ẹ pa a mọ fun ara yin.”] Ẹ maṣe sọ iran naa fun ẹnikẹni, titi ti

Ọmọ eniyan yoo fi jinde … kuro ninu oku. [Ẹ maṣe sọ ọ.]

Awọn ọmọ-ẹyin Rẹ si bi i leere wipe, Eeṣe ti awọn akọwe fi wipe, Elijah ni yoo tete kọ de? [“Ki ni idi ti 
Elijah gbọdọ kọkọ wa ki Kristi to de, ti iṣe Oorun ododo”? Ki ni idi ti wọn fi sọ eleyi? “Iwọ si ti de bayi, awọn 
akọwe si wipe, Elijah ni yoo kọkọ wa.” Ẹ kiyesi i.]

Jesu si dahun, O wi fun wọn pe, Lootọ ni Elijah yoo de … yoo tetekọ de, yoo si mu nkan gbogbo pada si 
ipo.

Ṣugbọn mo wi fun yin pe, Elija ti de na, wọn ko si mọ ọ, [Ṣe ẹ ri i, oun ko sọ ẹniti oun jẹ fun wọn, ṣe ẹ ri 
i.] ṣugbọn wọn ti ṣe ohunkohun ti o wu wọn si i. Gẹgẹ bẹẹ naa pẹlu ni Ọmọ-eniyan yoo jiya pupọ lọdọ wọn.

Nigbanaa ni o ye awọn ọmọ-ẹyin Rẹ pe, Johanu Baptisti ni ẹniti O nsọrọ rẹ fun wọn.

Johanu Baptisti ni Elijah ti o yẹ ko wa ṣaaju Rẹ.

E kiyesi bayi, mo pada si Malaki ori kẹrin lẹẹkansi i. Ẹ ranti bayi, O sọ nibi yii wipe, “Ki ọjọ nla-nla Oluwa 
to lẹru to de, Emi yoo ran wolii Elijah si yin.” Ẹsẹ karun wipe: “Ṣugbọn Emi yoo ran wolii naa si yin … emi 
yoo ran wolii Elijah si yin ki ọjọ nla Oluwa, to lẹru to de. [Ijọ sọ pe, ”Oluwa.“] Kini a ri ni Ọjọ Oluwa? Ni opin 
iran naa - igba naa ni a o jo aye run.

MALAKI 4:5.

Ṣe ẹ ranti bi a ti ri i pẹlu ibori funfun lori Rẹ, ṣe ẹ mọ, pẹlu aya rẹ … ti O si fi amure di igba-aya Rẹ? Ṣe ẹ 
ranti iyẹn? A si fidi rẹ mulẹ nipa Bibeli pe ki iṣe ọjọ Abamẹta, bẹẹ ni ki iṣe ọjọ Aiku; ọjọ Oluwa ni. Ṣe bẹẹ ni? 
Ọjọ naa si ni ọjọ ti Oun yoo wa gẹgẹbi adajọ, ti yoo si fi aye gẹgun. Ṣe otitọ ni? “Emi yoo si ran wolii Elijah si 
yin, ki ọjọ nla Oluwa to ni ẹru to de.”

Kiyesi wiwa Elijah onipele meji bayi. Ti ẹ ba kiyesi i, gbogbo Iwe Mimọ ni o ni itumọ ti o ni imuṣẹ ju 
ẹẹkanṣoṣo lọ, ṣugbọn a “fi pamọ fun awọn ọlọgbọn ati amoye, a si fihan fun awọn ọmọ-ọwọ ti o ṣetan lati kọ 
ẹkọ.” Ṣe ẹ ko gba iyẹn gbọ? Ẹ di Malaki 4 mu sibẹ, si jẹ ki a wo Matiu ori keji bayi. Matiu 2.

(Mo gbagbọ pe Luku ori keji ni mo fẹ sọ dipo Matiu ori keji. Mo kọ ọ silẹ nibi, ṣugbọn mo n kanju ni iṣẹju 
melo kan sẹyin, Ẹmi Mimọ si ba le mi ninu iyara, mo si n ni akoko to logo. Nitorinaa, ohun ti mo ni lọkan… Ẹ 
jẹ ki a wo o, boya oun niyi. Ẹ jẹ ki n kọkọ wo o nibi fun iṣẹju kan. Matiu 2. Ki iṣe ohun ti mo n wa niyẹn, tabi 
bẹẹkọ. Ẹ duro na. Emi yoo ri i laipẹ … ẹ fun mi ni akoko diẹ si i, nitori mo fẹ ki ẹ ri i dajudaju, wipe Iwe Mimọ 
n ni imuṣẹ ju igba kanṣoṣo lọ.

Ibiti Anna ti yin Oluwa - pipada si Nasareti… Ajọ Irekọja … Iṣẹ Iriju Iwaasu ti Johanu. Ẹ jẹ ki n woo, boya 
Luku ni mo ni lọkan. O si lee jẹ Marku. Ṣugbọn mo fẹ ki ẹ ri Iwe Mimọ yii, ki ẹ le mọ pe isẹ Oluwa ni, wipe O 
maa n ṣe e ni ọna yii.

Bayi, emi yoo sọ ohun ti mo n wa fun yin, nibiti o ti wipe, “Lati Egipti ni Mo ti pe Ọmọ Mi.” Ẹnikan ti o ni 
atọka ni ẹgbẹ oju ewe Bibeli rẹ, ti o le tete ri i: “Lati Egipti ni Mo ti pe Omọ Mi. Ni Mo ti pe Ọmọ Mi.” Ẹ duro na.

[Arakunrin kan wipe “Luku 1:17”] Luku 1:17. O ṣeun, arakunrin. Oun niyẹn. Luku ori kinni, dipo ori keji. 
Mo fẹ ka lati ẹsẹ kẹrinla. Ibẹyẹn ni… Oun niyẹn, arakunrin. Ohun niyi gẹlẹ. Luku 1:17. O dara. Ẹ le kọ ọ silẹ 
bayi.

Bayi, kini gan-an, lati inu ibukun Oluwa ni a ti bukun-un.

Iwọ yoo si ni ayọ ati inu didun, ọpọ ni yoo yọ̀ si ibi rẹ.

Nitori Oun yoo pọ niwaju Oluwa, ki yoo si mu ọti-waini, bẹẹni ki yoo si mu ọti-lile; yoo si kun fun Emi 
Mimọ lati inu iya rẹ wa. [Ọkunrin ti yoo jade wa yii, ni a o kọ lati ọjọ ti a bii ki o maṣe mu ọti, tabi ṣe ohun kan ti 
o jọ mọ ẹṣẹ bẹẹ. Ṣe o ye yin?]; Oun yoo si kun fun Emi Mimọ lati inu iya rẹ wa. Oun yoo si pa pupọ da ninu 
awọn ọmọ Israẹli si Oluwa Ọlọrun wọn.

Ẹmi ati agbara Elijah ni oun yoo si fi ṣaaju rẹ lọ, lati pa ọkan awọn baba da si ti awọn ọmọ, ati ti awọn 
alaigbọran si ọgbọn awọn olootọ; ki o le pese eniyan ti o mura silẹ de Oluwa.

Bayi, a ri i wipe a ti sọtẹlẹ nipa rẹ, Johanu si ni ẹni naa. Ṣe otitọ niyẹn? Johanu ni Elijah ti ọjọ yẹn, ti o 
nilati wa.

Bayi, a mọ pẹlu wipe Iwe Mimọ a maa ni itumọ meji ni igbamiran. Yoo sọ ohun kan, fun apẹẹrẹ ninu iwe 
Matiu, nibiti o ti wipe, “Lati Egipti ni mo ti pe ọmọ mi.” O dara. Mo gbagbọ wipe ibiti mo n wa niyẹn, “Lati Egipti 
ni mo ti pe ọmọ mi.” Bi ẹ ba si tọ pinpin “ọmọ mi” yẹn nipasẹ atọka Bibeli, Oun ni … ki iṣe … Ti o ba pada si

40

Hosea, ko tumọ si Jesu, Ọmọ Rẹ; Israẹli Ọmọ Rẹ ni. Lati Egipti ni O ti pe Israẹli. Ṣugbọn o ni ju itumọ kan lọ, 
ati oye ti o pọ nipa ohun ti o ni lọkan, o si sọrọ nipa … bibọ Jesu; ẹniti o ju Israẹli lọ, nigbati O pe Israẹli jade. 
O dara.

A si tun ri i wipe, wiwa Jesu ni igba akọkọ ki iṣe ọjọ Oluwa. Ṣe otitọ niyẹn? Ẹ pada si Malaki bayi. Ẹ jẹ ki 
a ni oye eleyi ṣaaju na - wiwa ni ọjọ Oluwa. Kiyesi Iwe Mimọ onitumọ mẹji yii: Bibọ Rẹ lakọkọ; ati bibọ Rẹ 
lẹẹkeji. (Ṣe ẹ ti gbe ironu yin wọ nipa ti ẹmi bayi?) Ẹsẹ kẹfa sọ wipe, Oun yoo … Oun yoo ran Elijah ki ọjọ nla 
Oluwa ti o ni ẹru to de. Ṣe bẹẹni?

41

A mọ wipe iyẹn ki iṣe Johanu, nitori pe ọjọ tirẹ ki iṣe ọjọ nla Oluwa ti o ni ẹru, abi bẹẹkọ? Bẹẹni Oun ko fi 
ina jo aye run nigbanaa. Nitorinaa, o nilati jẹ wipe, O nsọ nipa bibọ Elijah nigbamiran to yatọ si Johanu. Ṣe 
otitọ ni? Nitori o wipe, “Emi yoo ran Elijah, Emi yoo si fi ina jo aye run, lati fọ ọ mọ, ẹyin yoo si rin jade lori 
eeru wọn.” Iyẹn ni ijọba ẹgbẹrun ọdun. A mọ iyẹn. Lẹyin ti awọn ado oloro ba ti sọ aye di eeru, a o fọ aye mọ, 
ọjọ nla kan yoo wa ni aye yii, ijọ yoo si jọba pẹlu Jesu ni aye fun ẹgbẹrun ọdun kan. Ṣe otitọ niyẹn? Ṣugbọn ki 
ọjọ Oluwa nla ti o ni ẹru yẹn to de, ki a to jo aye run, “Emi yoo ran wolii Elijah si yin.” Ṣe otitọ niyẹn? Nitorinaa 
iyẹn ki iṣe Johanu Onitẹbọmi ni ipele yii, nitoripe, ọjọ nla Oluwa ti o ni ẹru ko ṣẹlẹ ni igba yẹn. O jẹ ẹgbẹwa 
ọdun ṣiwaju. Ṣe otitọ niyẹn?

Ẹ kiyesi ẹsẹ ti o tẹle e, bi o ba le jẹ ẹni ẹmi bayi…42

Bayi, iwe ifẹ ni eleyi, iwọ si nilati fi oye ka ohun ti a kọ, nigbanaa ni yoo to ye ọ kedere. Ohun ti mo n sọ 
ye yin. Ẹ ranti bi mo ṣe sọ, wipe, Iwe Mimọ, Jesu dupẹ lọwọ Ọlọrun pe O ti fi pamọ kuro ni oju awọn ọlọgbọn 
ati amoye, O si fi han fun awọn ọmọ-ọwọ. Bi mo ti ma a nfi iyawo mi ṣe akawe: nigbati mo ba wa ni irin-ajo, 
ti iyawo mi si kọ iwe ranṣẹ si mi, mo lee loye ohun ti o sọ ninu iwe naa, nitoripe, emi yoo ka a pẹlu oye, lati 
mọ ohun ti o wa lọkan rẹ, nitori pe mo nifẹ rẹ, mo si mọ iwa-ẹda rẹ. Iwọ naa si nilati mọ iwa-ẹda Ọlọrun, ki o 
si nifẹ Rẹ. Nigbanaa, Iwe Mimọ yoo ye ọ kedere. O ma a n fihan.

Ẹ kiyesi ẹsẹ ti o kan: “Oun yoo si yi ọkan awọn baba pada si ti awọn ọmọ [ẹ kiyesi i bayi] ati ọkan awọn 
ọmọ si ti awọn baba,” ṣe ẹ ri i. Nigbati Johanu wa gẹgẹbi Elijah, o yi ọkan awọn ọmọ Israẹli pada, ọkan awọn 
ọmọ ti o n gba iṣẹ-iranṣẹ rẹ nigbanaa, ọkan awọn baba si ti awọn ọmọ. Ṣugbọn nigbati o ba wa nisisiyi, oun 
yoo yi ọkan ijọ pada si igbagbọ awọn baba ti Pẹntikọsti. Ṣe o ye yin? O jẹ idakeji nibẹ. Ṣe o ye yin? Ẹ ka a 
bayi.

Ẹ feti silẹ daradara bayi. “Oun yoo yi ọkan awọn baba si ti awọn ọmọ.

Oun yoo sọ fun awọn alufaa ti ẹsin ipilẹ pe, “Kinla, Ọlọrun le e mu ọmọ jade wa fun Abrahamu lati inu 
okuta wọnyi. Ẹ maṣe ro wipe ẹ lee…” Oun yoo mu ọkan awọn baba alufaa Juu to ti yi, ki o si yii pada si 
igbagbọ ti awọn ọmọ nni nibẹ. Gbogbo awọn ti a ti baptiisi, ti wọn si n duro de bibọ Messiah, ni o n wi fun pe, 
“Tani o kilọ fun yin, ẹyin iran paramolẹ, lati sa fun ibinu ti o n bọ?” Kai! O n yi ọkan awọn baba pada si ti awọn 
ọmọ.

44

“…ati ọkan awọn ọmọ pada si ti awọn baba.” Nigbati Elijah nla ti opin ọjọ yii ba de, yoo mu iṣẹ-iranṣẹ 
iwaasu ti Pẹntikọsti, lati yi awọn ọmọ pada si igbagbọ awọn baba, nitori pe oun yoo maa ba wọn wi, nitoripe 
wọn ko pa igbagbọ yii kannaa mọ, eyiti o ti kọkọ wa ni ibẹrẹ. Amin. Bayi, mo gbagbọ pe o ye wa pe Elijah ni 
yoo jẹ, abi bẹ kọ? Ni bayi, a mọ bẹẹ,

wipe o nilati… Ṣe ẹ ri i wipe ọjọ nla Oluwa ti o lẹru ko tii de bayi.45

Mo ti maa n ro o wipe, ṣe ọkunrin yii yoo jẹ oniwaasu kan lasan ni? Elijah ṣe awọn iṣẹ iyanu, ko waasu. 
Ṣugbọn nigbati ẹmi rẹ ba le Johanu, o ṣe ọpọ iwaasu, ko si ṣe iṣẹ iyanu. Kini idi? Jesu yoo tẹle e. Oun ni yoo 
ṣe awọn iṣẹ-iyanu naa, nitori pe o ni, “Oorun ododo yoo la pẹlu iwọsan ni iyẹ apa rẹ”. Nitorinaa, Johanu ko 
nilo lati ṣe iṣẹ-iyanu. Oun kan ṣaa kede bibọ Kristi ni.

Ẹ ranti bayi. Johanu yii, tabi Elijah ti yoo wa yii, yoo jẹ ẹniti wọn yoo ṣi loye. Oun yoo jẹ ẹni nla alagbara 
kan niwaju Oluwa, tobẹẹ ti awọn eniyan yoo ro wipe oun ni Mesaya, nitori pe awọn ọrẹ rẹ ti o sunmọ ọ ju sọ 
wipe, “Iwọ ni Mesaya naa.”

O wipe, “Emi kọ ni, emi ko tilẹ yẹ lati tu okun bata ẹsẹ Rẹ, ṣugbọn Oun nbọ lẹyin mi. Nitori pe wọn wa ni 
ifojusọna lati ri mesaya kan (wọn ro wipe Mesaya ti nbọ) nigbati wọn ri ohun titayọ kan ti o dide laarin wọn, 
wọn wipe, ”Mesaya naa niyi.“

Johanu wipe, “Emi kọ ni Mesaya, ṣugbọn O n bọ lẹyin mi. ”Ah, ah! Ṣe o ye yin? Nitorinaa, awọn ọrẹ rẹ 
yoo ro wipe Mesaya naa.

Ẹ kiyesi ohun miiran ti yoo ṣẹlẹ nipa iwa-ẹda eleyi. Oun yoo wa nigbati ọjọ Oluwa ba ti fẹ de. Aye ko jo46



9Igba Ijọ Laodikea

run ni ọjọ ti Johanu, nitorinaa, o wa lọjọ iwaju. Nigbati o wa gẹgẹbi Johanu, O waasu nikan ni. Ni igba keji yii, 
yoo waasu, yoo si ṣe awọn ami ti Jesu Kristi ti ṣeleri. O dara.

Bayi, ẹ jẹ ki a wo iwa-ẹda rẹ, ohun ti yoo jẹ, ani wolii to nbọ yii. A mọ daju wipe angẹli igba ijọ ti o kẹyin 
yii, eyiti a ti sọtẹlẹ̣ lati inu Majẹmu Laelae titi de... A ko sọtẹlẹ nipa awọn ti o kù, nipa Paulu, Iranaeus, a ko 
sọtẹlẹ nipa wọn. Ṣugbọn ni igba ijọ ti o gbẹyin yii, ni akoko opin aye, yoo jẹ akoko to logo pupọ niwaju wa, 
nitorinaa, a ti sọtẹlẹ nipa angẹli ti igba ijọ yii lati ẹyin wa ninu Iwe Mimọ, nipa opin iran yii. Elijah ni, o si jẹ ẹni 
ami-ororo nla.

Ẹ kiyesi i bayi. Iru iwa-ẹda wo ni Elijah yoo ni? Ṣaaju, oun yoo jẹ wolii nla kan, ti o ṣe olootọ si Ọrọ naa, 
nitoripe Elijah jẹ olootọ. Johanu naa jẹ olootọ. Bẹẹni. Bi o ti n ṣe iṣẹ ami ati iṣẹ àrà, oun yoo yi ọkan awọn 
ọmọ pada si igbagbọ awọn baba ti Pẹntikọsti. Oun yoo korira ijọ ẹlẹkọ-adamọ gẹgẹbi Elijah ti ṣe. Otitọ ni, 
yoo ṣe bẹẹ. Mo ro wipe a ti bẹrẹ iṣẹ rẹ fun-un bayi. O ti to akoko fun-un bayi lati de. Yoo korira ijọ ẹlẹkọ-
adamọ. Elijah korira wọn. Bẹẹni Johanu naa korira wọn.

47

Johanu wipe, “Ẹ maṣe wa … ki ẹ maa roo wipe, 'Awa ni Abrahamu ni baba,' ẹyin Farisi ati Sadusi, ẹyin 
iran paramọlẹ [iyẹn ni pe, ejo labẹ koriko]. Nitori mo wi fun yin pe, Ọlọrun lee mu awọn ọmọ jade fun 
Abrahamu lati inu okuta wọnyi.”

Elijah wipe, “Gbogbo wọn ni o ti sako lọ, olukuluku wọn. Ko si ẹniti o ṣẹku bikoṣe emi nikan. Ah ah!

Oun yoo korira awọn obinrin igbalode pẹlu. Elijah korira Jesebẹẹli. Ṣe bẹẹ ni? Johanu korira Herọdia. 
Wolii ni awọn mejeeji, Ẹmi kannaa ni wọn ni. Wọn korira ijọ agbaye to fi ẹkọkẹkọ-rọpo-Ọrọ-Ọlọrun. Wọn 
korira awọn obinrin igbalode ẹlẹṣẹ. Ohun kan wa ninu ẹmi wọn to kigbe lodi si nkan yẹn. Jesebẹẹli n lepa lati 
pa Elijah, o si ge ori Johanu kuro. Herọdia ṣe bẹẹ. Awọn mejeeji ṣe bẹẹ.

Wolii yii yoo fẹran aginju gẹgẹbi Elijah. Elijah gbe ninu aginju ni oun nikan. Johanu danikan gbe inu 
aginju. A si mọ wipe Elijah ni yoo jẹ. O dara.
48

Wolii yii yoo si jẹ ẹnikan ti yoo duro lori Ọrọ Ọlọrun tootọ. Bẹẹni, yoo duro pẹlu gbogbo Ọrọ naa. Lati ṣe 
kinni? Lati mu igbagbọ ti Ijọ Efesu ti o ti sọnu pada wa sinu ijọ; igbagbọ sinu ijọ ti a ṣí ẹnu ọna silẹ fun, ti wọn 
si kọ ọ silẹ.

Ki iṣe ọmọwe. Elijan ara Tiṣibi ki iṣe ọmọwe rara. Johanu ki iṣe ọmọwe. Luku 1:67, Bibeli sọ wipe o jẹ 
… wipe ọmọ naa wa ninu… Ni kete ti a bi ọmọ naa ni o gba inu aginju lọ; o wa ninu aginju titi ti a fi fihan fun 
Israẹli. Bẹẹẹni. Luku 1:67-80, bi ẹ ba fẹ kọ ọ silẹ.

Wolii yii yoo jẹ ẹnikan ti o ni ibanujẹ nigbamiran. Elijah, lẹyin ti o ṣe ipade nla kan tan, ko si ẹniti o lee ba 
a rin. Oun si ni awọn akoko ti inu rẹ ko dun, ti o si barajẹ. Nigbati o lọ sori oke, ti o si pe ina lati ọrun sọkalẹ, ti 
o si jo pẹpẹ Baali run, o sare lọ sinu aginju, o si wipe, “Oluwa, emi ko san ju awọn baba mi lọ. Jẹ ki n ku.” Ṣe 
otitọ niyẹn? Johanu pẹlu… O si lọ joko si abẹ igi juniperi. Lẹyin isọji nla naa, o yan lati ku.

49

Nigbati wọn si fi Johanu sinu tubu - lati ọwọ obinrin buburu yẹn - Johanu si bẹrẹ si banujẹ. Mo gbagbọ 
pe Pemberman, tabi ẹlomiran, lo sọ wipe, “Ikuukuu ṣu bo oju idì rẹ ninu tubu”. O ran awọn ọmọ-ẹyin rẹ kan 
si Jesu.

Johanu ti jẹri ṣaaju pe, “Eyi ni Ọdọ-aguntan Ọlọrun, ti o ko ẹṣẹ aye lọ.” Johanu ri ọwọn ina ti o sorọ̀ sori 
Rẹ gẹgẹbi adaba, o sọkalẹ wa, o si ba le e lori, o jẹ ẹlẹri iyẹn. O si wipe. “Eyi ni Ọdọ-aguntan Ọlọrun.” O si 
wipe, “Mo nilo ki Iwọ baptisti mi, eeṣe ti Iwọ fi tọ mi wa?”

50

Jesu wipe, “Gba a laaye bẹẹ.”

Ṣugbọn nigbati wọn fi sinu tubu, ọkan rẹ poruuru kia. Nkan le fun un, o ṣoro lati tu u ninu. Nigbati iyẹn 
ṣẹlẹ, o wipe, “Ẹ lọ beere lọwọ Rẹ wipe 'Ṣe Oun ni ẹni naa ti a nreti tabi ki a maa wọna fun ẹlomiran?” O ṣe bi 
Elijah ti ṣe. Bakannaa ni. O jẹ ẹniti o kun fun ibanujẹ. Nitorinaa, a kaanu rẹ, nitori a mọ bi o ṣe le to. O dara.

Ijọ, nigba ifarahan rẹ… Jẹ ki n fi iyẹn silẹ na. Nigba ifarahan rẹ, ijọ… Nigbati o ba fi ara rẹ han, Elijah nla 
yii, ẹniti Ọlọrun yoo ran si wa, ni kete ti o ba fi ara rẹ han gẹgẹbi Elijah ti ṣe, ijọ ti ṣetan fun idande nigbanaa, 
kuro ninu ẹsin keferi. Ṣe bẹẹ ni? Nigbati Elijah wa sibẹ, wipe, “A o fi ẹniti Ọlọrun jẹ han,” Elijah gba ijọ silẹ.

51

Johanu pẹlu … gẹgẹbi Johanu ti ṣe. O wipe … nigbati o ri Jesu, o ni, “Emi nilati dinku, Oun si nilati maa 
pọ si i.” Johanu bẹrẹ si waasu, o si fi ara rẹ han nigbati o ku diẹ ki Oluwa de, nigba ikẹyin - ifarahan naa. O 
dara.

Bayi, a ri wipe, wiwa Elijah nilati tumọ si igba ijọ yii. Lati fi dani loju pe Elijah ni, Elijah ko nilati ku. A gba a 
soke lọ si ọrun - o jẹ apẹẹrẹ ijọ. Ni opin iran Elijah ti yoo wa yii, ni opin akoko rẹ, ijọ yoo lọ ninu igbasoke laiṣe
52

pe o gboorun iku. Igbasoke yoo ṣẹlẹ.

Mo gbagbọ pe Elijah nla ti o n bọ naa ni yoo jẹ ẹni ami-ororo nla ti a ti sọtelẹ fun opin ọjọ. Amin. Mo ro 
wipe nigbati o ba de, oun ni yoo jẹ angẹli tabi ojiṣẹ si ijọ ti o gbẹyin ti opin ọjọ - yoo si jẹ ijọ to kọ otitọ, ti o ti 
pada sẹyin, ti o si dibajẹ, o si ti ṣetan bayi.

Mo ro wipe a ṣe ileri Elijah ninu Bibeli. Mo ro pe iyẹn ye wa - pe Elijah ni ẹni naa ti a ṣeleri ninu Bibeli lati 
wa ni ọjọ oni. Ṣe ẹ gba iyẹn gbọ?

Ẹ jẹ ki a ṣí si Laodikea bayi, a o si ri ohun ti Oluwa fẹ sọ fun wa ni alẹ yii nipa Laodikea. Laodikea, o 
dara, ikini si ijọ: “…si angẹli Oluwa…” Ẹsẹ ikẹrinla ti iwe ifihan ori kẹta.
53

…ati si angẹli ijọ Oluwa … ni Laodikea, kọwe; Nkan wọnyi ni Ẹniti n jẹ Amin wi, ẹlẹri olododo ati olootọ, 
Olupilẹṣẹ ẹda Ọlọrun;…

Ah, ah, ah! A ni gbogbo … bi a ba lo gbogbo alẹ yii lori iyẹn nikan, a o ri bi Ọluwa yoo ti fihan fun wa. Ẹ 
kiyesi i. Amin ni ipari. Oluwa ti farahan ni gbogbo akoko ni oniruuru ọna, ṣugbọn igba ijọ ti o gbẹyin niyi, nibiti 
o ti wipe, “Emi ni … 'Amin' eyi ni opin. Emi ni Ẹniti o gbẹyin.”

Bayi, lati fihan wipe Oun ni Ẹni Akọkọ pẹlu, (gẹgẹbi O ti jẹ), Oun ni olupilẹṣẹ ẹda Ọlọrun. Ah! Ṣe o ye 
yin? Bawo ni aṣe lee da Ọlọrun bi oun ba jẹ Ẹmi? Ainipẹkun ni. A ko fi igba kankan da a. A ko si lee fi igba 
kankan da a. A ko lee fi igba kankan da a laelae, nitoripe Oun ni Ọlọrun lati ibẹrẹ. Ṣugbọn eniti iṣe olupilẹṣẹ 
ẹda Ọlọrun ni Jesu Kristi, nigbati O farahan, nigbati Ọlọrun gbe inu Rẹ. Oun ni ẹda Ọlọrun. Ẹni ibẹrẹ ati opin, 
ẹniti ijẹ Amin, olupilẹṣẹ ẹda Ọlọrun. Nigbati Ọlọrun da ara kan fun ara Rẹ, O sọkalẹ wa, O si gbe inu Rẹ. Iyẹn 
ni ibẹrẹ iṣẹda Ọlọrun. Oun ko ha dara bi?

54

A rii wipe o kọkọ fi ipo Rẹ gẹgẹ bi Ọlọrun han nibi yii. “Emi ni Olodumare. Emi ni Ẹniti o ti wa, ti o si wa, ti 
o si n bọ wa - Olodumare.” Si ijọ Efesu. O sọ ọ ni igba mẹta. Ṣe bẹẹ̣ ni? O wa si Igba Ijọ Laodikea, o wipe, 
“Emi ni Amin. Emi ni iṣaaju lẹyin lọhun. Emi ni igbẹyin ni opin yii. Emi ni ibẹrẹ, olupilẹṣẹ ẹda Ọlọrun. Ni 
gbogbo awọn Igba Ijọ ti a o ni, ẹ o mọ wipe Emi ni Ọlọrun, Ọlọrun ti a da ni irisi eniyan. Emi ni olupilẹṣẹ iṣẹda 
Ọlọrun!” Amin! Eyi yoo mu ki ọmọ Ijọ Prẹsibiteria kigbe sita! Ẹ ronu nipa rẹ. Ibẹrẹ iṣẹda Ọlọrun. Mo fẹran 
iyẹn, iṣẹda Ọlọrun - nigbati a da Ọlọrun, nigbati Ọlọrun di eniyan ẹlẹran ara ninu Jesu Kristi, ti o si gbe laarin 
wa.

55

Bayi, ẹsẹ ti o kan yoo jẹ igboriyin fun awọn ijọ ti o ku. Ṣugbọn Oun ko gbe oriyin fun ijọ yii. O ri wi si i ni, 
ko si yin-in rara. Ko yin Igba Ijọ Laodikea fun ohunkohun. Pẹlu gbogbo imọlẹ ti wọn ni, ti wọn si pada sẹyin 
kuro ninu rẹ, wọn ko nilo igboriyin fun kankan. Wọn nilo ibawi, wọn si ri i gba. Ọlọrun ri wi si ijọ yii, ki iṣe 
igboriyin. Mo fẹ ka ẹsẹ karundogun ati ẹsẹ kẹrindinlogun nibi yii:

56

Emi mọ iṣẹ rẹ, … pe iwọ ko gbona, bẹẹni iwọ ko tutu. Emi iba fẹ ki iwọ kuku tutu tabi ki iwọ gbona. [Iyẹn 
ni wipe, maṣe jẹ ilọwọọwọ lasan.]

Njẹ nitoriti iwọ ṣe ilọwọọwọ ti o ko si gbona, bẹẹ ni o ko tutu, Emi yoo pọ ọ jade kuro ni ẹnu Mi.

Ṣe igboriyin ni iyẹn? Ibawi ni iyẹn fun igba Ijọ Laodikea ti o jẹ alai-wa-bi-Ọlọrun yii, eyiti o buru julọ ninu 
gbogbo awọn igba ijọ. Gbogbo awọn Igba Ijọ ti o ku, ni abẹ ijiya ati inunibini ti wọn ni… wọn ko ni ohunkohun. 
Wọn jẹ talaka, wọn n rin kiri ninu awọ aguntan ati awọ ewurẹ, wọn ṣe alaini, a ge wọn si wẹwẹ, a fi ina sun 
wọn, a fi wọn fun kiniun jẹ, ati ohun gbogbo bẹẹ; sibẹ wọn di igbagbọ mu. Ṣugbọn Ijọ ti o gbẹyin yii ní ọrọ̀, 
wọn ko ṣe alaini ohun kan, ṣugbọn wọn jẹ iran panṣaga. Bẹẹni.

Bayi, a ni ẹkọ nla kan. Mo nireti pe Oluwa yoo ran wa lọwọ ninu rẹ. O wipe: “…nitoriti iwọ ko gbona, 
bẹẹni iwọ ko tutu, ilọwọọwọ…” O dabi wara. Wara ti o tutu gidi dara, abi bẹẹkọ? Wara to gbona dara fun ọ. 
Ṣugbọn wara to jẹ ilọwọọwọ yoo mu ki o bi.

57

Mo ranti ni alẹ ọjọ kan ti ara mi ko da ni oju odo ni ọdun marundọgbọn sẹyin. Mo wa ninu ọkọ oju omi 
kan, mo si n gbe ibẹ. Ara mi ko da, awọn eniyan mi si wa. Arakunrin iyawo mi gbe mi lọ sọdọ oniṣegun Isler. 
O si wipe. “Kini o n ṣe ọ?”

Mo wipe “Inu ikun mi ndun mi.”

O wipe “Mu ife wara to lọwọọrọ kan.” Ah arakunrin! Wara ilọwọọwọ. O mu ki ebibi gbe mi. Nigbanaa, mo 
bi gbogbo ohun to wa ninu mi jade.

Bayi Ọlọrun wipe, “Iba wu mi ki iwọ kuku gbona gidi, tabi ki o tutu gan-an. Jẹ ọkan ninu mejeeji. Maṣe jẹ 
ilọwọọwọ, nitoripe iwọ yoo mu ebibi gbe mi.” Ohun ti Igba Ijọ yii ṣe fun Ọlọrun niyi - o mu ki ebibi gbe e. Yala 
ki o jẹ gbigbona girigiri tabi ki o jẹ eyiti o tutu. “Maṣe jẹ ilọwọọwọ nitori yoo mu Mi bi.”

58

Titutu Ijọ Angilika ni ọjọ John Wesley ni o mu ki o lọ ṣe awọn isin rẹ ni ibomiran, nitoripe o ti tutu ju. Titutu 
Ijọ Mẹtọdisti mu ki William Booth ki o di oniwaasu igbala to gbona gidi. Wo o, Ọlọrun wipe, “Bi iwọ ko ba 
ronupiwada, Emi yoo mu ọpa fitila rẹ kuro. Emi yoo mu u kuro, emi yoo si fi fun ẹlomiran.” Nitorinaa, nigbati 
Ijọ Mẹtọdisti ko gba isọdimimọ John Wesley,

William Booth wa, pẹlu Ijọ Ẹgbẹ Ọmọ-ogun Igbala, o si mu u tẹsiwaju. Bẹẹni.59

Kini idi rẹ? Wọn ti sọ ọ di ẹgbẹ ẹlẹsin lasan, to fi eniyan ṣe adari. Otitọ niyẹn. Ọlọrun si wipe, “Mo korira 
nkan yẹn.” Nitorinaa, William Booth wa taara, o si bẹrẹ Ijọ Ẹgbe Ọmọ-Ogun Igbala. Lẹyinnaa, kini o ṣe? 
Ohun kannaa. Wọn tun sọ ọ di ẹgbẹ ẹlẹsin to fi eniyan ṣe adari.

Lẹyin rẹ ni Ijọ Campbell de, wọn si wa fun akoko diẹ; lẹyinnaa ni John Smith ti Ijọ Baptisti; lẹyin rẹ 
Nasarinni, kini wọn si ṣe? Wọn ṣe tiwọn naa bakannaa, wọn sọ ọ di ijọ ẹlẹkọ-adamọ. Kini o farahan ni igba 
yẹn? Awọn ẹka melo kan. Church of God ati bẹẹ bẹẹ lọ, ti ibẹ jade. Kini wọn ṣe? Wọn sọ ọ di ijọ ẹlẹkọ-
adamọ. O fi wọn silẹ. Lẹyinnaa ni ijọ Pẹntikọsita de pẹlu ojo ibukun igba ikẹyin. Kini wọn ṣe? Wọn di ijọ ara, 
nitorinaa, O fi wọn silẹ. Bẹẹ ni. (Nisisiyi, a o wa si igba ikẹyin yii, ẹ o ri ohun kan ti o le gba laipẹ.) O dara.

O dara. O fẹ ki o gbona gidi tabi ki o kuku tutu patapata. Maṣe jẹ ilọwọọwọ. Iwọ ma ṣaa dibọn ohun kan 
ti iwọ ko ni. Yala ki o gbona giri-giri fun Ọlọrun tabi ki o pada sinu ijọ to fi eniyan ṣe adari. Maṣe jẹ ilọwọọwọ. 
Ohun kannaa ni bayi. Ohun kannaa lo n ṣẹlẹ ninu awọn Ijọ nihin yii. O fẹ ki o gbona tabi ki o tutu. Oun ko fẹ 
ilọwọọwọ.

60

Ohun ti Pẹntikọsti ti da niyẹn - ipo ko-gbona, ko-tutu. Wọn a maa lo ohun elo orin Piano nigba kọọkan, 
ati awọn ilu diẹ, wọn a si lu ilu lati jo. Wọn yoo si lo ohun elo orin ti yoo mu ki ẹnikan dide duro ki o si wipe, 
“Yin Oluwa logo, Halleluyah”, awọn ilu ati ohun elo orin yoo si pariwọ kikan kikan. O pari. Ah ah ah! O sa mu 
ki ebibi gbe Ọlọrun ninu Rẹ.

O dara!61

Ko si isọji gidi kan to n ṣẹlẹ ninu wọn. Ṣugbọn wọn ni ọrọ̀ pupọ. Wọn si n kora jọ pọ lati ṣe awọn ipade 
nla-nla, ati ohun gbogbo. Wọn ni akoko ayọ nla ninu ijọ yii. Otitọ niyẹn. Ṣugbọn agbelẹrọ ẹsin isọyigi-ara ni, 
ko si gbigbona ti Ẹmi Mimọ.

Ẹ wo ohun ti O sọ nibi yii. “Emi mọ iṣẹ rẹ. Pe iwọ ko gbona, bẹẹ ni iwọ ko tutu. O wu mi ki iwọ kuku tutu, 
tabi ki o gbona. Ati nitoripe iwọ jẹ ilọwọọwọ, ti iwọ ko si tutu, tabi gbona, Emi yoo pọ ọ jade kuro ni ẹnu Mi.” O 
wipe, “O wu Mi ki iwọ tutu tabi gbona. Ṣugbọn nitoriti iwọ ko ṣe bẹẹ, mo nilati tu ọ jade kuro ni ẹnu Mi.”

Bayi, wọn ni owó pupọ. Wọn ni ile nla-nla. Wọn ni awọn eto nla to nlọ lọwọ. Ṣugbọn wọn ko ni ooru ti 
Ẹmi Mimọ. Ah, wọn ni eto nla. Wọn ni igbimọ gbogbo ijọ lapapọ. Wọn ni awọn ile to tobi julọ ti ijọ ti i ni ri - 
ṣugbọn ko si Ẹmi Mimọ. Ohun ti Ọlọrun ran si Ijọ ni Ẹmi Mimọ.

62

Bi a ṣe ntẹsiwaju pẹlu ẹsẹ kẹrindinlogun yii, wọn ni oniruuru igbimọ. Wọn ni ọpọlọpọ iru eto bẹẹ: Ẹgbẹ to 
n ṣe Itọju Awọn Agba Obinrin, ati Igbimọ ti Ere Idaraya Awọn Ọdọkunrin, Igbimọ ere Idaraya Bunko ni alẹ Ọjọ 
Ẹti, ti bọọlu alafọwọgba ti Ọsan Ọjọ Aiku, ati oriṣiriṣi eto ati ẹgbẹ. Ẹgbẹ awọn alariwo ọkunrin wa, a si ni 
oniruuru awọn nkan.

Mo sọ fun yin wipe, ijọ naa ni ẹrù pupọ to di kọ́ ara, to si sọ ọ di ẹniti ko lee tẹsiwaju: Ọpọlọpọ ẹgbẹ aye, 
awọn ile igbafẹ, awọn ipade ati bẹẹ bẹẹ lọ. Ṣugbọn ko si ooru ti Ẹmi Mimọ.
63

Wo o, iwọ ni igbekalẹ eto nla, ṣugbọn iwọ ko ni ohun ti o lee sọ ọ ji. Iwọ ntẹ si ipa ti aye, kii sii ṣe si ipa ti 
Ọlọrun. Idi niyẹn ti o fi ṣe ilọwọọwọ. Ah, iwọ ni ọmọ-ijọ ju ti igbakuugba lọ. Bẹẹ ni. Awọn Baptisti wipe, “Kin-in-
ni? awa ni miliọnu kan ọmọ ijọ si i ni 1944”. Ṣugbọn kinni ẹ ni? Ẹ ni ẹ̀rọ lasan ti ko lee ṣiṣẹ rara.

Ninu ijọ ti wọn ti fọnnu nipa nini ọmọ ijọ pupọ yẹn, wọn a maa gba isimi iṣẹju mẹẹdogun, lati fun oluṣọ-
aguntan ni aaye ki o jade lọ si ita, ati gbogbo awọn diakoni, ati gbogbo eniyan lati lọ mu siga, ki wọn si tun 
wọle pada. Ṣe ẹ ri i? Ohun niyẹn. Bibeli da siga mimu lẹbi. Ti o ba ba ara yii jẹ…

Awọn oniṣegun sọ pe ko dara, ati pe o kun fun arun jẹjẹrẹ. Lẹyinnaa, wọn lọ sori redio, wọn si wipe ki 
wọn lo “aṣẹ ẹniti nronu.”
64

Gẹgẹbi Billy Graham ṣe wipe, “Aṣiwere ni ẹniti o ro iru ero yẹn nipa siga.” Aṣẹ ẹniti nronu kẹ, abi kini o 
wi! Ẹniti o ni ironu ko ni mu siga rara. Otitọ niyẹn. Yoo mu ero to yatọ si iyẹn. Ṣugbọn wọn n sọ fun awọn 
obinrin wipe siga yoo mu ki wọn jẹ eniyan tinrin, ki wọn baa lee wọ awọn aṣọ igbalode ti wọn ni bayi. 
Arakunrin, ohun ti wọn fi n ta siga niyẹn.

Awọn obinrin to n mu siga ti pọ ju awọn ọkunrin bayi, obinrin kan yoo si mu  ilọpo  mẹta  siga  ti  ọkunrin

kan yoo mu. (Otitọ gan niyẹn), nitoripe, o fẹ jẹ ẹniti ko sanra. Ko si mọ pe, aisan ikọ awugbẹ ati jẹjẹrẹ ni o n 
sọ ọ di ẹniti ko sanra, ti o si n pa a lọ. Ko si ohun ti o lee jade ninu siga bikoṣe ibi. Otitọ niyẹn. Ṣugbọn wọn 
pe e ni, “aṣẹ ẹniti nronu.” Ah, ah.

Rara, rara.65

Ah, iwọ wipe, “Ṣugbọn Arakunrin Branham, mo tako iyẹn. A ni awọn ipade nla. Wo ohun ti Billy Graham 
ni kaakiri orilẹ-ede.” Dajudaju, igbekalẹ ẹgbẹ nla ni - pẹlu awọn ajihinrere ti wọn yalo, ati awọn adari orin ti 
wọn sanwo fun.

Bẹẹ ni, wọn ngba oṣiṣẹ lati jẹ ajihinrere. Wọn yoo si beere wipe, “Elo ni ẹ o san fun mi lati wa ṣe ipade 
isọji yẹn? O dara, bi iwọ ko ba lee san iye ẹgbẹrun dọla bayi, emi ko lee wa rara.” Bẹẹ ni. “Tani yoo si dari 
orin? Ẹ lọ gba adari orin Lagbaja yẹn. O ni ohùn orin. Ẹ gba a, yoo si fa ọpọlọpọ ero wa fun isọji naa.” Awọn 
aṣiṣẹ-gbowo adari orin ati aṣiṣẹ-gbowo ajihinrere.

O ti de ipo pe, iṣẹ ijere-ọkan ti di iṣẹ idokowo. Ijere-ọkan ki iṣe iṣẹ idokowo ti ijọ, o jẹ agbara Ẹmi Mimọ 
ninu ijọ! Igbala ọkan ki iṣe … o ko lee fi owo ra a. Rara, sà. Rara. Iṣẹ ni gbogbo rẹ dà. Iṣẹ, iṣẹ - awọn 
ajihinrere ti a san owo fun, awọn adari orin ti a san owo fun, awọn ẹgbẹ akọrin ti a san owo fun, ati ohun 
gbogbo miiran. Ọlọrun ko fẹ iyẹn. Iṣẹ ni gbogbo rẹ. Ọlọrun ko fẹ iṣẹ; O n fẹ ki Ẹmi Mimọ maa ṣiṣẹ ninu rẹ ni. 
Bẹẹ ni.

Ẹsẹ ikẹtadinlogun sọ pe:66

Nitoriti iwọ wipe, Emi ni ọrọ, … emi si n pọ si i ni ọrọ̀, emi ko si ṣe alaini ohunkohun; ti iwọ ko si mọ pe, 
oṣi ni iwọ, [Ah!] iwọ ko si mọ pe oṣi ni iwọ, … àre, … talaka, … afọju ati ẹni ihooho:

Wọn ro wipe awọn ni ọrọ̀, awọn ijọ Afede-ajeji-ṣeri-Ẹmi-Mimọ ni ikẹyin ọjọ yii. Wọn ro wipe … ni ti ara, 
wọn ni ọrọ̀. Bẹẹni, sà, wọn ni ọrọ̀. Ẹ ronu nipa ijọ. O ṣẹlẹ wipe ni ọdun melo kan sẹyin, wọn yoo duro si kọrọ 
ibikan, a n le wọn lati ibikan de ibomiran, wọn ni akoko ti o le. Ṣugbọn nisisiyi, wọn ni awọn ile ti o tobi julọ ti o 
wa.

Ṣe ẹ ri ijọ Asṣemblies of God ti o wa nibi yii, awọn ti o jẹ wipe ile ti a fi pako lasan kọ ni wọn n lo tẹlẹ bii 
eyi ti o wa nibi yii… Nisisiyi, wọn n kọ ile oni miliọnu mẹfa dọla. Wọn si wipe Jesu n bọ kiakia. Iṣẹ ọwọ yin 
fihan wipe ẹ ko gba iyẹn gbọ. Agabagebe ni! Ẹ n kọ ile oni miliọnu mẹfa dọla, ati iru awọn nkan bẹyẹn, ẹ si n 
sọ pe Jesu n bọ kiakia!

67

Awọn akiriwaasu si wa ni papa iwaasu laini bata ni ẹsẹ wọn - awọn akiriwaasu tootọ, ti wọn bẹru 
Ọlọrun, ko si bata ni ẹsẹ wọn, ti o jẹ wipe ounjẹ irẹsi ẹẹmeji ni wọn n ri jẹ ni odidi ọsẹ kan. Wọn n jẹ ounjẹ 
ẹẹmeji pere ni ọsẹ kan, lati mu ihinrere lọ sinu igbo, ati iru awọn nkan bẹyẹn, lati mu u lọ sọdọ awọn ara 
wọn. Awa si n kọ ile oni miliọnu mẹfa dọla, ijọ si n ni awọn ferese oni digi nla, pẹlu oniruuru àwọ̀ ati ohun 
gbogbo ti ẹ n fi sinu iyẹn. Ah, ẹ tilẹ ni owó tobẹẹ ti o jẹ wipe ni igba miiran, wọn ni ẹgbẹ ayanilowo ninu ijọ 
wọn. Bẹẹni.

Awọn dokita wa nibẹ lati ṣe ayẹwo fun awọn ajihinrere wọn, tabi awọn akiriwaasu wọn. Nigbati ẹnikan 
ba fẹ lọ si papa iwaasu, wọn yoo ni ki dokita yẹ ẹ wo lati mọ boya o lee … dokita ti o n ṣe itọju ọpọlọ, lati mọ 
boya o lee, boya ọpọlọ rẹ pe, ṣe ẹ ri i. Ẹmi Mimọ ni o maa n ṣe ayẹwo iyẹn. Ẹ ko nilo dokita ti o n ṣe itọju 
ọpọlọ.

Ṣugbọn a ni ọrọ̀, a ko si ṣe alaini ohunkohun. Dajudaju. Ẹ ni owó pupọ. Loju eniyan, ẹ ni ọrọ̀ pupọ. Ẹ ni 
awọn ile nla-nla, pẹlu ferese oni digi ti o ni oriṣiriṣi àwọ̀.
68

Pẹlu awọn oniwaasu ti o lee sọrọ daradara, akiika! Kai, ẹ jẹ ki n sọ fun yin, wọn lee sọrọ daradara. Wọn 
lee duro, ki wọn fi gbogbo oru sọrọ, lai sọ ohunkohun, nigbati wọn ba goke wa. Ohun ti mo n sọ ni wipe nipa 
awọn ohun ti ko yẹ ki wọn sọ, ṣe o ye yin. Wọn yoo dide duro, wọn yoo sọrọ nipa awọn nkan wọnyi, wọn yoo 
sọrọ nipa Lagbaja ati Omidan Lakasegbe, pẹlu… Ẹ mọ bi o ṣe maa n ri. Awọn akọrin ti wọn san owo fun. 
Bẹẹ ni. O dara. Ṣugbọn … awọn oniwaasu ẹnu-dun-ju-iyọ yoo wa sori pẹpẹ. Ti wọn ko ba wọ aṣọ olowo nla, 
pẹlu ọrun aṣọ ti wọn kọ oju rẹ sẹyin, ati aṣọ kan ti o gun de isalẹ, oju yoo ti awọn ijọ wọn.

Awọn akọrin yẹn yoo jade wa sita, awọn obinrin - ti wọn ge irun wọn kuru bii ti Jesebẹẹli, ọda ti o wa 
lẹnu wọn to kun ile kekere. Ni kete ti wọn ba ti bọ aṣọ akọrin yẹn, wọn yoo wọ ṣokoto penpe pẹlu aṣọ 
ọkunrin. Bibeli si wipe, “Ti obinrin ba wọ aṣọ ti o jọ ti ọkunrin, irira ni niwaju Rẹ.” Wọn yoo maa lọ loju titi, wọn 
yoo na igi imu wọn soke. Ti ojo ba rọ, yoo gbe wọn lọ. Awọn ọlọgbọn, alafojudi, oninu fufu, Jesebẹẹli. Idi 
niyẹn ti a ko fi ni isọji. Iṣẹ ẹ̀rọ lasan ni gbogbo rẹ.

69

O lee ni ohùn bii ti olori awọn angẹli - Ọlọrun yoo jẹ ki o jiyin fun iyẹn. Awọn Elvis Presley wọnyi, ati bẹẹ

bẹẹ lọ, ati awọn Ernie Fords, tabi kini orukọ ti wọn n pe wọn ni ibẹyẹn, pẹlu ohun ti o dara, wọn si n lo o fun 
eṣu, Ọlọrun wipe, “Emi yoo beere iyẹn lọwọ wọn.”

Idi ti mo fi bọwọ fun Fanny Crosby afọju ni pe, ko ta ẹbun rẹ fun aye. O fi si ọwọ Ọlọrun. Ọpọlọpọ awọn 
eniyan wọnyi - awọn olóhùn iyọ, awọn ọkunrin ti o lee sọrọ, awọn ẹni nla ati bẹẹ bẹẹ lọ - dipo ki wọn lo ẹbun 
wọn fun Ọlọrun, eṣu ti ba wọn jẹ. Wọn wa nibẹ, wọn n ṣiṣẹ fun-un.

70

Awọn ẹni nla - awọn ẹni nla lori redio ati tẹlifisan - wọn n ta ara wọn fun aye, dipo ki wọn fi fun Ọlọrun. 
Awọn miiran ninu wọn maa n wa si ile-ijọsin, wọn yoo lọ si ile-ijọsin, wọn yoo wọ aṣọ nla ti o rẹwa, wọn yoo 
jade wa, wọn yoo si kọ orin bẹyẹn; wọn yoo si tun pada lọ kọ orin aye ni alẹ ọjọ keji. Iru awọn akọrin kan ti a 
mọ wipe wọn jẹ ọmọ ijọ kan, wọn yoo jade lọ ya aworan, aworan fun ere ori itage. Wọn yoo jade lọ kọ orin 
aye - orin aye fun ọba, wọn si n sọ wipe awọn jẹ ẹlẹsin. Arekereke eṣu ni.

Ọkunrin kan ni ọgbọn ti o to nibi yii, o sọ wipe oun n fẹ lati jẹ oniwaasu. O lọ waasu ni owurọ ọjọ Sunday 
kan; lẹyinnaa, yoo lọ waasu lori redio, yoo kọ orin aye, ati ohun gbogbo bẹẹ. Nikẹyin, o fi ibọn fọ ori ara rẹ. Mo 
bọwọ fun ọkunrin yẹn wipe o ṣe bẹẹ. Bẹẹ ni. Bẹẹ ni. O ni ọpọlọ bii ti awọn ẹlẹdẹ wọnyẹn ni. Nigbati a le ẹmi 
eṣu sinu wọn, wọn sare lọ sinu odo, wọn si rì sibẹ. Awọn eniyan kan ko tilẹ ni iru iyẹn.

71

Mo mọ wipe ẹ … mo korira lati le bẹyẹn, ṣugbọn arakunrin, arabinrin, a nilati kan nkan naa mọlẹ, ki a si 
jẹ ki o duro pa. Ọjọ ti a n gbe inu rẹ ni eyi. Mo ro wipe ti Jesu ba pe Herodu ni kọlọkọlọ, ti Johanu si pe wọn ni 
iran paramọlẹ… O dara.

Wọn ni awọn ile nla, ati ferese oni digi ti o ni oniruuru àwọ̀, awọn oniwaasu ẹnu-dun-ju-iyọ, awọn akọrin 
ti a san owo fun. Bẹẹni, sà. Kini wọn ri gba nibẹ? Ki lo wa ninu rẹ? Ko si ohun ti o jẹ ti Ẹmi Mimọ nibẹ. Wọn 
yoo dide duro, wọn yoo jade lọ wọ ṣokoto penpe, wọn yoo si tun wọle wa kọ orin ninu ẹgbẹ akọrin. Ẹyin 
agabagebe lasan! Bẹẹni, sà. Bẹẹ ni.

72

Iwọ oniwaasu ti yoo lọ sibi ipade kan nitoripe wọn fun ọ ni owo pupọ ju bi wọn ti ṣe ni ibomiran lọ. Iwọ 
ọmọ ita lasan! Ko yẹ fun ọ lati wa lori pẹpẹ iwaasu. Owo! “Ti ẹ ko ba lee san iye ẹgbẹrun dọla bayi, awa ko 
lee wa. Awọn adari ipade wa, ati awọn ẹlomiran yoo wá. Ti ẹ ba lee ri owo naa, awa yoo wa. Ti gbogbo 
eniyan ko ba fọwọsowọpọ pẹlu mi, emi ki yoo wa. Ti gbogbo eniyan ko ba fọwọsowọpọ, gbogbo awọn ijọ, ki 
n lee ri owo pupọ ko jọ lati san awọn gbese mi, emi ki yoo wa.”

Arakunrin, eniyan Ọlọrun tootọ yoo lọ, ti Ẹmi Mimọ ba dari rẹ, aijẹbẹẹ [ọrọ ibi yii ko ja gaara]. O tẹ mi 
lọrun lati maa jẹ ounjẹ ipọnju, ki n si mu omi ipọnju. Bẹẹ ni, ti o ba jẹ iranṣẹ Ọlọrun nitootọ.

Ṣugbọn awọn eniyan n so ara wọn mọ ipolongo, ati redio, ati tẹlifisan, ati oniruuru awọn nkan ti aye, ti o 
fi jẹ wipe wọn nilati ni iru owo bẹyẹn. Otitọ niyẹn, ṣe ẹ ri i. Iyẹn ki iṣe Ọlọrun. O ni, “Ah, iwọ ni ọrọ̀, o ko si ṣe 
alaini ohunkohun. Dajudaju. Ṣugbọn ohun ti o nilo gan-an, o ko ni i; ṣugbọn o ko mọ ọ, ṣe ẹ rii.” Wọn ni ọrọ̀, 
wọn ko ṣe alaini ohunkohun. A n san owo fun wọn ki wọn to ṣe ohun ti wọn n ṣe ni. Wọn n ta tẹtẹ.

73

O lee wipe, “Ero pọ ninu ijọ wa.” Ah, dajudaju. Bẹẹni, sà. Ijọ ti o tobi julọ. “O dara, njẹ o mọ wipe inu ijọ 
wa ni alaga ilu yii maa n wá.” Uh-huh. Bẹẹ ni. “O dara, njẹ o mọ wipe Lagbaja, nigbati o ba de si ilu, ijọ wa ni 
o maa n wa.” Uh-huh. “A ni gbogbo awọn ọtọkulu ninu ijọ wa.” Bẹẹni, ẹ si n jẹ ki awọn eniyan mimọ ti o 
talaka, ti wọn si ṣe alaini, wa sinu ijọ, ibawi ni wọn jẹ fun yin. Ẹ ko tilẹ fẹ wọn nibẹ. Ẹ n bẹru wipe ẹnikan yoo 
ṣe “Amin” nigbati ẹ ba n waasu lọwọ.

Bii obinrin kekere kan (mo ka a ninu iwe kekere kan nibi yii nigbakan), o wa sinu ile-ijọsin kan. Awọn ọmọ 
rẹ … o tọ wọn dagba ninu ijọ atijọ kan ni ileto ibikan, nibiti ti wọn ti jẹ ẹni iwa-bi-Ọlọrun. Ọdọmọkunrin kan wa 
lọjọ kan, o si fẹ ọmọbinrin naa. O ni ọmọ “ijọ ita” ni oun jẹ. Ṣe ẹ mọ, ọkan ninu awọn ijọ nla, ti o jẹ ẹka ijọ 
ẹlẹkọ-adamọ kannaa, laarin ilu. Nitorinaa, o sọ fun iya rẹ wipe Kristẹni ni oun, nipa bẹẹ, o fẹ ọmọbinrin naa, o 
si mu u lọ.

74

Nikẹyin, o mu gbogbo iwa ara ijọ oko kuro ninu rẹ, o mu u wa sibi yii, sinu ijọ nla ti o tobi, ti o si rẹwa yii. 
Orukọ ijọ kannaa ni, ṣugbọn ni ileto lọhun, wọn ni Ẹmi Mimọ; ṣugbọn laarin ilu nibi, wọn ko ni ohunkohun. 
Nitorinaa, nigbati wọn de inu ile-ijọsin ti o tobi, ti o si rẹwa yii…

Lọjọ kan, iya yii sọ wipe oun yoo wa wo ọmọbinrin oun. Wọn n ronu ohun ti wọn yoo ṣe pẹlu rẹ. Nigbati 
o de, o dabi ere atijọ kan ninu iwe - pẹlu aṣọ ti o bo ọrun, ṣe ẹ mọ, ti apa rẹ si gun, o gbá irun rẹ jọ si ẹyin, … 
oju rẹ n dan, o gbá irun rẹ si ẹyin, ṣe ẹ mọ. O si wá.

75

O ni, “O dara o, halleluya, ọmọ mi! Bawo ni nkan ṣe n lọ si pẹlu yin? O ni, ”O dara, ni owurọ ọjọ 
Sunday.“ O ni, ”Gbogbo yin yoo lọ si ipade, tabi bẹẹkọ?“

Ọkọ rẹ wipe, “Kini a o ṣe pẹlu rẹ̀?” O ni, “A ko lee mu u dani lọ si ibẹyẹn bayi.” O ni, “Ko buru, emi ko 
mọ

ohun ti mo lee ṣe.”

O ni, “O dara, Mama, ẹ jẹ ki n sọ fun yin. Awa…”

O ni, “Ah, ọmọ mi, emi ko lee ṣai lọ si ile-ijọsin. Dajudaju, ijọ kan wa nibi yii.”

O ni, “Ah…”

O ni, “Mo ri ọkan ni kọrọ ibikan nibẹyẹn. Emi yoo lọ si ibẹ.”

O ni, “Ko buru, a ṣaa nilati ṣe naa ni.”

Nigbati wọn de ibẹ, wọn jẹ ki oun kọkọ wọ ile, oju rẹ n ti wọn. O rekọja titi pẹlu yẹri kekere kan ni idi rẹ, 
ati Bibeli ni ọwọ rẹ. Ṣugbọn o, arakunrin, o ṣee ṣe ki orukọ rẹ̀ maṣe si ninu awọn “Ẹni Nla,” ṣugbọn mo lero 
wipe orukọ rẹ̀ wa ninu iwe iye Ọdọ-Aguntan. Iyẹn ni o ṣe koko. Nigbati o wọ inu ile-ijọsin naa, o joko si ẹyin, o 
mu ijoko kan, ṣe ẹ mọ, o ṣi Bibeli, o si bẹrẹ si ka a.

76

Gbogbo eniyan bẹrẹ si wo yika, wọn ro wipe ere atijọ kan ni o jabọ lati ibikan. Wọn wo ayika. Pẹlu 
gbogbo aṣọ ti o rẹwa ti wọn wọ sọrun wọn, ṣe ẹ mọ - apẹẹrẹ awọn eniyan igba Laodikea, pẹlu aṣọ wọn ti o 
dara, ati bẹẹ bẹẹ lọ - wọn wo ẹyin, wọn si ri iya kekere yii ti o joko sibẹ, pẹlu ẹrin lẹnu rẹ, ṣe ẹ mọ, o n ka 
Bibeli. Bẹẹni.

Lẹyin igba diẹ, oluṣọ-aguntan… Lẹyin ti o ti ṣe ohun gbogbo tan, o ni bii iṣẹju mẹẹdogun lati sọrọ. 
Nitorinaa, o dide, o wipe, “Oluwa dara.”
77

Oun si wipe, “Ẹ yin Ọlọrun, bẹẹ ni, halleluyah!”

Gbogbo awọn eniyan si na ọrun bii ti pẹpẹyẹ, wọn wo ayika. “Ta niyẹn?”

Lẹyin igba diẹ, o ni, “Huhm! Huhm! Huhm!” O ni, “Awọn Kristẹni ni gbogbo iran gbọdọ jẹ akọni, ani awọn 
Kristẹni ti o dara,' tabi nkankan bẹyẹn.

Oun tun ni, “Ẹ yin Ọlọrun, otitọ niyẹn.”

Gbogbo wọn tun wo ayika. Oluṣọ-aguntan ni “Huhm!” o wo awọn igbimọ diakoni rẹ. O ti ye awọn igbimọ 
diakoni naa. Wọn lọ si ẹyin, wọn si mu obinrin kekere naa ni apa, wọn mu u jade sita. Wọn ni, “O n di oluṣọ-
aguntan lọwọ.”

Ẹ ti kú, ẹ koi tii mọ ni! Bẹẹni. Ah, kini digi ferese yin ti o ni oniruuru àwọ̀ yoo jamọ? Kini iwulo pẹpẹ 
iwaasu yin ti o rẹwa? Ki si ni iwulo ọmọ-ijọ yin ti o pọ? Ẹ n lọ taara si ọrun apaadi bi ẹyẹ ti o n lọ sinu àgò. 
Nitori bi ẹ ko ba ni Ẹmi Ọlọrun, ẹ ti sọnu. Bikoṣepe a tun yin bi, ẹ ko lee ri ijọba Ọlọrun. Iyẹn koro.

O dabii… Mo maa n mu ororo eso igi botujẹ. Mo ni, “Mama, emi ko lee fara da a.”

O ni, “Ti ko ba mu ebibi gbe ọ, ko lee ṣe ọ ni rere kankan.” Mo ro wipe bi eyi ṣe ri naa niyẹn.

Ti ẹ ba ba wọn sọrọ… Wọn ni awọn ile nla ti o rẹwa, ati bẹẹ bẹẹ lọ, wọn… Ti o ba lọ sinu ijọ wọn, ti o ba 
sọ pe… Ti o ba lọ sinu ijọ wọn, ti o wipe, “O dara, emi yoo sọ fun yin. Ṣe ijọ Afede-ajeji-sẹri-Ẹmi-Mimọ ni 
yin?”

78

“Ah, bẹẹni. Uh-huh, dajudaju. Afede-ajeji-sẹri-Ẹmi-Mimọ ni wa.”

“Ṣe ẹ gbagbọ ninu didi atunbi?”

“Bẹẹni. O dara, mo fẹ fi nkankan han ọ. Wo ile yii. Njẹ o mọ iye owo ti o pari ile yii? Idamẹta ninu 
idamẹrin miliọnu dọla kan ni a fi kọ ile yii. Ṣe o mọ wipe a ko ni iru rẹ tẹlẹ. Inu agbo-ile kan nibẹyẹn ni a wa 
tẹlẹ.”

“Uh-huh.” Ti o ba wo ayika, iwọ yoo ri awọn nkan nla-nla ti wọn ni. Bẹẹni, sà.

Lẹyinnaa, wọn yoo wipe, “Ah, awa ni a ni awọn nkan nla wọnyi.” Ṣugbọn inu wọn ko bajẹ nitori awọn 
ọkan ti o sọnu. Wọn ṣaa fẹ fi iye owo ti ile kikọ na wọn han ni. “Wo akọsilẹ Ile-ẹkọ Ọjọ Isimi wa, bi o ti tobi to.” 
Rere wo ni iyẹn yoo ṣe ti wọn ko ba ni Ẹmi Mimọ? “Ẹ ni ọrọ̀, ẹ n pọ si i ni ọrọ, ẹ ko ṣe alaini ohunkohun.”

Ohun ti Ó sọ niyẹn. “Ẹ ro bẹẹ ni, ṣugbọn ẹ ko mọ wipe ẹ jẹ talaka, ẹni oṣi, ẹni are, afọju, ẹni ihooho, ẹ 
ko si mọ ọ,” ṣe ẹ ri i. Bi o ṣe ri niyẹn.

Dajudaju. Wọn wipe, “Njẹ o mọ ohun ti o ṣẹlẹ? A maa n jẹ… Ile-ijọsin kekere ti a n lo tẹlẹ, ẹyin ni o wa.79

Eleyi ti o tobi niyi bayi, si jẹ ki n sọ fun ọ…”

Wọn ko banujẹ nitori awọn ọkan, ṣugbọn wọn nilati ri i wipe a ṣe itọju awọn nkan wọnyi. Ẹgbẹ Obinrin 
Oluranlọwọ ati gbogbo awọn nkan wọnyi, gbogbo rẹ ni wọn nilati tọju, ṣugbọn wọn ko banujẹ fun ọkan ti o 
sọnu. Ẹyin eniyan, ẹ wo ipo ti ijọ yii wa! Wọn ko banujẹ fun awọn ọkan, ṣugbọn ọrọ̀ ni o jẹ wọn logun. Bẹẹ ni. 
Ikerora odi ni wọn ni. Wọn ni ikerora fun ọrọ̀ wọn, ṣugbọn ko si ikerora fun awọn ọkan ti o sọnu.

Iwe Mimọ sọ wipe wọn ko mọ wipe ẹni oṣi ni awọn, ati ẹni are, afọju.

Wọn ro wipe awọn lee fi owo yi aye pada. “Ah, ti a ba lee ṣe eto kan ti a fi lee ri owo pupọ nibi yii, mo 
gbagbọ wipe a lee yi gbogbo aye pada. Bi awọn ọlọrọ ba wa ninu ijọ wa, Arakunrin Branham, ti a ba lee jẹ ki 
wọn mu jade… Mo gbagbọ wipe a lee da ẹgbẹ kan silẹ, eyiti yoo lọ kaakiri lati yi gbogbo aye pada. A le gbe 
ọkọ̀ baalu lati pin iwe pelebe kaakiri ilẹ Afirika, ti a ba ni owo yẹn.”

80

Arakunrin, owo ko lee yi aye pada. Ẹmi Mimọ ni o lee yi aye pada. Iwaasu lile lati ọwọ Ẹmi Mimọ pẹlu 
agbelebu nikan ni ohun kanṣoṣo ti o lee yi aye pada. Eto Ọlọrun ki iṣe owo; Ẹmi Mimọ ni. Ohun ti eto Ọlọrun 
jẹ niyẹn, fun igba ijọ Laodikea tabi eyikeyi ninu awọn igba ijọ. Bẹẹni, sa.

Wọn n fẹ Ẹmi Mimọ.81

Wọn ni, “Ah, a ni wura.” Wura ni nitootọ, ṣugbọn ki iṣe iru eyiti o tọ. Wọn ni ọpọlọpọ wura, ṣugbọn ki iṣe 
iru eyiti o tọ.

Jesu paṣẹ fun wọn, wipe, “Mo mọ wipe ẹ ni ọrọ̀, ẹ ni wura, ẹ ko si ṣe alaini ohunkohun, ṣugbọn mo gba 
ọ ni imoran lati ra wura ti a ti da ninu ina.” Wura miiran ti o yatọ. Bẹẹni, wura ti a ti da ninu ina ileru, ti o ti la 
ina iku kọja, ti o gba Kalfari kọja, ti o si jade wa.

Ọpọlọpọ awọn wura ti ẹ ni nisisiyi ti ni abawọn. Yoo rà, yoo dogun. Ti ẹ ba fẹ kọ eyi silẹ, Jakọbu … Iwe 
Jakọbu Mimọ, 5:1-4, ẹ o ri ohun ti o sọ. O ni, “Ẹ lọ, ẹyin ọlọrọ, ni bibọ Oluwa, ẹ sọkun, ki ẹ pohunrere ẹkun, 
nitoripe oṣi yin de ba yin. Wura yin ti jẹra.” Iru wura ti o maa n jẹra niyẹn.

82

Ṣugbọn wura ti Jesu n funni ni Ẹmi Mimọ. Ororo wura ti Ẹmi yoo da sinu ọkan rẹ, kai! “Mo gba ọ ni 
imoran … wa ra wura lọwọ mi, ti o ba fẹ ni ọrọ.” Ah, bẹẹni.

Ẹwẹ, wọn tun fọju. Ipo ti ko dara lati wa niyẹn. N ko ro wipe awọn Kristẹni wọnyi fọju ni, ṣugbọn oju wọn 
ko riran jinna. Mo gbagbọ wipe oju wọn ko riran jinna ni. Ohun kanṣoṣo ti wọn lee wo ni ile nla wọn. Ohun 
kanṣoṣo ti wọn lee wo ni ọmọ-ijọ wọn ti o pọ. Ohun kanṣoṣo ti wọn lee wo ni awọn ẹgbẹ akọrin ti wọn wọ 
aṣọ daradara, pẹlu aṣọ nla wọn ati ohun gbogbo. Mo ro wipe oju wọn ko riran daradara ni. Wọn ko riran kọja 
igi imu wọn. Emi ko ro wipe wọn fọju; oju wọn ko riran jinna ni.

83

Kiki ohun ti wọn lee ri ni “Ko buru, njẹ o mọ ohun ti o ṣẹlẹ? Awa jẹ ọmọ ijọ Bayi-bayi,” - ijọ ẹlẹkọ-adamọ 
nla wọn, ero pupọ ti wọn ni, ọpọlọpọ ọmọ-ijọ, Ile-ẹkọ Ọjọ Isimi wọn, awọn ile-ijọsin wọn ti o rẹwa.

Ṣugbọn Jesu sọ pe wọn nilo Ẹmi Mimọ. Wọn nilo Ẹmi Mimọ.84

Nitorinaa, Oluwa wi fun wọn pe, “Ti ẹ ba … oju yin ti bajẹ tobẹẹ, ẹ ko riran jinna, tobẹẹ ti ẹ ko lee ri 
ohunkohun bikoṣe ile ti ẹ kọ, ati ọpọ ọmọ-ijọ ti o dara, ati alaga ilu, ati gbogbo awọn ti o n wa sinu ijọ yin… Ẹ 
ni awọn ọtọkulu, ẹ si gbagbe mi. Ṣugbọn ti o ba jẹ wipe ẹ fọju to bẹyẹn, ti egbò si wa ni oju yin, emi yoo ta 
oogun oju diẹ fun yin.” Bẹẹni.

Ṣe ẹ mọ, ohun ajeji ni wipe awọn ọmọwe nipa ẹsin ko ni eyikeyi ninu iyẹn, tabi bẹẹkọ? Wọn ni ọpọlọpọ 
ikunra oloorun didun, ati ọpọlọpọ ẹkọ ẹsin, ṣugbọn wọn nilo oogun oju - Ẹmi Mimọ Ọlọrun lati tun oju wọn ṣe, 
ki o si jẹ ki wọn maa wo bibọ Oluwa, lati jẹ ki wọn maa wo Bibeli, lati jẹ ki wọn maa wo Ọrọ naa. Wọn mọ bi 
a ti n ṣe “Aaamin” daradara. Wọn ni ikunra oloorun didun. Wọn ni gbogbo ipara. Ṣugbọn wọn nilo oogun oju, 
ni Bibeli sọ. O ni, “O nilo oogun diẹ lati fi si oju rẹ, yoo si la awọn oju naa.”

O ṣẹlẹ wipe nigbati mo wa ni ọmọdekunrin… mo ti sọ eyi ri. Mo gbagbọ wipe mo ti sọ ọ ninu ijọ. O kan 
wa si ọkan mi nisisiyi ni. Ori oke Kentucky ni a ti tọ mi dagba, lapakan, a si n gbe ile kan ti a fi eepo-igi kọ. Iya 
mi ti o wa nibi yii… A ni ibi kekere kan ni oke, a si ni ibusun ti a fi koriko gbigbẹ ṣe. Lori ibusun koriko gbigbẹ 
yii ni a tẹ iyẹ si. Emi ko mọ boya ẹ mọ ohun ti ibusun iyẹ ẹyẹ jẹ tabi bẹẹkọ, ibusun atijọ kan. A talaka pupọ… 
Baba ati Mama ni ibusun tiwọn ni isalẹ.

85

A o gun akaṣọ kan lọ si oke, a o si de oke, Mama yoo si fi nkankan … igbamiran, yoo fi awọ kan bo oju 
ferese lati maṣe jẹ ki… Ṣe ẹ mọ, o lee sun sibẹ, ki o si maa ka awọn aaja igi ile laarin awọn eepo igi yẹn, … 
pẹlu imọlẹ oṣupa, nipasẹ awọn iho ti o wa lara orule.

Nigbati yinyin ba wọ, tabi nkankan, tabi ti ojo ba n fẹ, awa ọmọ ke-ke-ke yoo sa pamọ si abẹ awọ yii, lati 
mu ki awọn … ki ara wa ma baa rẹ fun omi. Nigbamiran, afẹfẹ tutu yoo gba oju awọn iho yẹn wọle, otutu yoo 
si mu wa, oju wa yoo lẹ p̣ọ, ṣe ẹ mọ, otutu yẹn yoo mu ki o lẹ pọ.

86

Mama yoo pe wa sọkalẹ ni owurọ. Emi yoo sọ pe, “N ko lee wa, Mama, nitoripe oju mi ti lẹ pọ.” Nkankan 
ti wa nibẹ, otutu ti wa ninu oju mi. N ko lee la wọn, ṣe ẹ mọ, ọmọde ti o sun silẹ. Emi ati Humpy ati awọn 
yooku, a o gbiyanju lati la oju wa, a ko si ni lee ṣe e. Oju wa ti fọ.

Baba-baba mi jẹ ọdẹ. O maa n dọdẹ awọn ẹranko ke-ke-ke bii ikun. Gbogboniṣe ni iyẹn ni ile wa, iyẹn 
ọra awọn ẹranko yẹn. Ọra ẹranko naa ni a si fi maa n kun awọn bata wa. Ti o ba si ni ọfinkin, wọn yoo fi oje 
igi diẹ sinu rẹ, o si nilati gbe e mi, fun ọfinkin yẹn. Nigbati oju wa ba lẹ pọ, Mama yoo mu kini yii, yoo ni, “O 
dara, iṣẹju kan pere ni, olufẹ mi.”

87

Yoo sare lọ si ile idana, yoo si mu ife ọra ẹranko kan, yoo gbe e sibẹ, yoo jẹ ki o gbona gidigidi. Yoo si 
wa, yoo fi pa oju wa, titi ti yoo fi ṣe iṣẹ naa. Lẹyin igba diẹ, emi yoo riran, n o si la oju mi, … Ọra ẹranko naa 
ni o la oju mi.

Mo sọ fun yin wipe awa naa ti ni otutu ti o le. Otutu lile kan ti gba orilẹ-ede yii kan, otutu ti o wipe, “Ọjọ 
iṣẹ-iyanu ti kọja lọ. Ko si ohun ti o n jẹ Ẹmi Mimọ, ko si si ifedefọ. Ko si baptisiimu ni orukọ Jesu Oluwa,” ati 
oniruuru otutu.

88

O si ti di ọpọlọpọ oju pẹlu otutu ti ẹmi. Arakunrin, ohun ti yoo la oju wọnyẹn kọja ọra ẹranko. O gba ọtun 
baptisiimu Ẹmi Mimọ lati oke wa, lati fi ra oju naa lati lee jẹ ki wọn riran; yoo mu airiran jinna kuro loju rẹ, ki o 
lee ri i wipe otitọ ni Ọrọ Ọlọrun. Bẹẹ ni. Ah, “mo gba ọ ni imọran lati wa gba oogun oju lọwọ mi,” ki o fi ra oju 
rẹ.

Awọn ọmọwe ninu ẹkọ-ẹsin, wọn ni ẹkọ-ẹsin tiwọn, ati awọn ororo ikunra tiwọn, ṣugbọn o ju iyẹn lọ. O 
gba Ẹmi Mimọ lati funni ni iriran ti ẹmi lati lee ri agbara ọrun lẹnu iṣẹ - Ẹmi Mimọ, oogun Ẹmi Mimọ. Oogun jẹ 
ororo gbigbona. A mọ bẹẹ. Ẹmi Mimọ si ni ororo Ọlọrun.

89

Gbogbo ẹkọ-ẹsin ati ororo ikunra… “Ah, arakunrin ọwọn, o ti dara. Ko si ohun ti o ṣọwọ odi. Ohun 
gbogbo n lọ deedee. Ile-ijọsin wa ni o tobi julọ ninu ilu yii.” Ororo ikunra rẹ ko lee ṣiṣẹ. Rara.

Yoo jẹ ki o riran ri itosi, wipe, “Bẹẹni, ijọ tiwa ni o tobi julọ.” Ṣugbọn idajọ ti o n bọ nkọ, nigbati Ọlọrun yoo 
jẹ ki ẹ jihin, ẹyin ọmọ-ijọ Laodikea? (Ki iṣe ẹyin ti o wa nibi nikan ni mo n ba sọrọ, ṣugbọn mo wa lori fanran, 
o si n lọ kaakiri agbaye, ṣe ẹ mọ, nitorinaa, ọkẹ aimoye awọn eniyan ni mo n ba sọrọ papọ, ṣe o ye yin.

Bi o ṣe ri niyẹn.) Laodikea - ilọwọọwọ, ipadasẹyin, airiran jinna, emi ko tilẹ mọ gbogbo rẹ tan.90

Awọn ibakasiẹ. Ibakasiẹ jẹ ẹranko atọwọda eniyan. Ko ni ọpọlọ lati ilẹ wa. O lee ba a sọrọ, yoo na eti rẹ 
soke, yoo maa ṣe “Haw, Haw, Haw, Haw.” Ko si ohun rere kan ninu rẹ. Alupayida ni. Apapọ ẹṣin ati kẹtẹkẹtẹ 
ni. Ohun ti o n ṣẹlẹ niyẹn.

Nigbati o ba da Nikolaitani pọ mọ Laodikea, kẹtẹkẹtẹ ni iwọ yoo tun ni. Ohun ti a nilo… Bẹẹ ni. Wọn ko 
mọ. Ti o ba sọ fun wọn nipa iwosan atọrunwa, ati baptisiimu ni orukọ Jesu; wọn yoo sọ pe, “Haw, Haw, 
oluṣọ-aguntan mi ko… Haw, Haw, awa ko gba iyẹn gbọ, awa ijọ Alagba.” Awọn alaimọkan. Ohun ti ẹ o pe e 
niyẹn.

Ṣugbọn, njẹ ẹ mọ,

mo korira ibakasiẹ. Ṣugbọn ẹ jẹ ki n sọ fun yin, mo fẹran ẹṣin gidi, ti o ni iwa pẹlẹ. Ọmọ, o lee kọ ọ ni 
ẹkọ. O lee kọ ọ wipe ki o bẹrẹ, ki o wọ inu papa iṣere, ó si fẹrẹ lee ṣe bi eniyan, nitoripe o mọ nkankan. 
Ojulowo ni. Ibakasiẹ ko mọ ẹniti baba oun jẹ, tabi ẹniti mama oun jẹ, ko si lee tun ara rẹ bi.

91

Bi o ṣe ri niyẹn pẹlu awọn ijọ ẹlẹkọ-adamọ ti wọn ti tutu, ti wọn si ti gan. Wọn ko lee pada dide mọ. Ni 
kete ti ijọ ba ti di ẹlẹkọ-adamọ, o ti ku niyẹn. Ko tun lee ji dide mọ. Kini? Alupayida ni. Martin Luther ṣe 
daradara. Ṣugbọn nigbati wọn sọ ọ di ẹgbẹ ti eniyan da silẹ, kini o ṣe? Ijọ Eleto naa ṣe daradara. Nigbati o di 
ẹgbẹ eniyan, kini o ṣe? Ijọ Afede-ajeji-sẹri-Ẹmi-Mimọ ṣe daradara. Ṣugbọn nigbati ẹ sọ ọ di ẹgbẹ eniyan, kini 
ẹ ṣe? Ẹ sọ ọ di alupayida. Ẹ sọ ọ di ijọ Nikolaitani ti Katoliiki. Ohun ti ẹ ṣe gan-an niyẹn. Ẹ n lọ baptisiimu tirẹ, 
ẹ n tẹle ọna rẹ, ati iṣe rẹ. Bibeli si sọ wipe ẹ jẹ panṣaga, ọmọ agbere, aṣẹwo - ọmọ panṣaga. Bẹẹ ni.

Ojulowo ẹṣin tootọ jẹ oniwa pẹlẹ. O dara. Mo fẹran rẹ. Ó lee gbe ori rẹ̀ le ejika rẹ, o ni ifẹ, o ni iṣeun. Kini 
idi? O mọ ẹniti baba oun jẹ. O mọ ẹniti baba-baba oun jẹ. O mọ ẹniti baba-baba-baba oun jẹ. O lee tọ pinpin 
ara rẹ lọ si ẹyin. Ojulowo ni.

92

Mo si maa  n  fẹ  lati  ri  ojulowo  Kristẹni.  Ki  iṣe  ẹniti  yoo  maa  gbe  iwe  kiri:  ijọ  Eleto  ni  ọsẹ  ti  o  kọja,  ijọ

Baptisti ni oṣe yii, ati ijọ Afede-ajeji-sẹri-Ẹmi-Mimọ ni ọsẹ yii, ati ijọ Pilgrim Holiness ni ọsẹ ti o n bọ. Ko mọ 
ẹniti baba oun jẹ, tabi ẹniti mama oun jẹ. Ṣugbọn ẹ jẹ ki n sọ fun yin, ẹniti a fi Ẹmi Ọlọrun bi lee mu yin pada 
lọ si ọjọ Pẹntikọsti. O lee sọ fun yin. Ojulowo ọmọ Pẹntikọsti ni. Amin. Emi fẹ jẹ ọmọ Pẹntikọsti lati irun ori mi 
titi de atẹlẹsẹ mi. Emi ko sọ ti ijọ ẹlẹkọ-adamọ Afede-ajeji-sẹri-Ẹmi-Mimọ o; mo n sọ nipa ti agbara Kristi ti o 
jinde, ibukun Pẹntikọsti tootọ.

Oogun oju. Yoo la oju rẹ tobẹẹ ti iwọ yoo lee wo ẹyin wo, ti iwọ yoo si ri ibiti o ti wa. Kiki ijọ nikan ni o n 
wo loni. Wo ẹyin wo, ki o si wo ibiti o ti wa, lẹyinnaa, ki o maa tẹsiwaju lati rin sunmọ Ọlọrun. Iwọ yoo kuro 
nibẹ. Bẹẹni, sa.

O dara.93

Mo tun kiyesi nkan miiran. O ni wọn wa ni ihooho. Wọn wa ni ihooho, wọn ko si mọ ọ. Dajudaju. Wọn 
wa ni ihooho, wọn ko si mọ ọ. Ipo buburu ni iru ẹni bẹẹ wa. Ti ẹnikan ba jẹ ẹni oṣi, afọju, ẹni are, ati ẹni 
ihooho, ti o ba mọ bẹẹ, yoo ran ara rẹ lọwọ. Ṣugbọn ti ko ba mọ ọ, ori ẹni naa ti yí niyẹn. Ṣe bẹẹ ni? Kai! Iyẹn 
dabi ẹni wipe o le. Ori rẹ ti yí. Ko ni oye to lati ran ara rẹ lọwọ.

Ti o ba ri ẹnikan ti o n bọ loju titi, ti o jẹ talaka, ẹni oṣi, afọju, ẹni are, ẹni ihooho, ti o si wipe, “Arakunrin, o 
ma wa ni ihooho.”

“Ah, ṣe mo wa ni ihooho lootọ?” Ah! Ah, arakunrin, ran mi lọwọ. Ba mi wa aṣọ.“

Ṣugbọn ti o ba de ọdọ rẹ̀, ti o wipe, “Wo o, ṣe o ti gba Ẹmi Mimọ lati igbati o ti gbagbọ?”94

“Kini iwọ, ṣe gbarayilẹ-mimọ ni ọ? O dara, sọ fun mi! Kini o n sọ?”

“Maṣe ba mi sọrọ bẹyẹn. Ọmọ-ijọ Alagba ni mi, ọmọ-ijọ Baptisti ni mi, ọmọ-ijọ Bayi-bayi ati Bayi-bayi ni 
mo jẹ.” O wa ni ihooho, ko si mọ ọ.

Emi kọ ni o sọ bẹẹ; Bibeli ni o sọ bẹẹ nipa iran yii. “O wa ni ihooho, iwọ ko si mọ ọ. Wa ra aṣọ lọwọ mi,” 
O ni, “aṣọ funfun.” Aṣọ funfun wa fun awọn eniyan mimọ. Ododo awọn eniyan mimọ ni, ṣe o ye yin.

Ihooho kẹ? Dajudaju. Bẹẹni, sà. O lee sọ pe, “Arakunrin Branham, ki iṣe ijọ wa. Ijọ ti o n wọ aṣọ ti o dara 
julọ ninu ilu yii ni.” Emi ko ṣiyemeji iyẹn. Lara awọn aṣa ti o jẹ ti igbalode julọ, awọn aṣọ ti o dara julọ, ni awọn 
oṣere Hollywood n wọ, aṣọ aṣẹwo si ni, eyiti o n fa oju gbogbo ọkunrin mọra loju titi. Dajudaju.

Obinrin kan sọ fun mi, wipe, “Arakunrin Branham, ṣe o fẹ sọ fun mi wipe…? Ile-itaja ni a ti n ra awọn 
aṣọ wọnyi, gbogbo ohun ti o si lee ri ra niyẹn.”

Mo ni, “Wọn si n ta aṣọ gige, bẹẹni wọn n ta ẹrọ iranṣọ. Iyẹn ki iṣe awawi rara.”

Bibeli wipe, “Ẹnikẹni ti o ba wo obinrin lati ṣe ifẹkufẹ si i, o ti ba a ṣe panṣaga tan.” Ṣe bẹẹ ni? O dara, ti 
obinrin naa ba wọ aṣọ aṣẹwo, ti o si fi ara rẹ han niwaju ọkunrin bẹyẹn, tani o yẹ ki a da lẹbi? Obinrin yẹn ni. 
Oun ni o fa a. Otitọ gbaa niyẹn.

95

O ṣee ṣe ki o jẹ mimọ fun ọkọ rẹ. O lee jẹ ọdọmọbinrin ti ko ṣe ohun ti o lodi ri ni ọjọ aye rẹ, o lee jẹ 
wundia nigbati o fẹ ọkọ rẹ. Ṣugbọn ti o ba mura bẹyẹn, ti o si jẹ ki awọn ọkunrin maa wo ọ bẹyẹn, o ti ba ọ ṣe 
panṣaga tan ninu ọkan rẹ. Ẹlẹṣẹ yẹn wo ọ. Gẹgẹbi Kristẹni, o lee ni aṣọ ti o dara julọ laarin ilu, tabi aṣọ irun-
aguntan ti o dara julọ. Ṣugbọn ko yẹ fun ẹni mimọ Ọlọrun lati mura bẹyẹn. Bẹẹ ni.

[Ibi yii ṣofo lori fanran.] Bẹẹ ni. Ko yẹ fun ọmọ Ọlọrun.96

Wọn ni, “Ah, rara.” Wọn ni, “O dara, ijọ wa…” Ṣe ẹ wọ aṣọ daradara? Wọn ni bẹẹni. Wọn ni ọrọ̀, wọn 
ko si ṣe alaini ohunkohun. Dajudaju. Wọn ni, “Oluṣọ-aguntan wa maa n wọ aṣọ kan ti o tobi. Gbogbo awọn 
akọrin wa maa n wọ aṣọ ti o tobi” - eṣu yoo si sa pamọ si abẹ rẹ. Bẹẹ ni. (O dara, o sàn ki n maṣe sọ iyẹn 
pẹlu.) O dara.

Gbogbo awọn nkan nla wọnyi - awọn ẹgbẹ akọrin ti a da aṣọ si lọrun, awọn ẹgbẹ akọrin ti a n san owo 
fun. Wọn nilati san owo fun wọn ki wọn to lee kọrin. Wọn nilati san owo pupọ fun oniwaasu, aijẹbẹẹ, yoo wa 
ibomiran ti wọn yoo ti san owo pupọ fun-un. Yoo pe ipade igbimọ alabojuto ijọ, yoo wipe, “Ẹ wo o, ẹyin ara, ẹ 
ti n ṣe daradara si mi nibi yii. Ẹ n fun mi ni iye bayi ni ọsẹ kan [tabi nkankan bẹyẹn], ṣugbọn ijọ Prẹsibiteria ti 
o wa nibẹyẹn [o lee pe e ni ijọ Afede-ajeji-sẹri-Ẹmi-Mimọ, tabi ohun yoowu ti o jẹ] nibi yii, wọn ti ṣe ileri fun mi 
wipe awọn yoo san owo pupọ fun mi.” Kai!

Ki wa ni eniyan mimọ ní? Anfaani wo ni o ní? Kini ijọ kekere ti o kun fun Ẹmi Mimọ, anfaani wo ni wọn ni? 
Wọn ko lee ṣe iru nkan bẹyẹn. Nitorinaa, Oluwa yoo kan gbe ẹnikan dide fun yin ni, (amen) ti Oun funra Rẹ
97

yan. Yoo fi Ẹmi Mimọ kun-un, yoo si fi ṣe alabojuto gbogbogboo lori rẹ. Yoo ran-an lọ…

O ni, “Mo gba ọ ni imọran lati wa ra aṣọ funfun,” lọwọ Rẹ. Bibeli wipe aṣọ funfun naa ni ododo awọn 
eniyan mimọ.

Nisisiyi, mo gbagbọ wipe awa… Ẹ jẹ ki a lọ si ẹsẹ kọkandinlogun bayi. Mo gbagbọ wipe ẹsẹ ogun ni a 
wa, ibi ti mo ri niyẹn. Bẹẹni, bẹẹni, ori eyi ni a o ti danu duro. Ẹ fara balẹ bayi, ki ẹ si feti silẹ bi a ti n ṣe eyi 
lọwọ. Ẹ feti silẹ:

Kiyesi i, mo duro ni ẹnu ilẹkun, mo si n kankun: bi ẹnikẹni ba gbọ ohun mi, ti o si ṣí ilẹkun, emi yoo wọle 
… emi yoo si maa ba a jẹun, ati oun pẹlu mi.

Ẹniti o ba ṣẹgun ni emi yoo fi fun lati joko pẹlu mi lori itẹ mi, bi emi pẹlu ti ṣẹgun, ti mo si joko pẹlu Baba 
mi lori itẹ rẹ.

Ẹniti o ba ni eti, ki o gbọ ohun ti Ẹmi n sọ fun awọn ijọ.

Ọkan ninu awọn ọrọ ti o tayọ julọ niyi, ti mo ti i ri ri ninu Majẹmu Titun. Mo fẹ ki ẹ kiyesi i: Mo duro ni ẹnu 
ilẹkun, mo si n kankun.“ Eyi jẹ ayọka ti a maa n saabaa lo lati fa awọn ẹlẹṣẹ loju mọra. Ṣe bẹẹni? A maa n sọ 
fun awọn ẹlẹṣẹ, wipe, ”Jesu wa ni ẹnu ilẹkun, O n kankun.“ Ṣugbọn ilẹkun ijọ ni O n kan nibi yii, nitoripe O ba 
wọn rin ni igba kan. Ṣugbọn awọn, nitori ijọ-ara wọn, ati iwa aye ati titutu wọn, wọn ti le e jade. O wa ni òde 
ijọ.

Ẹ ranti, ni igba ijọ akọkọ (bi a ṣe n danu duro), O n rin laarin awọn ọpa wura fitila meje (Ṣe bẹẹ ni?), 
awọn igba ijọ meje. Ni opin ibi yii, a ri i ni òde ijọ wo? Ijọ Laodikea ni. Ni ode Ijọ Laodikea. Wọn ti le e jade. O 
duro ni ita, O n gbiyanju lati wọle pada. Ohun ti o dun ni lọkan ni! Olugbala araye, ti O duro ni òde ijọ ti O fi 
ẹjẹ ara Rẹ ra. Itiju ni fun wọn! “Mo duro lẹnu ilẹkun, mo si n kankun.” Lẹyin ti wọn ti ti i jade, ti wọn le e jade 
sita, O wa n gbiyanju lati wọle pada, O fi ọwọ fà pada, O si n kankun.

Akọsilẹ ti o tayọ julọ ninu Majẹmu Titun niyi. Mo ro wipe ko si ohun ti o tun ga ju iyẹn lọ … ti o bani ninu jẹ 
ju eyi lọ - lati ri i wipe a le Olugbala araye jade kuro ninu ijọ ara Rẹ, ni igba ijọ Laodikea. Lẹyin ti O ti sọ ohun ti 
wọn ṣe fun wọn tan - ọrọ wọn ati ohun gbogbo, ati ohun ti wọn jẹ, ati bi wọn ṣe jẹ ilọwọọwo, ati bẹẹ bẹẹ lọ; 
wọn si… Ko nilo lati tu wọn jade; awọn ni wọn tu Oun jade sita. Pẹlu gbogbo iyẹn naa, O si tun n kankun, O 
n gbiyanju lati wọle pada. Fun kini? Lati fun wọn ni iye ainipẹkun. Awọn ti wọn pa a ni Kalfari, O n gbiyanju lati 
gba ẹmi wọn la. Ohun ti o bani ninu jẹ julọ ti mo ti i ri ri ni gbogbo ọjọ aye mi niyẹn, ti mo lee ronu nipa rẹ.

Wọn le e jade.100

Kini wọn le e jade fun? Ẹ feti silẹ, ẹyin ọrẹ. Njẹ eyi ko ha tayọ bi! Ẹ wo bi o ṣe ri. Ẹ jẹ ki o wọ inu ọkan yin 
lọ. Olugbala wa, nigbati O wa lori ilẹ aye, wọn le e jade kuro ni orilẹ-ede Rẹ. Wọn kọ ọ. Wọn le e jade. Aye le 
e jade, wọn si kan-an mọ agbelebu. Wọn tun le e jade kuro ninu ijọ Rẹ bayi. Wọn ko fẹ ẹ nibikibi.

Wọn ko nilo Rẹ. Wọn ni ijọ ẹlẹkọ-adamọ; wọn ko nilo Oun. Wọn ni poopu; kini wọn fẹ fi Oun ṣe? Wọn ni 
biṣọọbu agba ati alabojuto gbogbogboo. Wọn ko nilo Ẹmi Mimọ mọ. Wọn ko nilo iyẹn mọ. Wọn ko nilo Kristi, 
ti iṣe Ẹmi Mimọ.

Nitorinaa, tiwọn … emi ko gbagbọ wipe wọn kan deedee le e jade, nitoripe wọn ko nilo Rẹ. Wọn ko mọ 
wipe ko si ni aarin wọn, nitoripe wọn ṣì n kọ orin si i. Oniwaasu ṣì n sọrọ nipa Rẹ, nitorinaa, wọn ko mọ wipe 
ko si ni aarin wọn. Ṣugbọn iwa aye ti wọn ni, ati kiko ẹgbẹ jọ, wipe, “Ọjọ iṣẹ-iyanu ti kọja, ko si ohun ti o n jẹ 
eyi tabi iyẹn,”…

Mo beere lọwọ yin. Gbogbo isọji ti o wa, ẹyin onkọtan… Ni gbogbo ibi yii, awọn ijọ yii, gbogbo isọji ti o 
wa, ko ti inu ijọ ẹlẹkọ-adamọ wa. Gbogbo awọn ti o bẹrẹ isọji bẹrẹ rẹ ni òde ijọ ẹlẹkọ-adamọ ni.

Ni gbogbo igba ti isọji ba bẹrẹ, wọn ni iṣẹ-ami ati iṣẹ-iyanu ti ifedefọ ati iwosan, ati bẹẹ bẹẹ lọ, ti o n ṣẹlẹ. 
Ni kete ti oludasilẹ yẹn ba ti ku, wọn yoo fi ọgbọn ori sọ ọ di ẹgbẹ kan, wọn yoo si sọ ọ di ijọ-ara, wọn yoo 
tẹsiwaju, Ọlọrun kii sii ba wọn lò mọ. Otitọ niyẹn.

Oun si niyi ni igba ijọ ti o kẹyin yii, O duro lẹnu ilẹkun - Ọlọrun Olorumare. O ba mi lọkan jẹ lati ronu iru 
nkan bẹyẹn. Oluwa mi, ti o duro lẹyin ilẹkun ijọ ara Rẹ - lẹyin ti wọn ti ti i jade pẹlu iwa aye, ati titutu, ati ijọ 
ẹlẹkọ-adamọ, ati aibikita - O duro ni ẹnu ilẹkun, O n kankun, O n gbiyanju lati wọle pada.

Nigbati mo ronu nipa iyẹn laipẹ yii, mo dorikodo lori tabili mi, mo si n sọkun. Mo ronu pe …

Mo ti maa n ronu pe, nigbati Jesu joko ni ile Farisi yẹn, ko si ẹniti o ṣe akiyesi Rẹ, pẹlu ẹsẹ Rẹ ti o dọti.102

Wọn ko pade Rẹ ni ẹnu ilẹkun lati wẹ ẹsẹ Rẹ, ki wọn si fi ororo pa a lara, ki wọn si wẹ idọti kuro lara Rẹ, 
eyiti o lẹ mọ ọ lara nibiti O ti n rin. Aṣọ Rẹ n wọ ilẹ, o si ko oorun oju ọna yẹn, nibiti awọn ẹṣin ti gba kọja, iyẹn 
mu ki oorun wa lara Rẹ. Wọn maa n wẹ ẹsẹ nigbagbogbo. Aṣa wọn niyẹn.

Ọmọ-ọdọ kan ti o maa n wẹ ẹsẹ yoo duro lẹnu ilẹkun. Nigbati ẹnikan ba de, wọn yoo wẹ ẹsẹ rẹ, wọn 
yoo na ọwọ ko salubata kan, eyiti o ba ẹsẹ rẹ mu, wọn yoo si wọ ọ si i lẹsẹ. Wọn yoo fi ororo pa ori rẹ, eyiti 
yoo jẹ ki o ni oorun didun lara, nitori ẹyin ọrun rẹ ti o jona lati ọwọ itanṣan oorun, wọn yoo ya irun rẹ si ẹyin. 
Yoo si wọle lọ, …

Bi wọn ba fẹ ki alejo kaabọ, bi wọn ti maa n ṣe e niyi… (Dide duro sibi yii fun iṣẹju kan, Pat, mo fẹ fi 
nkankan han yin.) Bi wọn

ṣe maa n ṣe e niyi. Wọn yoo ki i kaabọ bi eleyi. Mo gbagbọ… Rara, ibi yii ni, mo gbagbọ wipe bi o ṣe ri 
niyi, lati ki ẹni yii kaabọ, wọn yoo di mọ ara wọn. Wọn ti ki i kaabọ niyẹn.

Ṣugbọn nigbati Jesu de ibi àsè yii (gẹgẹbi O ti wa sibi ase Pẹntikọsti nibi yii), ẹnikan wa ti ko ri i. Iṣẹ 
tiwọn ni o jẹ wọn logun. Awọn biṣọọbu, ati bẹẹ lọ, wa nibẹ. Wọn pe Jesu, ṣugbọn ko si ẹniti o wẹ ẹsẹ Rẹ. O 
si wa nibẹ, O joko ni kọrọ kan. Wọn fẹrẹ ma mọ wipe O wa nibẹ, pẹlu ẹsẹ Rẹ ti o n run, ti gbogbo ara Rẹ 
dọti, ti o kun fun eruku.

Panṣaga kan wa nibẹ, ti o wọle sibẹ lati oju titi wa. Owo diẹ ni o ni ninu apo rẹ. O wo ayika, o si ri Jesu ti 
o joko sibẹ pẹlu ẹsẹ ti o dọti. O ba a ninu jẹ. O ni, “Ọkunrin ti o dari ẹṣẹ ji obinrin yẹn niyẹn. Ọkunrin ti mo 
gbọ wipe o ṣe iwosan niyẹn. Kini ṣe ti wọn ko ṣe akiyesi Rẹ?” Nitoripe awọn biṣọọbu, ati gbogbo wọn, wa 
nibẹ, wọn le e jade.

Awọn ni o pe e lati wa. Bi a ti maa n ṣe niyẹn. A o pe e wa sibi ipade wa; ṣugbọn nigbati O ba de, oju Rẹ 
yoo maa ti wa. “Ah, emi ki yoo … ẹ wipe, 'Ẹ yin Oluwa.' Ah, iyẹn… Awọn Jones, wọn yoo ro wipe gbarayilẹ-
mimọ ni mi.” Iwọ agabagebe! Bẹẹ ni. “Ẹru n ba mi wipe emi yoo fedefọ, wọn yoo si pe mi ni afedefọ.” Ẹni àre 
ni ọ. Ẹ ranti wipe nkan yii n ṣẹlẹ. Iwọ ẹni oṣi, ẹni àre, talaka, ẹni ihooho ati afọju, o ko si mọ bẹẹ.

Jesu joko sibẹ, wọn ko wẹ ẹsẹ Rẹ, obinrin aṣẹwo kan laarin igboro… Mo lee ri i bi o ṣe sọkalẹ lọ (Ẹ jẹ ki 
a wo o fun iṣẹju kan.), mo lee ri i bi o ṣe lọ si ile-itaja kan, ti yoo si wipe, “Mo…” Omije n ṣan loju rẹ, o si 
wipe, “Emi ko lee ṣe e. Ti mo ba mu nkan yii lọ sibẹ, Oun yoo mọ ibiti mo ti ri owo yii. O mọ bi mo ṣe ri i. 
Ṣugbọn kiki ohun ti mo ni niyẹn.” (Gbogbo ohun ti O n fẹ niyẹn. Gbogbo ohun ti O n fẹ niyẹn. Ko bikita. Iwọ 
ṣaa maa bọ. “Ko si ohun ti mo mu wa.”)

O ni ororo kan, o si mu u wa. O de ibẹ, o ronu pe, “Ah, iba ṣe wipe mo lee ri i.”106

O yọ wọle, o lọ sibi ilẹkun. Sibẹ, wọn koi ti i ki i kaabọ.

Nitorinaa, o gbe igo ororo alabasta yii, o fọ ọ, o da a si ẹsẹ Rẹ, o si bẹrẹ si wẹ ẹsẹ Rẹ. O bẹrẹ si sọkun. 
“Ah, o nilati jẹ Oun ni. Ẹniti mo ti n ka nipa rẹ ninu Bibeli niyẹn. Mo mọ wipe yoo da a mọ.” Njẹ ẹ mọ ohun ti o 
ṣẹlẹ (Omi ti o dara fun ẹsẹ Rẹ niyẹn!), omije ironupiwada, ti o n kan si ẹsẹ Rẹ.

Ko ni aṣọ lati fi nu ẹsẹ Rẹ, nitorinaa, o nawọ mu irun rẹ. Irun ti o ṣan wa si isalẹ, omije n ṣàn jade loju 
rẹ. O wẹ ẹsẹ Rẹ. Lẹẹkọọkan, yoo fi ẹnu ko ẹsẹ Rẹ, o si wẹ ẹsẹ Rẹ.

Jesu pẹlu ẹsẹ ti o dọti, ti ẹnikẹni ko si kọ ibi ara si i.107

Loni pẹlu, wọn fun-un ni orukọ ti ko dara, “gbarayilẹ-mimọ,” tabi iru nkan bẹyẹn, awọn eniyan ko si ni 
igboya lati ja fun-un. “Emi yoo gbe agbelebu ti a ya si mimọ yii, titi ti iku yoo fi tu mi silẹ. Emi yoo lọ pẹlu awọn 
eniyan Oluwa diẹ ti a n kẹgan. Mo ti bẹrẹ pẹlu Jesu, Oluwa o, mu mi la a ja.” Mu mi la a ja, Oluwa, laibikita 
ohun ti yoo na mi. Bii ti Jakọbu, okuta ni mo fi ṣe irọri - kini iyatọ ti o wa nibẹ? Ohun ti Oun ṣe fun mi nkọ!

Obinrin aṣẹwo yii wa nibẹ, o n sọkun. Ohun ti a ri ni wipe, Simoni wa, ẹni nla ti o pe e wa sibẹ. O ni, 
“Uhm, uhm. Iyẹn ni o fihan boya wolii ni tabi bẹẹkọ. O yẹ ki O mọ iru ẹniti obinrin yẹn jẹ.” Agabagebe.

Lẹyin ti o ṣetan…108

Jesu ko tilẹ gbe ẹsẹ Rẹ kuro. O ṣaa joko, O n wo o, O n kiyesi i. Mo fẹran iyẹn. Ki iṣe awọn ohun nla ti a 
ṣe ni pataki; awọn ohun ke-ke-ke ti a fi silẹ laiṣe ni nigbamiran. O n wo o, O ṣaa n wo o, O joko sibẹ. Ko si 
ẹniti o wo ibiti O wa.

Lẹyin ti obinrin naa ti wa nibẹ, ti o n sọkun, ti o si n wẹ ẹsẹ Rẹ, o dabi ẹni wipe o kiyesi i - awọn eniyan ri 
i. Oun ṣaa n wo o, ko sọrọ. Simoni duro sibẹ, o ni, “Uhm. Ẹ wo o boya wolii ni tabi bẹẹkọ, ṣe o ye yin? Mo sọ 
fun yin. Mo sọ fun yin. Ti o ba jẹ wolii ni, iba mọ iru ẹniti obinrin yẹn jẹ. Ṣe ẹ ri i, awa ni ijọ nla ti o wa nibi yii,

ṣe ẹ mọ. A mọ. A mọ wipe ki iṣe wolii - iba mọ.”

Lẹyin ti o ṣetan, ti omije ironupiwada n ṣàn loju rẹ̀, ti o fi wẹ ẹsẹ Jesu, mo gbagbọ wipe ara tu Jesu diẹ.109

Ọlọrun o, o wu mi lati wa nibẹ. Emi iba tun awọn ẹsẹ yẹn wẹ. Bẹẹni, sà. Ọmọ, njẹ ki yoo le fun obinrin 
lati fi irun rẹ nu ẹsẹ naa loni bi? O nilati dori kodo lati lee fi irun nu u. O ti ge gbogbo rẹ danu.

Ẹsẹ Jesu wa nibẹ, ẹnikẹni ko wo ibẹ… Wọn n tako o. O joko sibẹ pẹlu itiju, pẹlu oorun ni ẹsẹ rẹ, ṣugbọn 
o wẹ ẹ.

Lẹyin ti O ṣetan, O wo o ni isalẹ bi ẹni ti yoo sọ wipe, “O dara.” O wo oke, O ni, “Simoni, mo ni ohun kan 
lati sọ fun ọ. Iwọ ni o pe mi wa sibi, o ko si pade mi lẹnu ilẹkun. O ko fun mi ni omi lati wẹ ẹsẹ mi. O ko ta 
ororo si mi ni ori, nigbati mo wọle, lati mu aapa oorun kuro lara mi. O ko fi ifẹnukonu ki mi kaabọ nigbati mo 
wọle.

Ṣugbọn obinrin talaka yii [kai!], ara ita yii, aṣẹwo igboro, ko ni omi lati fi wẹ ẹsẹ mi, ṣugbọn o fi omije rẹ 
wẹ ẹ. Ko ni ohunkohun lati fi nu u, nitorinaa, o mu irun rẹ, o fi nu wọn. Ni gbogbo igba ni o n fi ẹnu ko mi ni 
ẹsẹ. Nisisiyi, mo fẹ sọ fun ọ, ẹṣẹ rẹ̀ ti o pọ, a dari rẹ ji i.“ Bẹẹ ni. Ko sọ ohunkohun nipa tirẹ̀. ”A dari ẹṣẹ rẹ ti o 
pọ ji ọ.“

Loni, nigbati … Jesu duro ni ẹnu ilẹkun - ti ijọ Afede-ajeji-sẹri-Ẹmi-Mimọ, ijọ Baptisti, ijọ Mẹtọdisti - O n 
gbiyanju lati tun pada wọle pẹlu Pẹntikọsti, awọn eniyan si n kọja lara Rẹ. Lẹyin ti iwa aye yin, ati awọn nkan 
miiran, ti le e jade kuro ninu ijọ, O duro, O n gbiyanju, O si n kigbe lati tun pada wọle. Ohun ti o ba ni ninu jẹ 
julọ ti mo tii ri ri ni gbogbo ọjọ aye mi niyẹn. Wọn ko nilo Rẹ. O wa ni ita, O n kan ilẹkun, O n gbiyanju lati 
wọle. Ohun kannaa ti O n gbiyanju lati ṣe niyẹn…

Kini idi? Kini idi? O wa lode.

Wọn ko ti i sita. Wọn ṣì n kọrin nipa Rẹ, wọn n waasu nipa Rẹ; ṣugbọn wọn ko mọ wipe ko si laarin 
awọn. Bẹẹ ni. Wọn n tẹsiwaju. Kini idi? Wọn ko riran jinna. Ile-nla wọn ni wọn n wo. Wọn ni ọrọ̀. Ile-ijọsin 
wọn ti o tobi ni wọn n wo, wọn n gbiyanju lati kọ ọ, ki wọn lee ni ọmọ-ijọ pupọ si i. Wọn ko mọ wipe ko si 
laarin wọn. Rara, rara. Wọn ko padanu ifedefọ. Wọn ko padanu awọn iwaasu Ọlọrun nla-nla, eyiti o n wọ inu 
ọkan, ti o si n kọ ọkan ni ila, eyiti yoo mu ohun aye kuro, ti yoo si gbo o jigijigi bii horo agbado. Ah, wọn…

Ti o ba waasu bẹyẹn ninu ijọ, wọn yoo le ọ jade. Bi Ẹmi Mimọ si ṣe maa n waasu niyẹn. Jesu wipe, 
“Ẹyin iran paramọlẹ, ẹyin ejo labẹ koriko.” Johanu naa ṣe bẹẹ, ati awọn ẹni ami-ororo nla. Wọn maa n ba 
wọn wi ni gbogbo igba ni. Bẹẹ ni. Ṣugbọn wọn ko padanu Rẹ, nitoriti wọn ko ni iyẹn. Ṣe o ye yin?

Wọn ni kini kan ti o rẹwa, wọn n fi ọwọ ra wọn ni ẹyin, wọn n wipe, “Iwọ ṣaa darapọ, fi orukọ rẹ sibi yii, a 
o si gba ọ wọle, gẹgẹbi ọmọ-ijọ. Ki o lọ gba iwe wa lati inu ijọ keji yẹn, awa yoo gba ọ, ati bẹẹ bẹẹ lọ. Elo ni o 
fẹ maa san lọdọọdun?” Ṣe ẹ ri i, bi o ṣe ri niyẹn. “Wọn ni ọrọ̀, wọn ko ṣe alaini ohunkohun.”

Ṣugbọn ẹ nilo ohun ti o ga julọ, ẹ ko si ni i: Jesu duro ni ita, O n gbiyanju lati tun pada wọle pẹlu 
Pẹntikọsti.

Kini ẹ ro wipe yoo ṣẹlẹ ni aṣalẹ yii ninu ijọ Mẹtọdisti, ti Ẹmi Mimọ ba ba le ijọ naa, ti wọn bẹrẹ si pariwo, ti 
wọn n fo soke, ti wọn n fedefọ, ti wọn n ṣe bi awọn ti o mu ọti yo? Awọn Igbimọ yoo le ijọ Mẹtọdisti bẹẹ kuro 
laarin Igbimọ naa. Ẹ mọ bẹẹ.

Kini yoo ṣẹlẹ ninu ijọ Baptisti, ti iyẹn ba ṣẹlẹ? Nkan kannaa ni. Ijọ Afede-ajeji-sẹri-Ẹmi-Mimọ nkọ? 
Ọpọlọpọ wọn ni nkan kannaa n ṣẹlẹ si. Dajudaju, bẹẹni, sà. Wọn ki yoo gba igbakugba yẹn. Wọn yoo wipe, 
“Kini, wọn tilẹ ti ba ẹni atẹẹka wa titun jẹ.” Kai, kai! Ẹni oṣi ni gbogbo wọn. Bẹẹ ni.

O dara. O wa pẹlu wọn ni igba kan. O rin pẹlu wọn, laarin ọpa wura fitila meje. Idahun naa niyi: ijọ ẹlẹkọ-
adamọ ati awọn nkan aye ti wọn ni, awọn biṣọọbu wọn, awọn biṣọọbu agba wọn, ati gbogbo nkan aye ti wọn 
ni, ti le Oun jade, wọn ko si mọ wipe O ti kuro laarin wọn. Ijọ si…

Kini a lee ṣe lati mu ki O pada? Ti O ba wa lode ijọ Afede-ajeji-sẹri-Ẹmi-Mimọ bayi, kini a o ṣe lati mu ki 
O pada wọle? Ṣe idibo gbogbo wa ni yoo mu ki O pada wa ni? Tabi ṣe yoo gba ki a yan poopu titun, tabi 
igbakeji poopu titun? Tabi ṣe yoo gba ki a gbe ijọ ẹlẹkọ-adamọ miiran dide.

Ki iṣe ohun ti o gba niyẹn. Iyẹn ki yoo ṣe e. Ijọ ẹlẹkọ-adamọ titun ki yoo ṣe e, biṣọọbu agba titun ki yoo 
ṣe e, oluṣọ-aguntan titun ki yoo ṣe e, ajihinrere ti a n san owo pupọ fun ki yoo ṣe e. Ko si ohun kan ti a lee ṣe 
ni aye yii, bikoṣe iwọ funra rẹ. Bawo ni a ṣe lee mu ki O pada wọle wa? Ki iṣe nipa ibo didi. Rara, sà. A ko lee 
fi ibo didi gbe Jesu wọle pada, nitoripe ki yoo wọle wa.

Ẹ gbọ. Oun niyi: “Bi ẹnikẹni ba gbọ ohun mi, ti o si ṣí ilẹkun…” A mọ ohun ti ilẹkun naa jẹ. “Bi ẹnikẹni ba 
ṣí ilekun, ba gbọ ohun mi…” Ki iṣe bi ijọkijọ, bi ẹgbẹkẹgbẹ…“ Rara, sà. Ki i ba wọn lo. Wọn ti ku, wọn si ti lọ. 
O korira rẹ. O maa n korira rẹ nigbagbogbo. O ni Oun korira rẹ, O korira rẹ sibẹ ni aṣalẹ yii.

Ṣugbọn, “bi ẹnikẹni [ẹnikẹni ninu ijọ Mẹtọdisti, ẹnikẹni ninu ijọ Baptisti, ẹnikẹni ninu ijọ Presibiteria, 
ẹnikẹni ninu ijọ Katoliiki, ẹnikẹni ninu ijọ Church of God, ẹnikẹni ninu ijọ Nasarini, ẹnikẹni ninu ijọ Afede-ajeji-
sẹri-Ẹmi-Mimọ] bi ẹnikẹni ba gbọ ohun mi, ti o si ṣí ilẹkun, emi yoo wọle, emi yoo si ba a jẹun, ati oun pẹlu 
mi.” Iṣẹ ti a ran si ijọ Afede-ajeji-sẹri-Ẹmi-Mimọ niyẹn. Ki iṣe ki ẹ gbiyanju lati da sọ ijọ Afede-ajeji-ṣeri-Ẹmi-
Mimọ ji, ṣugbọn ki a sọ ibukun Pẹntikọsti di ọtun ninu ọkan ẹnikọọkan. Ọna kanṣoṣo niyẹn. “Emi yoo si ba a 
jẹun, ati oun pẹlu mi.”

Kini ojiṣẹ si ijọ … iṣẹ-iranṣẹ si ijọ kọ wa nigbanaa? Ki iṣe idagbasoke ninu Ẹmi. Rara, sà. Ẹmi n lọ si ilẹ 
ni. O n lọ silẹ ni gbogbo igba. Awọn ojiṣẹ si ijọ, ati iṣẹ-iranṣẹ si igba ijọ kọọkan, maa n da ijọ ẹlẹkọ-adamọ lẹbi 
ni. Gbogbo iṣẹ-iranṣẹ si ijọ, ijọ n lọ silẹ si i ni gbogbo igba ni, wọn ki yoo si feti si i.

Iṣẹ-iranṣẹ si ijọ n ṣe alaika awọn ijọ ẹlẹkọ-adamọ si. O n sọ awọn Kristẹni di alupayida, ki a sọ bẹẹ (bẹẹ 
ni), awọn ti ko mọ ohunkohun nipa Ọlọrun tabi Ẹmi Mimọ (otitọ niyẹn, bi mo ṣe duro lori pẹpẹ iwaasu ni aṣalẹ 
yii), awọn ọmọ-ijọ ti o dara, ti wọn jẹ ko-gbona-ko-tutu, kiki wipe a o tu wọn jade kuro ni ẹnu Rẹ ni.

Pọọlu kilọ wipe ẹka kan ni awọn Keferi jẹ. Mo fẹ ki ẹyin kan, ti ẹ ba fẹ, ṣí iwe Roomu, ori kọkanla, ẹsẹ 
ikẹẹdogun titi de ikẹtadinlọgbọn, ki ẹ lee ṣe ami si i, ani gbogbo yin. Njẹ nitoripe ilẹ ti ṣu, emi yoo sọ eyi fun 
yin, ki n to kuro, nitori o jẹ… Iwe Roomu, ti ẹ ba fẹ kọ ọ silẹ, 11:15-27. Pọọlu sọ fun wọn, o n ba awọn Keferi 
sọrọ nibẹ, awọn ara Roomu, o ni, “Bi Ọlọrun…” (Ẹ feti silẹ, bi a ṣe fẹ danu duro lori awọn igba ijọ.) Pọọlu 
wipe, “Bi Ọlọrun ko ba da ojulowo igi olifi si, ṣugbọn ti O ge e kuro nitori aigbagbọ…” Ṣe bẹẹ ni?

Ki lo fa a ti a fi ge wọn danu? Nitoripe wọn kọ Pẹntikọsti. Ṣe bẹẹ ni? Ni ọjọ Pẹntikọsti, wọn ṣe yẹyẹ, wọn 
si sọrọ odi si Ẹmi Mimọ. Nigbati Jesu wa lori ilẹ aye, O ni… Wọn pe e ni Belsebuubu. Wọn ni eṣu ni. Wọn ni 
alafọṣẹ ni, tabi ohun yoowu ti o jẹ. O ni, “Mo dari ji yin fun iyẹn. Ṣugbọn nigbati Ẹmi Mimọ ba de, ẹ maṣe sọrọ 
odi si i. Nitoripe ti ẹ ba sọrọ odi si i, a ki yoo dari rẹ ji yin.”

Ṣe ẹ ranti igbati Jesu paṣẹ fun awọn ọmọ-ẹyin Rẹ lati maṣe lọ sọdọ awọn Keferi (ṣe bẹẹ ni?), ṣugbọn ẹ 
kuku lọ sọdọ aguntan ile Israẹli ti o nu. Bawo ni wọn ṣe da ara wọn lẹbi? Nipa sisọrọ odi si Ẹmi Mimọ, wọn n 
pe Emi Ọlọrun ni ohun aimọ; wọn n fi wọn ṣe yẹyẹ nigbati wọn n jo ninu Ẹmi, ati bẹẹ bẹẹ lọ, lọjọ Pẹntikọsti.

Ni ilu ti wọn ti n ṣe yẹyẹ yẹn, Titu pa wọn nibẹ, ẹjẹ si ṣan jade ni ẹnu ibode wọn. Wọn jẹ ọmọ ara wọn, 
ati ohun gbogbo ni iran yẹn. Bẹẹ ni. Ọkan ninu awọn orilẹ-ede ti o ga julọ lori ilẹ aye wa di eyiti o lọ silẹ julọ, a 
si fọn wọn kaakiri origun mẹrẹẹrin aye. Nitori kini? Aigbagbọ.

Ojulowo gbongbo naa si niyẹn, ojulowo igi, iyẹn Israẹli.

Njẹ Pọọlu ko ha sọ nibẹyẹn…? Tani o ti ṣí Iwe Mimọ naa ninu yin? Ṣe o ti ṣí i, Pat? Dide duro, ki o ka a 
lati ẹsẹ ikẹẹdogun de ikẹtadinlọgbọn [Arakunrin Pat ka ẹsẹ iwe mimọ ti o wa ni isalẹ yii].

Nitori bi titanu wọn ba jẹ ilaja aye, gbigba wọn yoo ha ti ri, bikoṣe iye kuro ninu iku?

Njẹ bi akọso ba mọ́, bẹẹ ni akopọ: bi gbongbo ba si mọ, bẹẹ si ni awọn ẹka rẹ naa.

Ṣugbọn bi a ba ya ninu awọn ẹka kuro, ti a si lọ iwọ, ti iṣe igi ororo igbẹ sara wọn, ti iwọ si n ba wọn pin 
ninu gbongbo ati ọra igi ororo naa;

Maṣe ṣe fefe si awọn ẹka naa. Ṣugbọn bi iwọ ba n ṣe fefe, iwọ kọ ni o ru gbongbo, ṣugbọn gbongbo ni o 
ru iwọ.

Njẹ iwọ o wipe, A ti fa awọn ẹka naa ya, nitori ki a lee lọ mi sinu rẹ.

O dara; nitori aigbagbọ ni a ṣe fa wọn ya kuro, iwọ si duro nipa igbagbọ rẹ. Maṣe gbe ara rẹ ga, ṣugbọn 
bẹru:

Nitori bi Ọlọrun ko ba da ẹka-iyẹka si, kiyesara ki o maṣe alaida iwọ naa si.

Nitorinaa, wo oore ati ikannu Ọlọrun: lori awọn ti o ṣubu, ikannu; ṣugbọn lori iwọ, oore, bi iwọ ba duro 
ninu oore rẹ: ki a ma ba a ge iwọ naa kuro.

Ati awọn pẹlu, bi wọn ko ba joko sinu aigbagbọ, a o lọ wọn sinu rẹ: nitori Ọlọrun lee tun wọn lọ sinu rẹ.

Nitori bi a ti ge iwọ kuro lara igi ororo igbẹ nipa ẹda, ti a si lọ iwọ sinu igi ororo rere lodi si ti ẹda: 
melomelo ni a o lọ awọn wọnyi, ti iṣe ẹka-iyẹka sara igi ororo wọn?

Ara, emi ko ṣaa fẹ ki ẹyin ki o wa ni ope niti ohun ijinlẹ yii, ki ẹyin ma baa ṣe ọlọgbọn ni oju ara yin; pe 
ifọju ba Israẹli ni apakan, titi kikun awọn Keferi yoo fi de.

Bẹẹni a o si gba gbogbo Israẹli la; gẹgẹbi a ti kọ ọ pe, Ni Sioni ni Olugbala yoo ti jade wa, yoo si yi aiwa-
bi-Ọlọrun kuro lọdọ Jakọbu;

Eyi si ni majẹmu mi fun wọn, nigbati emi yoo mu ẹṣẹ wọn kuro.

Ṣe o ye yin? Pọọlu wipe bi Israẹli goke wa, ti wọn si ri ami Ẹmi Mimọ, ti a si ge wọn kuro… Ẹ ranti, 
nitoripe wọn kọ iṣẹ-iranṣẹ Pọọlu - baptisiimu ni orukọ Jesu, ironupiwada ati baptisiimu ni orukọ Jesu, iṣẹ-ami 
ati iṣẹ-iyanu ti o n tẹle onigbagbọ - wọn kọ ọ. Wọn wipe, “Kiyesi i, awa n lọ sọdọ awọn Keferi.” Ṣe bẹẹ ni? Ẹ 
jẹ ki a wo o, mo gbagbọ wipe ibi ti o wa … nibiti wọn ti kọkọ pe wọn ni Kristẹni ni … Efesu. O dara - Antioku 
ni.

Njẹ ti igi akọkọ ba jẹ mimọ, awọn ẹka rẹ naa jẹ mimọ, iyẹn ojulowo igi naa, ati nitoripe wọn ṣe aigbagbọ 
ninu iṣẹ-iranṣẹ Pẹntikọsti ti Pọọlu waasu (Ṣe bẹẹ ni?), Ọlọrun ge wọn kuro; O si mu igi ororo igbẹ, eyiti iṣe 
awọn Keferi, iyẹn awa, O si lọ wa sinu rẹ, ki awa lee maa gbe nipa iye igi yẹn.

Melomelo lọjọ oni, nigbati a n kọ iṣẹ-iranṣẹ iwaasu Pẹntikọsti, eyiti o ti tọ wa wa lati igba awọn ijọ, 
melomelo ni Ọlọrun lee mu igi igbẹ yẹn kuro lara rẹ, ki O si jẹ ki omiran wọle? Nitoripe yoo kọ ọ nitori 
aigbagbọ. Ẹ fi iyẹn we ẹkọ owurọ yii. Ẹ mọ ibiti a duro si bayi, tabi ẹ ko mọ ọ? A ti wa ni igba ikẹyin, lati mu ijọ 
Keferi lọ, lati gba a soke, ati ki Ẹmi Mimọ lee ba le awọn Juu, ati ki Jesu fi ara Rẹ han, lati ṣe edidi awọn ọkẹ 
meje o le ẹgbaaji. Bi o ṣe ri niyẹn. Mimu ojulowo igi naa pada si … dida ibukun naa pada si Israẹli lẹẹkan si i.

Jesu ki yoo duro ni ẹnu ilẹkun rẹ, ki O maa kan ilẹkun titi. Igba kan n bọ ti yoo ṣu u, ti yoo si kuro. 
Nigbanaa, iwọ ni yoo kan ilẹkun, ṣugbọn iwọ ki yoo ri i laelae. Maa bọ, nigbati akoko ṣi wà. Maa bọ, nigbati Ó 
ṣi n kan ilẹkun. Maṣe gbibọde pẹlu ohunkohun, bikoṣe ki o gba baptisiimu Ẹmi Mimọ, iru eyiti wọn gba ni 
Pẹntikọsti, pẹlu iru baptisiimu omi kannaa, nkan kannaa ti wọn ṣe ni ibẹyẹn. Maṣe jẹ ki ohunkohun fi 
ohunkohun sinu ọkan rẹ yatọ si iyẹn.

Si ẹyin ọrẹ mi Katoliiki, ẹ jẹ ki n sọ nkankan fun yin. Ẹ gbagbọ ninu Maria wundia. Maria wundia, ti o jẹ 
iya Jesu Kristi, o nilati lọ si Pẹntikọsti, ki a si fi Ẹmi Mimọ kun-un, o si n ṣe bii ọmuti. O wa lara awọn ọgọfa, o 
gba baptisiimu Ẹmi Mimọ, o n fedefọ, o si n ṣe bii obinrin ti o muti yo nibẹ, labẹ Ẹmi Ọlọrun. Njẹ ti Maria 
wundia ba nilati ṣe bẹyẹn, ki o lee wọ inu ogo, bawo ni iwọ ṣe fẹ de ibẹ pẹlu ohun ti o yatọ si iyẹn? Ronu nipa 
rẹ. Bẹẹ ni. Oniwaasu ijọ Baptisti ti o wa nibi yii n fẹ ni idaniloju wipe a sọ ọ fun awọn ijọ Baptisti pẹlu. Ẹnikẹni 
ni o wa fun, emi ko bikita ẹni yoowu ti o jẹ.

Nitorinaa, didarapọ mọ ijọ, ati kika ijẹwọ igbagbọ kan, ati lilọ si ile-ijọsin ni gbogbo owurọ ọjọ Sunday ki 
yoo ṣe ọ ni rere kan. O kan n fi Ọlọrun ṣe ẹlẹya ni. Yala ki o jẹ Kristẹni tootọ, tabi ki o ma kuku jẹ ohunkohun. 
Yala ki o gbona tabi ki o tutu. Yala ki o wa ni ita… Nitoripe o ko lee wa… O ko lee ri ẹyẹ dudu-funfun. O ko lee 
ri ọmuti ti ori rẹ pe. O ko lee ri ẹlẹṣẹ ti o tun jẹ ẹni mimọ lẹẹkannaa. Rara, o ko lee ri i. Ko si iru wọn. Yala ki o 
kun fun Ẹmi Mimọ, ki Ọlọrun maa gbe inu rẹ, tabi ki o maṣe ri bẹẹ rara. Yala ki o jẹ bẹẹ, tabi ki o maṣe jẹ 
bẹẹ.

Nitorinaa, o gbọdọ ranti wipe Jesu duro ni ẹnu ilẹkun rẹ. Ki o si ranti ileri Ọlọrun nibi yii wipe Oun yoo ṣe 
ni ọjọ wọnyi… Nitori kini? Ikọsilẹ. Kini o mu ki Ọlọrun ge Israẹli kuro, awọn ti wọn jẹ ojulowo igi? Nitoripe wọn 
kọ iṣẹ-iranṣẹ iwaasu Pẹntikọsti ti Pọọlu waasu. Ṣe iwọ gbagbọ wipe eyi ni igba ijọ ti o gbẹyin? Bibeli sọ bẹẹ. 
Kini yoo si ṣẹlẹ si wọn? A o ge wọn kuro nitoripe wọn kọ iṣẹ-iranṣẹ iwaasu Pẹntikọsti. Lẹyinnaa, Ọlọrun yoo 
pada sọdọ awọn Juu. A o si gba gbogbo Israẹli la nigbanaa, nitoripe yoo gba wọn gẹgẹbi orilẹ-ede ni, ki iṣe 
gẹgẹbi ẹnikọọkan.

Ṣugbọn fun iwọ ati emi, ẹnikọọkan ni, nitoripe O tọ awọn Juu wa… Iṣe Awọn Aposteli, ninu iwe Iṣe Awọn 
Aposteli, O tọ awọn Keferi wa lati mu ẹgbẹ eniyan kan jade laarin awọn Keferi nitori orukọ Rẹ. Iyawo Rẹ, 
eniyan kan. Ọkan nihin, ọkan lọhun, ọkan ni ibẹyẹn. O si n ba wa lo gẹgẹbi ẹnikọọkan, laibikita fun ẹya, ẹkọ, 
tabi àwọ̀. O n ba wa lo gẹgẹbi ẹnikọọkan ni. Òdòdó Rẹ ti Oun yoo gbe sori pẹpẹ Rẹ ni. Ṣugbọn ni ti awọn 
Juu, O maa n ba Israẹli lo gẹgẹbi orilẹ-ede ni. Orilẹ-ede eniyan kan ni wọn, orilẹ-ede Rẹ.

Inu mi dun ni aṣalẹ yii wipe a ni iṣẹ-iranṣẹ iwaasu yii. Inu mi si dun wipe ẹ wa, mo si mọ riri wiwa yin 
gidigidi. Mo dupẹ lọwọ Ọlọrun alagbara wipe O jẹ ki n ri ohun ti mo ri, ti O si jẹ ki n fi fun ijọ yii. O ti kuro lọkan 
mi bayi. Fun igba diẹ, Ẹmi Mimọ n ba mi lo ninu ọkan mi. N ko lee mu u kuro. Mo ṣaa nilati maa gbe e kiri ni.

Ohun meji ni a dari mi lati ṣe: Ki n lọ si Shreveport, Louisiana, fun ipade kan pẹlu Arakunrin Moore. 
Iyawo mi ti o joko si ibẹyẹn lee sọ fun yin wipe fun ọpọlọpọ ọsẹ, mo fẹrẹ sọkun, nitoripe mo fẹ lọ si 
Shreveport. Kini idi? Ẹnikẹni ti o wa ni Shreveport mọ idi bayi. Wọn ko ri, tabi wọn ko gbọ iru rẹ ri - awọn 
oniwaasu n wa lati ibigbogbo, awọn Baptisti, ati oniruuru.

Ọkunrin kan sọ wipe oun n fẹ fi ọwọ oun si ara apoti omi didi, Ẹmi Mimọ si tọ ọ wa, O wipe, “Lọ si 
Shreveport, Louisiana. A o sọ ohun ti iwọ yoo ṣe fun ọ nibẹ.” O sọ orukọ mi fun-un ati ibiti o ti lee ri… O ni, 
“Yoo sọ ohun ti iwọ yoo ṣe fun ọ.”

Mo ni, “Omi ṣi silẹ ni isalẹ awọn akasọ. O nilo baptisiimu Ẹmi Mimọ.” Nibẹ… Iru awọn nkan bẹyẹn, 
awọn eniyan n sọrọ, awọn asọtẹlẹ ati awọn nkan miiran, wọn n sọ asọtẹlẹ awọn ohun ti o ṣẹlẹ laarin wa 
nibẹ.

Lẹyinnaa, mo ni, “Mo gbọdọ lọ si Jeffersonville, ki n si kọ iwe yi, nitori emi ko mọ bi n o ṣe pẹ laye si mọ. 
Ṣugbọn ti mo ba sọ eleyi, ti a si kọ ọ silẹ, lẹyin ti mo ba lọ tan, ọrọ naa yoo maa wa titi.” Mo ti kọ itan naa silẹ, 
eyiti a o tẹ sinu iwe. Mo wa sibi lati mu u wa siwaju ijọ, ki n lee ri imisi Ẹmi Mimọ, nitoripe n ko mọ awọn nkan 
wọnyi funra mi. Otitọ niyẹn. Ni orukọ Oluwa niyẹn. Otitọ niyẹn. Emi ko mọ wọn.

A ti tu mi silẹ bayi. Mo lero wipe Ọlọrun ti mu iṣẹ-iranṣẹ naa tọ wa wa. Mo gbagbọ wipe a ti wa ni opin 
ọna naa. Mo gbagbọ wipe wakati naa ti de, lati sọ ifarahan Ọlọrun di mimọ laarin wa. Emi ko mọ bi yoo ti pẹ 
to, ṣugbọn wakati naa ti sunmọ tosi.

A o maa foju sọna fun ẹni nla naa lati dide. O lee de ni ọjọ temi, o lee de ni ọjọ awọn ọdọ. Emi ko mọ. O 
ti lee wa ni aarin wa nisisiyi. A ko lee sọ. Ẹmi Mimọ wa nihin lati dari wa titi di igba naa. Nigbati adari yii yoo 
ba mu wa rekọja, yoo jẹ ẹniti Ẹmi Mimọ ta ami-ororo si. Elijah yoo wá. Ṣugbọn oun ni yoo jẹ adari naa, eyiti 
yoo yi ọkan awọn ọmọ … ọkan awọn ọmọ pada si iṣẹ-iranṣẹ Baba, pada si iṣẹ-iranṣẹ Baba wa ọrun ni ọjọ 
Pẹntikọsti, nigbati O tu Ẹmi Rẹ jade.

Mo mu ila kekere yẹn sunmọ itan bi mo ṣe lee ṣe e to, nipa itan Bibeli, mo si fihan wipe nkan yẹn ti la 
gbogbo igba ijọ kọja, oun si niyẹn loni. Mo fihan wipe ijọ ẹlẹkọ-adamọ jẹ ohun ti a fibú niwaju Ọlọrun (mo lero 
wipe iyẹn ti yanju ni ọkan yin), nipa Bibeli, nipa iṣe awọn aposteli, nipa itan ati ohun gbogbo.

Ko si igba kankan ti Ọlọrun fi ọgbọn eniyan gbe ijọ Rẹ kalẹ ri.130

Iya awọn ijọ-ara ni ijọ Katoliiki ti Roomu, ijọ Katoliiki ti Roomu. Oun ni iya awọn ijọ-ara. Ni kete ti isọji ba 
bẹ silẹ ninu ijọ Alatako Katoliiki, wọn yoo tun pada lọ ṣe nkan kannaa. Bibeli si sọ wipe agbere ni, o si ni 
awọn ọmọbinrin, eyiti iṣe awọn ijọ ti o ti inu rẹ jade. Wọn nilati jẹ obinrin ki wọn to lee jẹ agbere. Oun niyẹn. 
Nitorinaa, a n joko…

Ṣugbọn O tun sọ eyi, wipe, “Ma bẹru, agbo kekere, ifẹ inu rere Baba yin ni lati fun yin ni ijọba naa.” 
Nitorinaa, ẹ jẹ ki gbogbo wa, ni ọjọ naa, ẹyin Metodisti, Baptisti, ẹni yoowu ti o jẹ, “Ẹnikẹni ti o ba ṣ́i ilẹkun, 
emi yoo wọle, emi yoo si ba a jẹun.”

Ẹ jẹ ki a ka wa, ẹyin arakunrin mi, arabinrin mi, ki a ka wa mọ agbo kekere yẹn ni ọjọ naa. Ki a jẹ ara 
agbo kekere ti yoo maa duro nigbati O ba de, bi yoo ṣe wa lati ko o lọ soke ni gbogbo agbaye.

Nitoripe igbasoke yoo jẹ kaakiri gbogbo aye. “Ẹni meji yoo wa lori ibusun, emi yoo mu ọkan, ẹni meji yoo 
wa ninu oko, emi yoo si mu ọkan.” O fihan wipe yoo jẹ alẹ ni apakan aye, yoo si jẹ ọsan ni apa keji, ṣe o ye 
yin. Awọn meji yoo wa lori ibusun, awọn meji yoo wa ninu oko, ṣe ẹ ri i; “Emi yoo mu ọkọọkan ninu wọn.”

Bi mo ṣe sọ ni owurọ yii, iwọ yoo maa wa ọkọ lọ loju ọna lọjọ kan, iwọ yoo maa ba Mama sọrọ, iwọ yoo 
si wo ayika, oun yoo ti lọ. Iwọ yoo joko sibi tabili, iwọ yoo maa mu kọfi rẹ, tabi ki o maa jẹ ounjẹ owurọ rẹ, tabi 
nkankan. Ohun ti iwọ yoo si ri ni wipe, iwọ yoo wo ayika, Baba ko sì sí nibẹ mọ. Bẹẹ ni.

O n bọ, a ko si mọ akoko. Ṣugbọn ohun ti o wa nibẹ ni wipe, nigbati o ba pari, o pari naa niyẹn. 
Lẹyinnaa, ko si ohun ti o lee ṣe nipa rẹ mọ. O lee wipe, “O pẹ ti mo ti n gbọ iyẹn.” Ṣugbọn iwọ yoo gbọ ọ fun 
igba ikẹyin. Bẹẹ ni. Yoo ṣẹlẹ, nitori ọrọ Oluwa ni. Si ranti, njẹ o kuna ri, ni gbogbo alẹ ọjọ mẹjọ ti mo ti n 
waasu yii, ṣugbọn ohun ti Jesu sọ nibi ti wa si imuṣẹ, bẹẹ gẹlẹ ni O si ṣe gbogbo igba ijọ?

A si ri i wipe igba ijọ yii ti wa ninu rẹ, ati wipe ni gbogbo wakati…133

Ni owurọ yii paapaa, ni ṣiṣe afiwe awọn wundia, ni akoko ti awọn wundia ti o sun… Ẹ ranti, Bibeli sọ pe 
awọn wundia ti o sun, nigbati igbe ta, wipe, “Wo o, Ọkọ iyawo n bọ,” (bibọ Oluwa, iwaasu ọrọ naa)… Ki lo 
ṣẹlẹ? Akoko ti to, ado iku ati ohun gbogbo ti ṣetan, awọn oniwaasu n sare lọ soju titi, wọn si n waasu iṣẹ-
iranṣẹ naa kikankikan.

Ni kete ti wọn ṣe bẹẹ, awọn ijọ nla, awọn wundia ti o sun, wipe, “Ah, ko buru [wọn yán], o pẹ ti a ti jẹ ijọ 
Presibiteria. Boya a o kẹkọ, a o si ṣe iwadi. Bẹẹni, njẹ o mọ, mo gbagbọ wipe a nilo Ẹmi Mimọ.” Wọn si n kọ 
awọn iwe pelebe ati ohun gbogbo nipa rẹ nisisiyi, wọn ti bẹrẹ.

Wọn wipe, “Ṣe ẹ o fun wa ni diẹ lara rẹ?”

Wọn ni, “Rara, eyiti o to fun wa ni a ni.”

Nigbati wọn jade lọ wa Ẹmi Mimọ, ti wọn lọ gba adura - bii awọn ijọ, awọn ijọ nla-nla ti o tobi, bi wọn ti n 
ṣe loni, awọn ijọ-ara - nigbati wọn wa ororo lọ, ọkọ iyawo de. Wọn n gbiyanju lati wa a ri nisisiyi - awọn ijọ 
nla, awọn ijọ-ara, pẹlu awọn ipade nla kaakiri agbaye ninu awọn ijọ-ara, wọn n wipe, “A nilati pada sinu 
ibukun Pẹntikọsti. A nilati ni awọn oluwosan atọrunwa ninu ijọ. A nilati ni awọn afedefọ. A nilati ni awọn atumọ 
ede. A nilati ni awọn ẹbun ẹmi wọnyi ninu ijọ wa, a fẹ bẹrẹ awọn ipade bayi, lati maa ṣe wọn.” Wọn n ko 
igbimọ jọ, wọn bẹrẹ lati maa ṣe e.

Nigbati wọn lọ n ṣe iyẹn, akoko yẹn gan-an ni ọkọ iyawo de, O si ko awọn ti o ni ororo ninu fitila wọn, O 
si lọ. Lẹyinnaa ni wọn de, ki lo si ṣẹlẹ? A sọ wọn sinu okunkun biribiri, igba ipọnju nla, nibiti ẹkun, òṣé oun 
ipayinkeke yoo wa, nigbati iyawo si ti wa ni ọrun. Akiika!

Lẹyin ọdun mẹta-aabọ, Oun yoo wa, gẹgẹbi Josẹfu ti ṣe, yoo sọ ara Rẹ di mímọ̀ fun awọn arakunrin Rẹ. 
Gbogbo wọn yoo maa sọkun, wọn yoo si wipe… Wọn yoo ya ẹbi kọọkan sọtọ, wọn yoo sọkun, wọn yoo si 
wipe, “Nibo ni o ti ri awọn àpá wọnyi?” Awọn ti wọn gun-un ni ọ̀kọ̀ yoo ri i, yoo si fi ara Rẹ han fun awọn 
arakunrin Rẹ.

Nisisiyi, O n gbiyanju lati fi ara Rẹ han fun ijọ Rẹ. Wọn si ti le e jade, sibẹ, O n kan ilẹkun, O n wipe, “Ṣe 
ẹnikan si ṣẹku nibẹyẹn? Ẹniti yoo ṣilẹkun, ti yoo si jẹ ki n wọle, ki n si ba a sọrọ?”

Inu mi dun, mo dupẹ, wipe ni bii … ọpọ ọdun sẹyin, ni nkan bii ọdun mejidinlọgbọn sẹyin, mo gbọ kikan 
ilẹkun yẹn ni ọkan mi, O si wọle wa. Mo ti n ba a jẹun, Oun naa si ti n ba mi jẹun lati igba naa. Mo gba ibukun 
Pẹntikọsti, mo gba Ẹmi Mimọ, a baptiisi mi ni orukọ Jesu Kristi fun idariji ẹṣẹ - igba kanṣoṣo ti mo baptiisi ni 
ọjọ aye mi niyẹn - ẹẹkan.

Nigbati mo jẹ ọmọde, ko si ẹniti o lee sọ fun mi wipe Ọlọrun mẹta ni o wa. Rara, o ko lee sọ iyẹn fun 
mi… O ko lee fi fun ẹnikẹni ti o mọ ohun … ohun ti Ọlọrun jẹ. Bẹẹ ni. Nigbati a baptiisi mi, oniwaasu ijọ 
Baptisti kan ni o baptiisi mi. Mo ni, “Mo fẹ baptiisi ni orukọ Jesu Kristi Oluwa.” Ọmọwe Roy E. Davis baptiisi 
mi ni orukọ Jesu Kristi Oluwa nigbati mo jẹ ọmọdekunrin. Bẹẹ ni. Mo gba a gbọ, mo duro pẹlu rẹ, mo si mọ 
wipe otitọ ni. Ọrọ Ọlọrun ainipẹkun ni. Bẹẹ ni.

Inu mi dun wipe mo lee sọ pe mo jẹ ọkan ninu wọn.137

Mo jẹ ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn;

Mo jẹ ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Bi o tilẹ jẹ wipe awọn eniyan wọnyi ko ka iwe,

Wọn ko si lee fọnnu nipa okiki aye yii,

Gbogbo wọn ni o ti gba Pẹntikọsti wọn,

A baptiisi wọn ni orukọ Jesu;

Wọn si n sọ kaakiri bayi,

Wipe agbara Rẹ wa bakannaa.

Inu mi dun wipe mo lee sọ pe mo jẹ ọkan ninu wọn.

(Ṣe inu rẹ dun? Ti inu rẹ ba dun, na ọwọ rẹ soke.)

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Wa, arakunrin mi, wa ibukun yii

Eyiti yoo wẹ ọkan rẹ mọ kuro ninu ẹṣẹ,

Eyiti yoo mu ki agogo ayọ maa lu,

Ti yoo si mu ki ọkan gbina jẹ;

Ah, o n jo ninu ọkan mi nisisiyi,

Ah, ogo ni fun orukọ Rẹ,

Inu mi dun wipe mo lee sọ pe mo jẹ ọkan ninu wọn.

(Halleluyah!) Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Wọn pejọ ni yaara oke,

Gbogbo wọn n gbadura ni orukọ Rẹ,

A baptiisi wọn pẹlu Ẹmi Mimọ,

Agbara isin si de;

Ohun ti O ṣe fun wọn lọjọ naa

Yoo ṣe nkan kannaa fun ọ.

Inu mi dun wipe mo lee sọ pe … (Nisisiyi, ẹ jẹ ki a

bọ ọwọ, niwaju, lẹyin, ni ayika.)

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Ah, ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Bẹẹni, ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Ọkan ninu wọn, ọkan ninu wọn,

Inu mi dun wipe mo lee sọ pe mo jẹ ọkan ninu wọn.

Inu rẹ ko ha dun wipe o jẹ ọkan ninu wọn bi? [Ijọ dahun wipe, “Bẹẹni! Amin! Halleluyah!”] Awọn alariwo.

[Arakunrin kan sọrọ ni ede miiran. Arakunrin kan tumọ rẹ: “Bẹẹni, mo ti tọ yin wa ni aṣalẹ yii, ẹyin eniyan 
mi, bẹẹni, gẹgẹbi ina amọkoko. Bẹẹni, mo ti tọ yin wa ni aṣalẹ yii gẹgẹbi ọṣẹ afọṣọ. Bẹẹni, mo wi fun yin, 'Iye 
awọn ti mo fẹran, ni mo n ba wi, bẹẹni, ti mo si n na.'

“Mo wi fun yin, 'Ẹ ronupiwada, bẹẹni, ẹ ronupiwada, ki a si yi yin pada, ki a lee pa gbogbo ẹṣẹ yin rẹ. 
Igba itura ti de nisisiyi lati iwaju Oluwa.' Bẹẹni, mo wi fun yin, ẹyin eniyan mi, 'Ẹ feti si ohùn wolii mi, ẹniti mo 
ti ran si yin, lati sọ otitọ isisiyi di mímọ̀ fun yin.' Bẹẹni, mo wi fun yin, 'Ẹ fẹsẹ mulẹ ninu otitọ isisiyi, bẹẹni, ọrọ 
asọtẹlẹ ti o daju gidigidi yii, bẹẹni, eyiti o ti tọ yin wa lati inu Ọrọ mi.' Mo wi fun yin, 'Emi yoo fidi ọrọ yii mulẹ 
fun yin, bi ọjọ ṣe n tẹsiwaju,'” ni Ẹmi Oluwa wi.]

A dupẹ lọwọ Rẹ, Baba, fun oore ati aanu Rẹ si wa, awa alaiyẹ, lati mọ wipe Iwọ yoo fidi iṣẹ-iranṣẹ Rẹ 
mulẹ nisisiyi, Oluwa, eyiti O ṣe ileri fun awọn eniyan. Mo gbadura, Ọlọrun, wipe ki aanu rẹ ba le wọn.

Bi ẹnikẹni ba wa nibi yii ti ko mọ Ọ gẹgẹbi Olugbala, ti o si fẹ ri Oun ninu ọkan rẹ nisisiyi gẹgẹbi 
Olugbala, ṣe iwọ yoo dide duro lori ẹsẹ rẹ bi a o ṣe gbadura fun ọ? O ni Oun yoo … mu iṣẹ-iranṣẹ yii wa, O
139

si fẹ fidi Ọrọ Rẹ mulẹ fun ọ. Bi ẹnikan ba wa nihin ti ko mọ ọ, ti ko si tii gba Ẹmi Rẹ, O n ba ọ sọrọ.

O dara, ẹniti o wa lẹyin nibẹyẹn, ṣe iwọ yoo dide duro lori ẹsẹ rẹ, arakunrin? [Arakunrin kan sọrọ lati inu 
ijọ.] O fẹ ki a baptiisi oun pẹlu Ẹmi Mimọ. Ṣe bẹẹ ni, arakunrin? Ki Ọlọrun bukun fun ọ. Duro sibi ti o wa. Ṣe 
ẹlomiran wa ti o fẹ dide, wipe, “Mo fẹ ki a baptiisi mi pẹlu Ẹmi Mimọ.” Ki Ọlọrun bukun fun ọ, arakunrin. Ki 
Ọlọrun bukun fun ọ. Iyẹn dara. Dide duro lori ẹsẹ rẹ. Ṣa duro lori ẹsẹ rẹ. Njẹ ẹlomiran wa ti o fẹ lati gba Ẹmi 
Mimọ, ki a baptiisi rẹ, ti o si fẹ ki a ranti rẹ ninu adura wa nisisiyi, ki a lee baptiisi rẹ pẹlu Ẹmi Mimọ? Ṣe 
ẹlomiran wa, ki n to sọ ohun ti mo fẹ sọ, ṣe elomiran wa ti o fẹ dide duro, ki a si ka oun mọ wọn?

Ah, ṣe o fẹ ki a ka ọ gẹgẹbi ọkan

ninu awọn agbo Rẹ? (Ṣe iwọ yoo ṣe e?)

Laini abawọn ninu,

Maa sọna, maa duro de iran naa

lati wo;

O n pada bọ.

O n pada bọ. Ṣe o fẹ jẹ ọta Rẹ, tabi ṣe o fe jẹ ọmọ Rẹ? Ọlọrun ti o n binu ni owurọ ọjọ yẹn, ẹjẹ Jesu 
nikan ni yoo da mọ. Ki yoo … wipe o jẹ ọmọ-ijọ ki yoo jẹ nkankan lọdọ Rẹ. Ko si ohun miiran bikoṣe ẹjẹ.
140

Ah, ẹjẹ iyebiye

To mu mi fun bii sno;

Ko si isun miiran mọ,

Ko si lẹyin ẹjẹ Jesu.

Ki lo le wẹ ẹṣe mi nu?

Ko si lẹyin ẹjẹ Jesu;

Ki lo tun lee mu mi pe?

Ko si lẹyin ẹjẹ Jesu.

Ah, ẹjẹ iyebiye

To mu mi fun bii sno;

Ko si isun miiran mọ,

Ko si lẹyin ẹjẹ Jesu.

[Arakunrin Branham n kun si orin naa.]

Ko si lẹyin ẹjẹ Jesu;

Eyi ni ododo mi,

Ko si lẹyin ẹjẹ Jesu.

(Ṣe ẹlomiran wa?)

Ah, ẹjẹ iyebi…

(Ko si ohun ti o lee duro, arakunrin, arabinrin.

Aye n wolẹ lọ, o ti lọ tan)

……… bii sno;

Ko si isun miiran mọ,

Ko si lẹyin ẹjẹ Jesu.

Diẹdiẹ, Teddy, ti o ba fẹ, “Isun kan wa to kun f'ẹjẹ, to ti iha Immanuẹli yọ.” Nisisiyi, ẹyin ọrẹ, ẹyin ti ẹ dide141

duro lori ẹsẹ yin, ti ẹ n gbiyanju lati gba adun Jesu Oluwa, Bibeli kannaa ti o sọ fun wa wipe awọn nkan wọnyi 
yoo ṣẹlẹ, oun naa ni o mu wọn ṣe gẹgẹbi O ti ṣe ileri rẹ.

Peteru wipe, “Fun yin ni ileri naa, ati fun awọn ọmọ yin, ati fun awọn ti o jinna rere, ani iye awọn ti Oluwa 
Ọlọrun wa yoo pe.” Ẹ dide duro, nitoripe ẹ n fẹ ki ibukun Ọlọrun ba le yin. Gẹgẹbi iranṣẹ Rẹ, mo gbadura fun 
yin. Emi yoo gbadura wipe ki Ọlọrun fun yin ni baptisiimu Ẹmi Mimọ.

Emi ko mọ boya ẹ lee ṣe eyi ninu ọkan yin? Ti o ba jẹ olootọ, ti o ba lee ṣe ileri yii fun Ọlọrun: “Ọlọrun, 
lati isisiyi lọ, mo duro lori ẹsẹ mi, mo n wa baptisiimu Ẹmi Mimọ, emi yoo maa gbadura titi, emi yoo si duro 
titi ti Iwọ yoo fi kun mi pẹlu Ẹmi Mimọ.” Ṣe iwọ yoo ṣe ileri yẹn fun Ọlọrun nipa nina ọwọ rẹ soke? “Emi yoo 
maa gbadura nigbagbogbo, nigbagbogbo, titi ti Iwọ yoo fi kun pẹlu adun ati oore Emi.”

Emi yoo gbadura fun yin bayi, bi a o ṣe tẹriba.142

Baba wa ọrun, awọn ni ẹbun ifarahan Rẹ. Wọn mọ wipe otitọ ni awọn ọrọ wọnyi, nitoripe Tirẹ ni wọn iṣe. 
Wọn mọ wipe Ẹmi Mimọ ni ó fi funni, nitoripe Ọrọ Ọlọrun ni wọn jẹ. Wọn si ti ni idaniloju wipe awọn nilo Rẹ, 
wipe wọn nilo adun Ẹmi Mimọ ninu aye wọn, lati fun wọn ni agbara iṣẹgun. Wọn yoo si gba agbara lati oke 
wa, wọn yoo gba agbara lati gbe igbe-aye Kristẹni, lati gba agbara ti yoo bori idanwo.

Gẹgẹbi orin ti a n kọ, “Wọn pejọ si iyara oke, wọn n gbadura ni orukọ Rẹ, a baptiisi wọn pẹlu Ẹmi Mimọ, 
agbara iṣẹ-isin si de.” Ohun ti wọn fẹ niyẹn, ki agbara iṣẹ-isin ba le wọn.

Mo gbadura si Ọ, Baba, gẹgẹbi iranṣẹ Rẹ, gẹgẹbi O ti ri i ti wọn na ọwọ wọn soke, wọn ti jẹjẹ fun Ọ, ati 
ileri wipe awọn ki yoo dẹkun, wọn ki yoo pa a ti si ẹgbẹ kan, ṣugbọn wọn yoo gbadura titi ti Iwọ yoo fi kun 
wọn, Oluwa, si ipin itẹlọrun ifarahan Rẹ ninu aye wọn. Mo gbadura nitori tiwọn, Oluwa, gẹgẹbi iranṣẹ Rẹ, 
wipe ki a kun wọn pẹlu Ẹmi Mimọ. Oluwa, mo gbadura wipe wọn ki yoo fi ile-ijọsin yii silẹ titi ti iyẹn yoo fi ṣẹlẹ, 
wipe wọn yoo wa nibi titi ti a o fi kun ọkan kọọkan pẹlu Ẹmi Mimọ. Gba bẹẹ, Oluwa.

Iwọ ni Ọlọrun, Olodumare. O farahan ninu ara lati ko ẹṣẹ aye lọ. O jinde ni ọjọ kẹta, O goke lọ si ọrun. O 
si wa laarin wa nibi ni aṣalẹ yii, gẹgẹbi Ẹmi Mimọ. A si gbadura, Baba, wipe Iwọ, Oluwa wa ọwọn, yoo kun 
ẹnikọọkan wọn pẹlu ara Rẹ, ki wọn si jẹ ibukun fun ijọba Rẹ, ati ni aye ti o n bọ.

Lọjọ kan, nigbati O ba de opin ọna naa - iyẹn lee jẹ oni, a ko mọ igba ti yoo jẹ - ṣugbọn jẹ ki emi, Oluwa, 
ki a lee ka mi mọ awọn ti yoo lọ ninu igbasoke. Jẹ ki awọn wọnyi jẹ awọn ti yoo lọ ninu igbasoke. Jẹ ki 
gbogbo awọn ti o wa niwaju Rẹ, ati gbogbo awọn ti a ti fi Ẹmi kun, ti wọn jẹ ti Ọlọrun, jẹ ki wọn lọ ninu 
igbasoke.

Gba awọn wọnyi wọle ni aṣalẹ yii, Baba. Tirẹ ni wọn bayi. Mo fi wọn le Ọ lọwọ, ni orukọ Jesu Kristi. 
Amin.

Mo fẹ ki ẹyin ti o ṣẹku, ti ẹ duro pẹlu awọn eniyan wọnyi, ti ẹ ni Ẹmi Mimọ, dide duro, ki ẹ gbe ọwọ le 
wọn.

……isun kan wa to kun f'ẹjẹ,

To ti iha Immanuẹli yọ,

Ẹlẹṣẹ mookun ninu rẹ,

O bọ ninu ẹbi.

O bọ ninu ẹbi,

O bọ ninu ẹbi.

Ẹlẹṣẹ mookun ninu rẹ,

O bọ ninu ẹbi.

Ole ti o n ku lọ naa yọ

Lati ri isun naa ni ọjọ tirẹ;

Nibẹ, jẹ ki emi naa, ti mo dọti bii tirẹ,

Wẹ gbogbo ẹṣẹ mi nu.

Wẹ gbogbo ẹṣẹ mi nu,

Wẹ gbogbo ẹṣẹ mi nu;

Ẹlẹṣẹ mookun ninu rẹ,

Wẹ gbogbo ẹṣẹ mi nu.

Ẹ na ọwọ yin soke si Ọlọrun, ki ẹ si maa yin-in. Ẹ wipe, “O ṣeun, Oluwa. Mo dide duro lori ẹsẹ mi. Mo fi 
iyin fun Ọ. Mo dupẹ lọwọ Rẹ fun awọn ibukun Rẹ, fun oore Rẹ, ati wipe o fun mi ni baptisiimu Ẹmi Mimọ.” O 
ṣeun, Oluwa. O ṣeun, Oluwa. O ṣeun, Ọlọrun, nitoripe O fun wa… O mu ileri Rẹ ṣẹ. O wipe… A gba Ọ gbọ.

Inu yin ko ha dun bi? Ẹ sọ pe, “Ẹ yin Oluwa!”146

A ri i wipe ọpọlọpọ ni ko loye

Idi ti a fi n yọ, ti a si ni ominira;

A ti rekọja Jordani si ilẹ Kenaani

ti o dara,

Eyi si dabi ọrun fun mi.

Ah, eyi dabi ọrun fun mi,

Ah, eyi dabi ọrun fun mi;

Mo ti rekọja Jọdani si ilẹ Kennani

ti o dara,

Eyi si dabi ọrun fun mi.

Ah, nigbati inu mi ba dun, emi yoo kọrin, emi yoo si pariwo,

Mo ri i wipe eṣu ko gba a gbọ;

Ṣugbọn mo kun fun Ẹmi,

ko si iyemeji,

Ohun ti o n ṣe mi niyẹn.

O dara, ohun ti o n ṣe mi niyẹn.

Ẹ yin Ọlọrun!

Ah, eyi dabi ọrun fun mi,

Mo ti rekọja Jọdani si ilẹ Kenaani

ti o dara,

Eyi si dabi ọrun fun mi.

Ko ha mu inu rẹ dun bi? O dara. Bọ ẹnikan lọwọ, ki o wipe, “Ẹ yin Oluwa. Eyi dabi ọrun fun mi.”147

Mu orukọ Jesu pẹlu rẹ,

Ọmọ ibanujẹ ati egbe;

Yoo fun ọ ni ayọ ati itunu,

Mu u dani nibikibi ti o ba n lọ.

Orukọ 'yebiye, o ti dun to!

'Rẹti aye, ayọ ọrun;

Orukọ 'yebiye, o ti dun to!

'Rẹti aye, ayọ ọrun.

Ni orukọ Jesu, ẹ maa tẹriba,

Ẹ maa wolẹ lẹsẹ Rẹ,

A o de e ládé gẹgẹbi Ọba awọn

ọba,

Nigbati irin-ajo wa ba pari.

Orukọ 'yebiye, o ti dun to!

'Rẹti aye, ayọ ọrun;

Orukọ 'yebiye, o ti dun to!

'Rẹti aye, ayọ ọrun.

Ni idakẹjẹẹ bayi, pẹlu ori wa ni titẹba:

… orukọ Jesu titi lae,

Gẹgẹbi aṣà kuro ninu gbogbo ikẹkun;

Nigbati idanwo ba yi ọ ka,

Ṣaa fi orukọ naa gbadura.

Orukọ 'yebiye, o ti dun to!

'Rẹti aye, ayọ ọrun;

Orukọ 'yebiye, o ti dun to!

'Rẹti aye, ayọ ọrun.

